CIKEENA-KUMONA
CYA PAATEMO

Q - .anu muvwa Mwaneetu Neville Ufila mamanyisha awu

ne...Mwaneeétd Moore uvwa wamba dituku adi, wakula
bwa Nyuma wa Mukalenge, wakabwela. . .ubwela mu nzubu.
Yéye ne: “Bivwa bya butumbi menemene mu mushindu wa ne
méme kudyambidila ne Dyambwibwa dyénzeki too ne pa ngaalu
kukenzakana ki, méme kumona bakwabo basombe mwab’ewu,”
ki méme ne, “to, ki ndyanji anu kwenzeka to, bwalu piikalabi
ne bacidi mwab’ewu diba adi ndi mumanye ne ncidi anu
mwab’ewu.” Pa nanku misangu mikwabo Nyuma wa Mukalenge
utu utuumvwija bilenga mushindu awu.

2 Tudi ne disanka dyablingi dya kwikala ne balunda baablngi
batudi tumona mu nzubu emu. Bapite blingi bwa kuteeta
kubateela’s. Ndi mfuma ku dimona, Mwaneetu Carpenter,
ubwela mu ciibi amu, muntu wakatuselesha méme ne
mukajaanyi’s. Mwaneetu Carpenter, utu dibénesha dinene
mu ekeleeziya emu’s, ne utu dibenesha kutudi mu njila wa
mudimu wa bwambi, ne utu uyiisha myaba y6nso, pamwe ne
myaba yonso nkoong. Nenku tudi ne disanka dya kwikalaku
nende muneemu, kaa, ne bakwabo blingl cyanaana’s.

3 Mpindyewu kudi lukonko lukwabo kaaba aka luvwabo
bampéeeshe makeelela diloolo awu ne:

Mwaneéetu Branham, virgo yitaanu mikutakane ya mu
Maataayi 25 mmibadiibwe bu bashaadile baa Bisamba bya
bende anyi? Ndi ngumvwa ne virgo yitaanu mikutakane
yakasungidiibwa kadi yidi ne cya kupicila mu cikondo cya
dikenga dinéne. Mmwomo anyi? Byobi nanku, ndekeelu
waayi neikalé cinyi? Yidi mwa kwikala mikooko yidi
mitapulula ne mbuji mu Maataayi 25:33 ne 34 anyi?

4 Mmwena teoloji mulenga wa dikema bilondéshile cindi. . .
[Katupa kaa mukaba wa méyi munda mutupu—Muf.]. .. wela
meeji nanku kabidi’s, bwa ne mbashaadile, virgo mukutakane
awu’s ki badi bashaale baa mu Bwakabuulwibwa; baa dimiinu
dya mukaji badi balamé mikenji ya Nzambil ne biikale ne
bujaadiki bwa Yesu Kilisto. Mukaji kampanda neangate ci—
cipese cya cilamba ne kucyadija panshi; ee, mpindyewu, s’ki
cidiye ukosela...anyi wangacilapu citentwidi ne uciteeka
mwaba kana wonso udiye ujinga awu’s, mushindu wikalaye mwa
kucikosa awu’s. Nenku diba adi cidiye mushiye mwaba awu aci’s
ki cidibu babiikila ne bishaadila, kadi yéye udi usungula bwa

kucikosela ku mwaba kampanda ku budiswile bwa meeji énde.
Kadi bidi bishaale abi s’ki bidibo babiikila ne bishaadila.

5 Mpindyewu, bu nwénu mwa kumona, kuvwa virgo yitaanu
mikutakane ne yitaanu yé lungenyi yonsd yivwa virgo,
myangacila ku cintu cimwecimwe. Kadi, ku disungula, Nzambi
wakasungula Mukaj’Endé-museéla ku dlsungula kumpala kwa
difuka dya dyulu ne buloba, kufunda ména aabo mu Mukanda
wa Mwoyi wa Mwana wa mitkodkd mushebeya kumpala kwa
difuka dya dyulu ne buloba; kumpala mene kwa dyulu ne buloba
kubangabi, Nzambi mu meeji Endé, mwikale kayi ne mikalu.

6  Nenku misangu mikwabo tudi tukwata mudimu ne mwaku,
wa “didyanjila-kulongolola,” kadi udi bushuwa cilendwishi mu
cikondo cya ekeleeziya citudimu ne mwoyi eci. Ncya bushuwa
menemene ne civwa ncintu cinene kale mu matuku a bafwile
diitabuuja, bwalu bavwa baciitabuuja bushuwa. Kadi cikaadi
kule ne Cydcil aci mpindyewu, ku mmwenenu ya beena ne anu
mikenji ayi, dilongesha dya beena ne anu mikenji mu ekeleeziya
udi ulwa. . . Civwa cintu cimpe, bwalu byonso bikaavwa bishaale
bya cyena Calvinistes mu Angleterre mu mushindu wa kabaciyl
kabidi ne matabuluja to, ki John Wesley kulwaye uyiisha
dilongesha dya beena Arméniens dyakacifikisha ku dicincika
dya maalu’s. Misangu yonso Nzambi neacincike maalu’s.

7 Nanku diba adi virgo mukutakane ewu’s ki bavwa kabayi
ne maanyl mu myéndu yabo abu’s, mindi ngeela meeji ne
yeéye’s ki wakiipaciibwa mu midima ya pambelu mwikala myadi,
ditwa dya mikemu, ne disumakaja dya ménu. Nenku nwénu
baswe kufwanyikija aci, anyi méyi enu a kwinshi kwa mabeji
awu, necinwaluje cyakabidi buludi ku dikenga dinene. Nenku
ndi ngeela meeji ne bobo s’ki badi bashaale paanyima apu
bwa kupicila mu dikenga dinéne abu’s. Nenku mwaba awu
ndileesona anu dyetu dya menemene edi, bu twétu ne diba dya
kubwelamu. Bu nwénu. . .

8  Mpindyewu, vulukaayi ne, ngambi dyambedi ne, mwaba
unudi nuteelejila mikaba ya méyl ayi ne: “Bintu ebi bidi anu
bilondéshile mushindu windi méme ngiitabuuja ne mmudibi mu
buleleld’s.” Nwamonu anyi? Mpindyewu, piikalabi ntupakanyi,
ncyéna—ncyéna mumanye ne bidi nanku to. Ndi. . .Nenku ndi
anu mwa kwamba cindi méme ngiitabuuja. Nenku ncyéna ne
meeji a kutapa ni nganyi ni nganyi ku mwoyi to. Tudi ne
cya kubiteeka anu ku luseke patudi tubwela apa, ne pashiishe
kwangata cintu cidi cyambiibwe aci, ne kucikenketa, bwa
kumona cya bushuwa ne m’Mifundu anyi to. Ki mushindu
mutambe bwimpe wa kucyenza ngwéwo awu. Diba adi. . . Bwalu
mu dituku bu ditudi ne mwoyi mpindyewu emu, mu ditunga
mudl mupumbulula mpala ne nyima ne emu ne emu kudi bintu
bya mishindu yonso, ée, mbikole bwa kufikisha bantu bulelela
kudicyumvwa, mudibo bacyumvwa mu cipaapu cya buloba cidi

kaclyi cyanji kulenga. Udi ubambila, badi baciitabuuja, ki
mushindu udici cyenda awu’s.

9 Kadi, mpindyewu, ewu nealwe ne meeji kampanda, ne
ewu nealwe ne meeji kampanda, nenku tudi ne ekeleeziya ya
cyena mangumba mitwe ku nkama citéeéma ne bya mu njila
mishiileshiilangane, ne edi dilwishangana (ku dilongesha dyadi)
ne dikwabo; nenku kudi ne cya kwikala muntu kampanda
udi mu ntupakanyl, ne muntu kampanda mu bulelela. Pa
nanku mpindyewu cijaadiki cimwepelé cidiku, ncya kudyaluja
ku Bible; nwamonu’s, kulekeela Bible ukosa. Mpindyewu,
misangu yablingi, bantu batu beela dyumvwija dyabo bobo. Kadi
tweétu tudi tuteeta ne mwetu mwonso, bwa kubenga kwelamu
dyumvwija dya buntu nansha dimwe. NuCibalaayi anu mudiCi
amu, nwamba ne: “Ki mudiCi.”

10 Ne pashiishe méme nkaadiki mumone misangu yonso ne,
bu nwénu mwa kwangata anu cyakambaYe aci, nebyenze ne
bintu bydnso binwangane anu menemene ne Mifundu’s. Mbyenze
anu bu kusambakaja bitupa bya cisolu pamwe’s, bidi bikengela
kwanji kutangila citentwidi bangabanga ne wéwe kutuutakaja
bitupa bya cisolu aci. Kabiyi nanku to, ntu misangu yonso
anu ngamba ne: “Udi mufwanyine kupeta...Mu mbddil webe
amu, udi mufwanyine kupeta ngombe munkaci mwa kudiila
mashinde ku lusongo lwa muci’s.” Diba adi ki—ki ncifwanyine
anu kumweka cijaalame nansha.

11 Nenku bu twétu anu mwa kulekela Nyuma Mwimpe. . .Udi
mufunde Bible nganyi? Nyuma Mwimpe wakakwata mudimu ne
bantu ne kufundabo Bible. Diba adi kakuyi Nyuma Mwimpe to,
nansha wéwe mulonge tulaasa twa bishi, kwadyakuMumvwaku
to. Bwalu nansha Yesu mene wakasakidila Nzambi bwa
muvwaYe muCisokoke beena lungenyi ne batalame, kadi
kuCibuulwila bana bu aba badi baswe kuyiila. Ne bayiidi
bonso bavwa bantu batambe kwikala kabayi balonge kalaasa
anyl kabayi bamanye mukanda to pa kuumusha umwepele, ne
mwine awu m’P0lo. Nenku P6lo wakamba ne byakamukengela
bwa kupwaye mwoyi bydnso bivwaye mumanye abi bwa
kupeta Kilisto. Pa nanku kwambilaye ékeleeziya wa beena
Kolinto ne, yéye “kaakalwa ne lungenyi lwa bantu ne muyiiki
munene nansha,” bwalu diba adi diitabuuja dyabo—dyabo divwa
difwanyine kwikala mu lungenyi lwa bantu, kadi yéye wakalwa
kudibo mu bukolé ne dileejiibwa patooke dya Nyuma Mwimpe,
bwa diitabuuja dyabo dyamonaku mwa kushindameena pa
byenzedi bya Nyuma Mwimpe bilondéeshile Diyi dya Nzambi.
Nenku ke mwaba awu utudi tuteeta kushaala batambe
kukulamina menemene, mpindyewu mene, bwalu kumpala
kwa lumingu kujika, anyl cikondo cyamba lumingu kujika,
nenucimone, ki cybéci aci menemene civwaku, kaanshinga ka
bwanda kakese kadi kapicila mu bikondo byonso aku.



4 DiYI DYAKULA

12 Twasakidilaayi bwa kuteeka mbédi kuulu ndambu. Aci’s
cidi cimweneka citambe bwimpe’s.

13 Mpindyewu, kaa, tudi. . . Mvwa njinga bwa twikalaklu naabi
anu mu muvu wa mashika mujima emu’s, bwa twamonaku
anu mwa kwangata Mukanda mujima wa Bwakabuulwibwa ne
kuWukenketa anu cyanaana. Mmalongesha malenga a dikema
muntwamu. Neénku ndi mvuluka, ngeela meeji ne kukaadi
bidimu makumi abidi anyl makumi abidi ne bitaanu, pacivwa
ekeleeziya muciikale mupyamupya, twétu kutwadija umwe. . .
anu ne mbangilu wa muvu wa bintu bimata, ne twétu kwamba
kushaalamu ne ku muvi wa bintu bimata uvwa ulonda,
twabwela twapatuka mu Mukanda wa Bwakabuulwibwa.

14 Mpindyewu, ndi mvuluka mungaakangata Mukanda wa
Yobo. Kaa, Mwaneetu Wright! Méme kushaalapu mukungulu
mule be too ne ndekeelu wa bydénso muntu mukaji kampanda
kumfundilaye unkonka, wamba ne: “Mwaneeti Branham,
kwénaku muswe kuumusha Yobd pa mushiki wa butu awu
anyi?” Eé, mvwa nteeta kupatula cintu kampanda, bwalu anu
mwaba awu mene ke ivwa bintu byénso bikuupuka, pa mwaba
awu mene; lwa pa mwaba mene uvwa Nyuma wa Mukalenge
mumutuulukile awu’s, pashiishe paakabanga mukenyi kupenya
ne mikungulu kukungula, Nyuma kutuulukilayée muprofeta
ne kumonaye dilwa dya Mukalenge. Nenku mvwa muswe
kuumvwija aci menemene, ki bwa cinyi mvwa mumulame
pa mushiki wa buth mukunguli mule, bwa—bwa twamona
mwa kutdokesha bwalu. Nenku ndi mumanye ne bidi
mwa kucyokeshaku kakese, ndambu. Méme paanyi, ntu
mbinduluka’s, pantut nguumvwa muntu kampanda watwa
anu mu nsampu watwa mu kaleji pa bwalu kampanda, pamutu
paa kuyaye ku cyena bwalu. Kadi pamwapa Nzambi ngudi
ulombola muntu awu bwa kiipacila kampanda bwa bwalu abu.

15 Mpindyewu twalukilaayi ku bashaadile aba, kumpala kwa
twéth kuumuka ku lukonko elu. Ndi ntekemena ne ndi
mucitookeshe. Eci...Ndi ngiitabuuja bulelela ne bashaadile
abu mbasungudiibwe kudi Nzambi. Ndi—ndi nciitabuuja ne,
Nzambi wakasungula bashaadile kumpala kwa difuka dya dyulu
ne buloba; ne ku “didyanjila-kumanya” Dyende. K1 ndiyi. ..
Mpindyewu tangilaayi didyanjila kulongolola, nwamonu’s,
bwalu mmwaku mukesé udi utapa munkaci mwa bantu.
Nwamonu anyi? Kadi Nzambi, kumpéla kwa difuka dya dyulu
ne buloba, mu meeji Endé manéne adi kadyi ne mikalu awu,
kusungula Ekelee21ya kusungula Yesu, kusungula Ekelee21ya
ne mwikale mwa kudyanjila kwamba ku cibangidilu civwaci
mwa kwikala ku ndekeelu. Yéye. . .Piikalabi ne Yéye kéna ne
mikalu to, kakwenaku cintu nansha cimwe cidiYe kayi mumanye
to. Yéye uvwa mumanye dina nkupa yénso uvwa mufwanyine
kwikala pa buloba awu, ne misangu blngl kaayi yivwaye
mufwanyine kutuuta mipodi. Mpindyewu, aci’s ki mushindu. . .

ne blingl bwa mafuta avwayi mifwanyine kupatula, ne blingl
kaayi buvwayi mifwanyine kupatula pamwe. Ki cidi kacilyi ne
mikalll ncyaci, cidi mu mushindu wa kawluyi ne mikalu to;
udi—udi. . .kaklyi anu mushindi wa kuCyumvwija to. Nenku
Nzambi, ki cidiYe ncyoci aci, Nzambi wa kayi mikalu awu.

16 Pa nanku, bu nwénu mwa kumona, Bible mmwambe ne mu
matuku a ndekeelu muvwa mufwilakanyi ne Kilisto uvwa ne cya
kulwa pa buloba awu. . .

17 Mpindyewu teelejaayi ne ntema! Ki cilema cimwepele. . .
Ngeela meeji ne yéye uvwa mwa kupeta miliyd mu aanyi
mayiisha. Kadi bwa Mwaneett wa balume wa mushinga mukole
Billy Graham, dituku adi, diyiisha dya pabwadi dyakayiishaye
dyalumingu dishaale adi, ne mvwa cya bushuwa ndyambidila
ne civwa diyiisha dya cikondo. Nenku. . .kadi yéye wakamba ne
“Sataana udi mene useeswisha Basungula.”

18 To, Bible mmwambe ne: “Yéye mmufwanyne kuseeswisha
Basungula bu ne bivwa mwa kwenzeka.” Kadi kabyena
mwa kwenzekaku to, bwalu Nzambi wakabasungula kumpala
kwa difuka dya dyulu ne buloba. Nwamonu anyi? Mwéana
wa mukooko. . .Yesu Kilistd nguvwa Mwana wa mukooko
mushebeya kacya ku difuka dya dyulu ne buloba. Padi nansha
Nzambi muteeke mu meeji Ende, padiYe wakula Diyi adi apu,
Dy6di kadyena mwa kushintulukaku nansha, Dy6di kadyenaku
mwa kushintulukaku nansha to. Nwamonu’s, bwalu Yéye— Yeye
kéna—Yéye kéna ne mikalu to, ne Méyi Ende neikale mwa
kwenzeka.

19 Anji elaayibi anu meeji, anu mene...buloba butudi
basombelepu  diloolo edi ebu’s n'Diyi dya Nzambi
dimweneshiibwe. Buloba ebu bwakafwimbiibwa ku bintu bidi
kabiyi nansha bimweka to. Yéye wakamba anu ne: “Kwikala,”
paabu kwikalabu. Mushindi mwine udibi bipeepéle bwa
Nzambi kondopa mubidi udi usaama diba adi’s, pnkalabl
ne Udi mwa kwenza bufuki anu kudibwakula cyanaana.
Nwamonu’s, Diyl Dyende. Bu twétu anu mwa kupetaku
diitabuuja bwé kumona cidi Diyi Dyende! Tudi batambe
kuswikakana ne buloba ne babwelakane mu meeji et mu
mushindu wa twétu. . . Kaa, ncyéna mumanye to. Tudi batambe
kupacishiibwa ne malongesha blngi cyanaana, batwa cisalu
cya ku edi nunku, ne batwa cisalu cya ku cyacya nunku,
ne—ne mbikatufikishe ku dikonyangajiibwa bonso. Kadi
bu nwénu mwa kunyungisha cintu cydénsd0 mu kaabujima
kusuulukaku, kwalukila bwa kumanya ne Yéye udi Nzambi, ne
Méyi Ende kaéna mwa kupangilaku to anu mudiYe kayi mwa
kupangila. Nenku piikala Diyi adi dipangila, diba adi Nzambi’s
mmupangile; kadi piikala Nzambi upangila mwaba awu. ..
Yéye kéna Nzambi to. Nwamonu anyi? Pa nanku...Neénku
nudi bavuluke ne, Yéye kéna mwa kwamba cintu apa ne cintu
cikwabo lwa apa to; Bikengela ashaale ne dipangadika Dyende

dya kumpala bwa kwikala Nzambi. Pa nanku, twétu tudi anu
tu-. ..

20 Ne Yéye mmutulombe cintu anu cimwepele, bwa kwitabuuja
ne cidiYe mwambe aci m’Bulelela, ne Yéye neacifikishe ku
dyenzeka. Kaa, bilenga kaayipu’s we! Uvwa mutékemene ne
cintu cya cimpicimpi cyenzeke; misangu mikwabo bikéngela
anu ndambu mukese wa diitabuuja. Kacyakwenza cishima to,
kadi bu wéwe anu mwa kushaala mukwataku, necikupatule
mu lutatu; shaala wéwe anu naaci. Anu mwakambaYe ne:
“Lutete lwa mutada, ludi lutambe bukese munkaci mwa
nteta yonso.” Kadi nukaadiku bamone ne, mutida woéwo
kawadyakusambakanaku ne cintu nansha cimwe to. Kwéna
mwa kusambakaja mutdda ne cintu nansha cimwe to,
kawadyakusambakanaku to. Nénku wéwe ne diitabuuja, anu
ndambu mukese wa diitabuuja didi kadiyi mwa kusambakanaku
ne bupidya kana bwonsd anyi bwena ekeleeziya anyl meéyi
maswika, shaala wéwe anu ne Nzambi, shaala wéwe anu
naaCi, neCikulopole anu mu mafwima amu, cikupatula buludi
pambelu. Eyowa! Shaala wéwe anu ne diitabuuja adi.

21 Mpindyewu, cibangidilu, padi Nzambi. . .Bible mmwambe,
mu Bwakabuulwibwa, ne: “Mufwilakanyi ne Kilisto, mu matuku
a ndekeelu...” Mpindyewu tangilaayi ekeleeziya eyi mudiyi
yonso yenda yidisanga. “Mufwilakanyi ne Kilisto, mu matuku
a ndekeelu, neaseeswishe bonso bavwa pa buloba beena ména
avwa kaayi mafunda mu Mukanda wa Mwoyi wa Mwana wa
mukooko kacya ku difuka dya dyulu ne buloba.” Ndiba kaayi
dyakafundiibwa dina dyebeé mu Mukanda wa Mwoyi? Kumpala
mene kwa twétu kwikala ne buloba, nuvwa basungudiibwe bwa
kupeta Nyuma Mwimpe mu cikondo eci.

22 Méme ndi mutwe ku cya Eddie Perronet ne:

Ndi mwele lwongo lwa musuuka wanyl mu
mwaba mutalale wa diikisha,

Ncyadyakwendela ne mazuwa pa mbl
mutomboke, wa mpata ya kaylyi kwamba
ayi kabidi to;

Cipeepele cikole cidi mwa kujuuka eku ne eku,
cipeepele cya cipupu cikole,

Kadi mu Yesu tudi bakubiibwe kashidi ne
kashidi.

23 Kakwena cintu nansha cimwe cidi mwa kutupandulula
to (Nzambil kéna mwa...katu walukila pa Diyi Dyende to.
Nenku piikalaYe kayi ne mikalu, ne ukupa Nyuma Mwimpe
mwabewu, mumanye ne Yéye neakujimije lwa mwabewu,
mmudimu wa mushindu kaayi udiYe wenza awu’s?), pawikala
kuyi museeswishiibwe mu dilabula dyebe to, pawikala mupete
Nyuma Mwimpe. Kadi tangilaayi cidi Bible mwambe, Eféso
4:30 ne: “Kanubungamiji Nyuma Mwimpe wa Nzambi to,

unwakatwibwa nende citampi too ne...” Ditabuluja didi
dilonda anyi? Aci cidi cyumvwika cijaalame anyi? “Udi
mutwibwe citampi too ne ku dituku dya bupikudi bwebe!” Too
ne diba kaayi? Too ne ku bupikudi bwebe.

24 Angataayi dikaadika, nudyuja pa njanja, ne padidi
dyujiibwa patapata...Mpindyewu, kabeena mwa kukanga
dikaadika adi to, bivwa bikengela bwa mukontononyi apicile
mwaba awu. Nenku udi unkontonona, ne Uumona ni kudi
cintu kampanda cidi cidilekele cikala mwa kunyungakana.
Dikaadika cidi mwa kwikala. ..Dikaadika didi mwa kwikala
dyuja patapata, kadi dy6di diikale munda amu ne myaba
yinyungakana, nebikéngele bwa wéwe kudipayulula cyakabidi.
Nenku s’ki lutatu ndwolu alu, baabingi beetu kabeena bapeta
Nyuma Mwimpe to; padi mukontononyi ufika, Udi upeta myaba
yablngi ne bintu binyungakana, nudi numona’s, pa nanku Yéye
kaakudikangaku to.

25 Mwena teoloji munene mmulwe kindi dituku adi, anyi ki
ndituku adi, kukaadi bidimu bisatu anyl binaayi, ki yéye ne:
“Ndi muswe nkukonkeku cintu kampanda.” Yéye ne: “Abraham
wakiitabuuja Nzambi, ne baakamubadilaci bu bwakane.”

Méme ne: “Aci’s mbulelela, cya bushuwa.”

Yéye ne: “Ncinyl cikwabo cidi muntu mufwanyine kwenza
pa kuumusha kwitabuuja?”

Méme ne: “S’ki cydnso civwaye mwa kwenza aci’s.”

26 Yéye ne: “Diba adi kuyaaya ne cintakanyi cya Nyuma
Mwimpe eci pambelu pa aci mpenyi’s?” Mpindyewu, s'nudi
bamanye ne yéye uvwa Baptiste. Ki yéye ne—yéye ne: “Mpenyl
paudi ukafika ne Nyuma Mwimpe ewu?” Yéyeé ne: “Muntu
yéye mwitabuuje! Kasunsa kaudi witabuuja, udi mupete Nyuma
Mwimpe.”

Méme ne: “To, to. Mpindyewu, wéwe—wéwe udi wenza ne
Mifundu yibengangane, paabi Mifundu kayena yibengangana
Yoyl miine to. Nwamonu anyi? P610 wakabakonka ne: ‘Nukaadi
bapete Nyuma Mwimpe kacya nwitabuuja anyi?’”

Ki yéye ne: “Fe...”

27 Méme ne: “Ncya bushuwa ne Abraham taatt wa diitabuuja
wakafila. . .ttvwa ne mulayi wa Nzambi ne mwitabuuje Nzambi,
ne badkamubadilaci bu bwakane, kadi Yéye wakamupa citampi
cya ditengudiibwa bu cimanyinu cya ne Uvwa mwakidile
diitabuuja dyende.”

28 Mpindyewu, pilkalaYe kacya kavwa mwanji kukutwa
citampi cya Nyuma Mwimpe to, kacya Yéye katu mwanji
kwakidila diitabuuja dyebe mu Yéye to, udi ne yimwe myaba ne
bintu bilekelela. Nwamonu anyi? Udi mufwanyine kwitabuuja,
eyo, kadi kudi myaba ne bintu bilekelela blingl cyanaana.
Kadi paudi upatakaja bintu mu myaba milekelela ayi mudibi

bikengela, diba adi Yéye udi ukutwa citampi cya Nyuma
Mwimpe too ne ku dituku dya bupikudi bwebe. S’ki dishindika
dya Nzambi dya ne mMwakidile diitabuuja dyltdi mujikule mu
Yéye’s.

29 Abraham wakajikula diitabuuja, ki Nzambi kwamba
ne: “Nénkupeéeshe cimanyinu mpindyewu cya ne wéwe. ..
ne Ndi mukwakidile” Ne Yéye wakamupa cimanyinu cya
ditengudiibwa.

30 Mpindyewu, paudl wakidila Kilisto bu Musungidi wa
sungasunga ne uMwitabuuja ne uMulomba bwa kukezula
mwoyi webe, ne pashiishe padiYe walukila ne Nyuma Mwimpe
ne ukupeésha cimanyinu cya Nyuma Mwimpe, diba adi udi
mutwibwe citampi too ne ku bupikudi bwebe.

31 Dikaadika edi edi, dy6édi ne bintu binyungakana. ..
Paanyima paa dimana kupaya dyonso ne bakange ciibi aci ne
batwepu citampi, nénku ndi—nditwa citampi too ne kwadi
kuyaayadi, kumpanyi ya njanja mmifwanyine kukukwacisha
bwa matuku ebeé 6nso a mwoyi wéwe mwa kukosa citampi aci.
Kabyena mwa kukoshiibwa to. Ncitwa citampi too ne kwaci
kuyaayaci; ki mbwa muntu yonso udi mu njila wa njanja amu
mufwanyine kucikangula bwa kutangila munda mwadi amu,
ne ku dikenketa ne kuditangilula, ne kwimansha ndambu wa
bintu, anyi kusakidilamu ndambu mukwabo wa bintu to. To, to!
32 Ewu ekeleeziya nedmbe, ee, diyi diswika adi ne: “Eci ki
ncimpe to, cyacya ki ncimpe to.” Padi Nzambi ukupeesha
Nyuma Mwimpe, bwalu mbudikose! Udi mumanye mwaba
widi mwimanyine, udi mumanye cyakenzeka, ne udi mutwibwe
citampi too ne ku dituku dya bupikudi bwebe, kwebe kuyaaya
bwa lwendu lwa pa buloba elu. Kaa, ekelekele! Abi’s bivwa
bikengela kufikishabi muntu ku dipeta diitabuuja bwa
kwitabuujaye Nzambi, kujuuka anu mu bukolé mu Nyuma
Mwimpe.

33 Mpindyewu, virgo yivwa kayiyl mipete Nyuma Mwimpe ayi,
(Nudi bavuluke anyi?) cintu cimwepele civwabo bapangile
mmaanyl mu myéndu yabo. Ncya bushuwa anyi? Bible
mmwambe ne maanyt ncimfwanyl cya “Nyuma Mwimpe,”
ki bwa cinyi tutu tulaaba babeeédi maanyi, ne bikwabo, bwalu
ncimfwanyl cya Nyuma Mwimpe. Mpindyewu, nénku diba
adi piikalabi ne—piikalabi ne Nyuma Mwimpe ki mmulwe
kudibo to, bobo kabavwa baMupete to. Nenku pashiishe
paakalwaYe, kwambabo. . .Mpindyewu, kudi virgo yivwa ne
maanyl, kwambabo. . .

3¢ Nudi numona’s, kwalukilabo mu cikondo cya ekeleeziya;
kuvwa bamwe baa kudibo muntwamu bavwa bantu bimpe
kadi kabavwa mu Bukénke bwa mutooto to, cindi muswe
kwamba, ne kabavwa ne mukaba wa mwéndu mutukija mu
maanyl to. Nwamonu’s, nenku uvwa pambelu. Uvwa mujime,

bavwa batapuluke. P6lo wakamba, mu dituku dyende ne:
“Baakatapuluka neetu, byenze bu ne kabeena ne diitabuuja
to.” Nwamonu’s, nenku kubashiyabo ne: “Baakuumuka kutudi
bwalu kabavwa baa ku twétu to.” Mpindyewu, byakabanga
kale mu cikondo cya kumpala cya Eféso aci ne kutungunuka
ne kubwela mu eci cikondo leelti ewu. Cintu cimwecimwe aci,
cyonso cya ku bikondo abi, cyakenzekamu cyakalunguluka too
ne mu bikondo ebi. Netondole cyoci aci mu katanci kakese emu.

35  Mpindyewu, monaayi ne virgo ewu, nansha nanku,
wakabwela mu mwaba uvwa myadi, ditwa dya mikemu, ne
disumakaja dya ménu awu.

36 Lekela ngdmbe bwalu ebu, wéwe mulunda wanyi munanga
wa mushinga mukole; bwalu pa ciibidilu ku ekeleeziya eku,
panti ndwa mwab’ewu, Ntu anu ndwa cyanaana kaaba aka
bwa kwenza disangisha dya dyondopa ne kusambidila babeedsi,
ne mu ditunga dijima mwaba kampanda. Kadi eci ncikondo,
cintu nngenza kunwambila kukaadi ntanta mule ne, tukijaayi.
Mpindyewu tudi baswe—tudi baswe kulwa ne kwikala ne meeji
matooke muntu ne lulamatu kudi mukwende, bwalu tudi ku
dituku dya ndekeelu. Eyowa’s!

37 Mpindyewu, ki mwaba ngwowo awu unudi nwénu ba-
Nazaréens baa mushinga mukolé ne ba-Pelerins de la Sainteté
bamanye ne Yudaaseé Mpongoloki uvwa ne nsombelu mwimpe
too ne mwaba umweumwe awu anyi? Yudaase uvwa mwitabuuje
Mukalenge Yesu bu Musungidi, muMwitabe bu Musungidi. Ne
yéye wakajidiibwa kabidi. Yéye uvwa mujidiibwe, mu Yone
17:17, paakamba Yesu ne: “Taatu, ubajidile ku Bulelela, Diyl
Dyebe m’Bulelela.” Ne Yéye uvwa Diyi. Eyo!

38 Mu Maataayi 10, baakapeeshiibwa bukole bwa kwondopa
babeedi, kubiisha bafwe, kwipata badémons. Ki kupatukabo
kuya mu bitupa bybénso bya—bya ditinga kadi kwipatabo
badémons, ne kwalukilabo benda basanka ne beéela mbila
ne batumbisha Nzambi. Ki Yesu kubambila ne: “Kanusanki
ne bwalu démons mminukookele to, kadi nsankaayi bwalu
ména enu adi mu Mukanda wa Mwoyi.” Ncya bushuwa anyi?
Ne Yudaase uvwa naabo, Yudaaseé uvwa naabo, kadi aci
civwa cidimu ne ngondo yisambombo kumpala kwa Yesu
kupoopediibwaye pa nkuruse.

39 Mpindyewu, pashiishe paakafikabi ku Mpenta, bwa Yudaase
apete Nyuma Mwimpe ne bikwabo, yéye kuleeja diikala
dyende. Yéye—yéye kuvilaye Yesu, ne kushaalaye muMutungidi.
Neénku ki mwaba awu menemene wakalwa nyuma awu’s;
ufumina buludi mu Luther, Wesley, kufikisha ekeleeziya awu
ku dijidiibwa ne nsombelu wa bu virgo (bantu bakezuke,
basukula, baa cijila, balenga, batambe bulenga banutuku

kacya batwilangane naabu), kadi pakaadibi bikafika ku...

padibo baya ku dyakula dya mu myakulu ne dipeta dya
Nyuma Mwimpe, ba-Nazaréens, ba-Pelerins de la Sainteté,
ba-Méthodistes Badishikamine, diba adi kwambabo ne: “Aci’s
ndyabulu.” Nenku anu pa diba adi mene ke paudi upenda
Nyuma Mwimpeé ne utapuluka bwa kashidi; “Bwalu ewu
yonso wakula diyi dibi bwa Mwana wa muntu neafwidiibwe
luse, kadi ewu yonso udi wakula bibi bwa Nyuma Mwimpe
kaadyakufwidiibwaku luse to.”

40 Vulukaayi ne, bayiidi bénso bavwa baakula mu myakulu.
Yesu Kilisto wakafwa pa nkuruse, waakula mu myakulu.
Uh-hum. Pa nanku pawikala kuyl mwa kupetangana naabo
mwaba ewu to, kwikala naabo kalolo mwab’ewu, nebikale
munyl bwa mwaba awu? Bwabo bébo. . . Piikalabi ne b6bo aba
mba-démons, s’ki muvwabo paabo. Pa nanku nudi numona
mwaba udici cileeja diikala dyaci anyi? Ke mwaba ulwalwa
virgo awu, musukula bu bakwabo abu, ne nsombelu mukezuke.
Néngangate ekeleeziya ya cyena kale ya ba-Nazaréens, ba-
abu, kwéna mwa kufunkuna munu pa kantu mu nsombelu
yabo to; bakezuke ne mwabo mwénso. Ncintu cimpé be mutudi
bonso bafwanyine kwikala ne nsombelu wa mushindu awu. Ncya
bushuwa, bikéngela anu wéwe kwikala nende.

41 Mpindyewu, tudi bamanye ne tudi ne bantu blingl cyanaana
mu beena Mpenta bu batentudi. Aci’s ncya bushuwa. Kadi paudi
anu umona ndola wa mafi, udi mumanye ne awu’s mmwenzela
pa wa mwimpe, wa mulelela. Ncya bushuwa. Nenku kudi—kudi
Nyuma Mwimpe mulelela, Mulelela udi wakula mu myakulu
ne uleeja bimanyinu ne maalu a kukema, ne nkacya anu ku
Mpenta too ne leelu. Pa nanku bidi bikéngela bwa twétu kwikala
ne batentudi. Bidi bikeéngela bwa twétu kwikala ne mukaji
mubi udi kayl mwimpe to, bwa kufikisha mukaji wa bushuwa
ku dikenka. Bikengela twikale ne méba a bufuku, midima
mifiike, bwa kuleeja ne muunya ngwa butumbi. Ncya bushuwa.
Neénku bikengela bwa usaame, bwa wéwe kusanka bwa mubidi
tumatuma. Nenku cidi mmukenji wa cimpe ne cibi; nénku cidi—
nenku cituku misangu yonso, ne neciikaleku misangu yonso, bwa
pacidiku anu cikondo apa.

Mpindyewu, pa nanku, ki mwaba ngwoéwo awu udi
ekeleeziya mukafike’s.
42 Mpindyewu, Yesu kaakambaku ne “Mu dituku dya
ndekeelu,” mu Maataayl 24, “ne nyuma yibidi ayi neyiikale
mifwanangane menemene mu mushindu wa bifwanyine
kuseeswisha ne Basungula mene bu ne bivwa mwa kwenzeka
anyi”? Uh-hum. Kadi ewu uvwa musungula kacya ku difuka
dya dyulu ne buloba awu udi ne Mwoyi wa Cyendeleele. Mwoyi
wa Cyendeleele, kwéna mwa kuumukaKu to. Ngwa Cyendeleele
anu mudi Nzambi amu, kwéna mwa kulekela kwikalaku to
anu mudi Nzambi kayi mwa kulekela kwikalaku amu. Ncya

bushuwa. Bwalu udi citupa cya Nzambi, udi mwana wa balume
ne wa bakajl wa Nzambi, mwoyi webe mmushintuludiibwe ne
udi citupa cya Nzambi, udi ne Mwoyi wa Cyendeleele. Kaa,
méme’s ndi muMunange. Kadi wéwe?

43 Mpindyewu, muntu kampanda uvwa mumpeeshe kabeji
mwab’ewu, cidi anu lukonko lukese cyanaana. Katwakwangata
diba dyablngi mpindyewu bwa kukandamuna to. Nenku
vulukaayi ne, musangu woénsd wunudi anu nwela lukonko
lukese, Nénteete ne mwanyi mwoénso bwa kufikaku bu méme
mwa kukumbana. Kadi eci civwa ndukonko lwa mushinga
mukole:

Muntu kampanda uvwa musweé kumanya ni mbibi bwa
bakaji kufilabo bujaadiki, anyi kwimba, anyi kufila mikenji
mu myakulu, kwandamuna mikenji ayi, anyi ciprofeta
kampanda, mu ekeleeziya.

4 To, ki mbibi to, cidi...padibi anu ne bidi byenzeka mu
bulongame. Nwamonu anyi? Ekeleeziya udi mu bulongame, ne
anu padi. . . Mushindt mulelela, wa bushuwa wa kucyenza wudi
bwa aba badi baakula mu myakulu ne bikwabo, mikenji yabo
yidi yifidiibwe kumpala kwa diyiisha dya ku cyambilu, kabiyiku
mu ciine cikondo aci to; bwalu Nyuma Mwimpe udi ukwata
mudimu mu kaaba kamwe ku musangu, bu mwakamba P6lo
amu. Kadi bakaji badi ne mapa a ciprofeta, ne badi ne mapa
a myakulu ne dyandamuna, ne bikwabo byonso pa kuumusha
anu kwikala bayiishi. Kabena ne cya kwikala bayiishi to.
Mbakandikiibwe bwa kuyiisha mu maekeleeziya, ncya bushuwa,
kwangata mwaba awu, anyi kwikala mulongeshi anyi cintu kana
cyonso mu ekeleeziya. Kadi bwa pa bidi bitangila mapa, mukaji
udi naawu 6nso, udi mwa kwikala ne dimwe anyi dyonso dya
ku mapa a nyuma citeema bilondeshile Kolinto wa Kumpala
12, ne kakwena cidi cikandika bwa mukenji wende kupatukawu
pa kaaba kaawu nansha. Nudi numona’s, mukenji wénso udi
windila cikondo cyawu.

45 “Rwobko kwikale muntu udi wakula mu myakulu, kakuyi
mwandamunyi to, ashaale mupuwe too ne paapetekaku
mwandamunyi.” Nwamonu anyi? Ne mikenji eyi yidi yifidiibwe,
pa ciibidilu, anu kumpala menemene kwa disangisha
kutwadijadi, diba adi muprofeta, anyl, muyiishi awu, udi
muprofeta wa Dipungila Dipyadipya awu, muyiishi, padiye
upatuka apu Nzambi udi ubanga kukwacila mudimu mu yéye
amu, nwamonu’s, diba adi padiye mumane kujikija diba adi
mikenji yidi yibanga, mukwabo, anu kumpala menemene, bidi
misangu yonso anu mu bulongame, misangu yonso; kadi mukaji
udi ne bukenji.

46 Ludi lulonda, ndi muswe anu, kwangata ndambu wa diba
bwa kwandamuna elu, némbalé mutu wa bwalu:

. NKUDIMWINU UMWE WA BIBLE WA MIITABUUJA
ASATU UDI UBANGA. Washington, dya matuku 15 a
ngondo wa kaswa-mansénse. Bamanyi baa mabala baa
cyena Katolike, beena Mishoonyl ne beena Yuda badi
munkaci mwa kukwata mudimu bu kasumbtu mbabangishe
nkudimwinu mupyamupya wa cyapamwe wa Mifundu
udi mwa kwikala mujaadikiilbwe bu Bible wa nsangilu
mwindilandila.

47 Kudi bikwabo bintu mwab’ewu bindl njinga kulonga
ndambu kumpala kwa méme kufila dimanyisha dya bwalu abu.
Mu ngaakwilu mukwabo, nudi numona’s anu menemene citudi
twamba, anu menemene cidi Mufundu wamba ne necyenzeke mu
matukl aa, ne bintu nebidiswike pamwe bwa kwenza cimanyinu
cya nyama wa lwonji’s. Menemene. Mbaciteete, ne bakwatepu
mudimu, kadi mpindyewu mbapete mpunga mulenga mutambe
wa kacya bwa kucileeja, bwalu cidi anu mu byanza byabo bébo.
Neénku ke kabingila kandi ntwadila mayiisha a ciprofeta aa,
mbwalu ndi ngeela meeji ne mpa diba menemene.

48 Nenku kwoko muntu kampanda udi mufwanyine kwalukila
diloolo dyonso, netuteete bwa kubanga kumpala kwa diba ne
kupatuka kumpala kwa diba. Nenku méme nciyi mujikije cyena-
bwalu aci to, diba adi némmanyishe paacyabu mu dinda. Twétu
katuyi bajikije diteeka dya cishimikidi cya mvensa wa 19 to,
mvensa wa 9 too ne ku wa 20 diloolo edi, netucibangishe mu
dinda pa diba dikumi jaajaaja. Netunumanyishe ku ndekeelu
kwa masangisha, mushindu utwafikaku.

49 Nenku diba adi maalaba diloolo netwikale pa ekeleeziya wa
Efeso, mbangilu, tukenketa mu maloolo mwandamutekete awu:
Efeso, Cikondo cya Ekeleeziya wa Eféso; ne cya Seemuna; ne
Peegamo; ne Twatila; ne Saadi; ne Filadelefiya; ne Laodikiya,
mu dyalumingu dilwalwa edi.

50  Nenku mudibi ne masanga manene a ngolo aa mmaadija mu
njila amu, mbikolé bwa méme kuumushapu byanza too ne ku
ciine cikondo aci. Mvwa anu ngamona mwaba awu, mwikale
ngumvwa Nyuma udiisha munkaci mwa cisamba, bidi byenza
ne ndyumvwe anu mwa kutupika ne lubilu lukolé menemene
ne—ne kwambaku cintu kampanda pa byobi abi’s; kadi ndi
anu ne cya kudikandaku ne kubiteeka mu cikondo cyabi ne
pa diba dyabi. Pa nanku wéwe mupangile mwa kulwa bufuku,
ikala mutwishiibwe bwa kupeta mukaba wa méyl awu anyi
mushindu kampanda di mwa kuCibakula, bwalu ndi muswe
bwa kuyawlu myaba yonso. Ne ndi mwenze eci bwalu ndi
ndyumvwa mulombodiibwe kuidi Nyuma Mwimpe bwa kwenza
nanku; ki kabingila kdmwe kandi ncyenzela. Nenku méme, bu
ne ncivwa ngeela meeji ne ncifwanyine kukwacisha ekeleeziya
to...Nenku mu dituku edi, vulukaayi ne, diba dilwalwa abidi
adi panshi aa ditwikala katuyi mwa kwenza masangisha aa to,
nenku bikengela niénze mpindyewu patucidi ne diba dya kuénza

apa. Nwamonu’s, katwena bamanye ne ndiba kaayi diikalabo
mwa kwimanyika cyoci eci to, mpindyewu.

51 Nenku diba adi nekwikale didisanga munkaci mwa
maekeleeziya ne nebadisange pamwe, nebénze mutu wa
nsangilu wa maekeleeziya, mwine awu ngunukaadi nendé ne
nzubu munene wa Nations Unies ewu ne dingumba dybénso
didimu. Nenku nebikéngele anyi bwa kwikala wa ku dimwe
dya ku mangumba awu anyl kwikala mwediibwe pambelu.
Neénku’s ki cikondo cidi cikengela bwa twétu kuleeja citudi
ne kwikala batwishiibwe ne tudi bamanye, ki ndicinka dya
maalu to, kadi bamanye EMU MMUDI MUKALENGE WAMBA
midi mwimanyine. Ekéleeziya mukesé ewu Utu misangu yénso
anu wa banyaabanya, nkasumbu kakese menemene kadi.
kaanshinga kakese kaa bwénda, byenze bu—mwonji mukunze
udi upicila mu Bible emu, kadi’s ng’Ekéleeziya misangu yonso.
Neénku mbimpe twikale baciviiluka.

52 Mpindyewu anu kaabwalu kakese kaa dyela nseke kumpala
kwa twétu kubala cyakabidi. Mu dinda emu twétu kwangata
Bunzambi bwa Kumutu kwa bwoénso bwa Dibuulula dya Yesu
Kilisto, muvwa Nzambi muMubuulule kutiidi mu dinda emu
bu Bunzambi bwa Kumuttu kwa bwonso: NDI Munene awu
(k1 Mvwa anyi néngiikale to), NDI, misangu yénso. Nenku
tudi tumona mu nshapita wa 1 wa Bwakabuulwibwa ewu, wa
Bwakabuulwibwa. . . Ndibuulula dya cinyi? Yesu Kilisto. Cintu
cya kumpala cidiYe uDibuulwila kaaba aka ncinyi? Nzambi wa
mu Dyulu. Kayi nzambi mu busatu to, kadi Nzambi umwe.
Nzambil umwepele, ne Yéye udi uDibuulula mushindd awu mu
nshapita wa mbangilu wa Bwakabuulwibwa. Nenku ucyakula
misangu yinaayi mu nshapita wa 1 bwa kakwikadi ntupakanyi
nansha. Cintu cya kumpala cidi cikengela bwa wéwe kumanya,
ncya ne: Yéye ki mmuprofeta to, Yéye ki kaanzambi kaa—kaa
kanakana to, Yéye kéna nzambi wa mushindu mulondele to, Yéye
udi Nzambi! Yéye udi Nzambi. Nenku ki bwa cinyi Dibuulula
dyakapatuka, ne twétu tucidi anu tutungunuka naaDi diloolo edi
anu nanku bu mutudi tupeta mishindu Yendé mwandamutekete
ya bwikadi Bwende.

53 Nenku, kaa, Nzambi atukwacisheku patudi tulongesha Méyi
aa apa. Ndi—ndi—ndi mucilongéle mu mmwenenu wa maalu-
malonda, kadi ndi mwindile too ne pangaabanda mu cyambilu
emu bwa disonsodiibwa. Bwalu ndi ndyumvwa ne tudi basombe
pamwe mu myaba ya mu Dyulu mu Kilisto Yestu, ne Nyuma
webe, citupa cyebe, ludimi lwa kapya (Nyuma Mwimpe) udi pa
wéwe apu ulwa pa mukwabo, ne mukwabo ne kudi mukwabo,
Udi titeemesha Mubidi munéne wa Nzambi awu ne Uwillakusha
kapya, nénku’s ki mwaba udi mabuulula’s. . .

5 Mpindyewu, cintu citudi twamba eci, lukonko elu luvwa
lungeela ne: “Bivwa bikengela bwa bakaji...ne bikwabo
anyl?” Ki cybcl aci menemene cyakabweja ekeleeziya mu

cimvundu cyendé ku cibangidilu, bavwa buumushe butumbuke
bwonso kudi bateeleji ne babuteeke mu cyambilu. Kadi
Nzambi n’Nzambi wa bateeleji. Udi ukwacila mudimu mu
muntu ne muntu, Udi ne mwoyi mu mwoyi ne mwoyi
wonsd mudiYe mwa kubwela amu. Udi usangana bantu badi
ne mapa abu ne ukwacila mudimu mu bébd. Mpindyewu,
dyabulu yéye kayi mwa kubabakwila pa cintu cimwepele
to, diba adi udi ulwa ne ubavwija nsangilu munene wa
bintu cyanaana ne unyemesha bantu. Bu mwakamba P6lo ne:
“Panudi nudisangisha, nwénu bwonso baakule mu myakulu,
ne udi kayi mulongeshilbwe kubwelayi munkaci mweénu,
yéye kaakwambaku ne: ‘Nudi bapéale! Bakutakana anyi!’?
Muntu kampanda wakula mu myakulu, ne cikampanda ne
cikansanga kaclyi mu bulongame to, ne bikwabo byonso, abi
kabyakukumbanaku to. Kadi,” mwakambaye, “nenku muntu
yéye wamba ciprofeta ne usokolola bwalu busokome bwa mu
mwoyi, diba adi nedmbe ne: ‘Buleléela Nzambi tdi neenti.”” Kadi
muntu yéye wakula mu myakulu ku dibuulula kampanda ne ufila
dyumvwija dyacl, cintu kampanda bwa kwibaka ekeleeziya,
diba adi ekeleeziya mujima mmwibakiibwe ku cyéci aci. Cintu
kampanda ciikala mwa kwakula ne Nzambi wakula mu myakulu
yitudi katliyl bamanye to ne ucifila kudi ewu ne ucyandamwina
kudi mukwabo, ne wamba cintu kampanda cidi cyenzeka
menemene anu mudici cyamba amu, diba adi nudi ne Nyuma
wa Mukalenge munkaci mwenlu. Nenku, kaa, tudyénzejaayi
bwa cybcl aci, balunda baanyi; tu—tulamaayi kapya aku anu
kateema’s.

5%  Mpindyewu, kumpala kwa twétt kubuulula...nsangilu
muneéne wa Mufundu ewu, ndi ndikonka ni mbifwanyineku
kwikala bitamba kuntucyokesha bu twétt mwa kujuukila kuulu
bwa kwololaku mibidi yétu bwa tusunsa tukese cyanaana patudi
tusambila apa.

56 Nzambi wa Bukole bwonso wakabiisha Mukalenge Yesu ku
bafwe ne kutuleejaYe (paanyima paa bidimu cinunu ne nkama
citeéma) bu Nzambil wa mu Dyulu udi kayl mwa kupangila,
tudi tuKusakidila bwa ciine eci ne bwa Bwikadi Bwende pamwe
neetu ku ditukt ne ku dituku mu lwendu lwett lwa ku ditukt ne
ku dituku. Nenku tudi ne disanka dyablingl dya kumanya ne mu
diba edi dya cibwejakaji didi baa pa buloba kabayi bamanye cya
dyenza, mbaditwe mu kumbula biind mu buloba, ne badikolesha
mu ngumbu ya nshaamenda, kadi, Eyl Nzambi wa yaaya,
kabeena mwa kusokoma ciiji cikoleé cya Nzambi to. Kudi bwanga
anu bumwepele—bumwepele, Mukalenge, nenku tudi ne disanka
dyabtingi bu mutudi baBwitabe: “Pangaamona Mashi Némpicile
pamutu peenu.” Kaa, mushindi mwine utudi ne disanka bwa
dikubiibwa dikumbanyine dyonso adi diloolo edi dya Mashi a
Mwana wa mukooko wa Nzambi, Mwakwidi Munéne, mwimane
mu Butumbi diloolo edi mwikale wutwakwila pa dijikula dyetu.

Tudi ne disanka dyablngi dya kwikala Nende munkaci mwetu
diloolo edi, Mwakudi munene awu, Nyuma Mwimpe munéne
awu, mufidi munéne wa dilaabiibwa awu, mufidi munéne wa
Mwoyi awu.

57 Nenku mpindyewu, Mukalenge Nzambi, anu bu mindi
mubiikile bantu aba kaaba aka mwinshi mwa musaka ewu
diloolo edi emu, ne tudi badisangishe kaaba aka bu ékeleeziya
anyl citupa cyeénde, katwena badisangishe mu dina dya
tabernacle ewu anyl mu dina dya muntu kana y6nso ewu to,
kadi mu Dina dya Yesu Kilisto. Swaku bwa Nyuma uvwa ne
bukookeshi mu mubidi Wendeé ne meeji Ende, ne uMukontonona
awu, abweleku munda mwetu diloolo edi ne umvwije Diyi ne
ayiisheku Diyi, ne aDipeesheku myoyi yetu yidi ne nzala eyi
patudi baMwindile apa. Bwalu tudi tulomba nunku mu Dina
Dyende ne bwa butumbi Bwendeé. Amen. (Sombelaayi panshi.)

58 Mpindyewu bwa nwénu badi ne Bibles yenu abu, buululaayi
ku nshapita wa 1 wa Bwakabuulwibwa nubangile ku mvensa wa
9; crayons yénu ne mabeji, nenku nénteeté bwa kunupeeshaku
matuku ne bikwabo pandi ngenda nya apu.

5  Mpindyewu, eci mu bushuwa bwa bwalu cidi...Mu
dinda emu civwa citambe kwikala diyiisha, mwikale nteeka
cishimikidi pa Bunzambi, bwa Dibuulula; Nzambi mwikale
mubuuludiibwe mu Kilisto. Mbanganyi badi baCiitabuuja?
Nzambi wakabuuludiibwa mu Kilisto, Yehowah mubuuludiibwe
mu Kilisto. Mpindyewu mpenyi pad1b1 blkengela bwa Nzambi
kubuuludiibwaye? Mu Ekeleeziya Wende, pamwe ne cisamba
Cyende, munda mwetlu. Nyuma umweumwe awu, byenzedi
bimwebimwe abi, dimweneshiibwa dimwedimwe adi, dinanga
dimwedimwe adi, difwilangana dya luse dimwedimwe adi,
mwoyi mule umweumwe awu, kalolo, lutuulu, ditalala, luse
byonso bivwa mu Kilisto abi bidi mu Ekelee21ya Vulukaayl ne,
lamaayi eci mu meeji ne: cydnso civwa Nzambi aci Yeye
wakacipongolola mu Kilisto (Yéye uvwa kaabujima kaa
Bunzambi mu mushindu wa mubidi), ne cyénso civwa Kilisto
aci Yéye wakacipongolola mu Ekeéleeziya. Nzambi kumutl
kwetli, Nzambi neetu, Nzambi munda mwetu. Busatu bwa
Nzambi mu umwe, Nzambi mumweneshiibwe mu mishindu
yisatu mishiilangane: Taatu, Mwana, Nyuma Mwimpe.

60 Dibuulula kuleejadi ne Yéye kéna nzambi yisatu to, anyi
ne mMukosa mu bitupa bisatu to. Kadi Yéye udi Nzambi
umwepele uvwa Nzambl mu matuku a buuTaatu, Yéye uvwa
Nzambi mu matukt a buuMwaéana, Yéye udi Nzambi mu matuku
a cipungu cya Nyuma Mwimpe, Nzambi umweumwe awu. Ki
nyisatu mishiilangane to, ki mbantu basatu to, ki mbuumuntu
busatu to. Yéye m’Mupersona umwepele, buumunti bumwepele.
Kwéna mwa kwikala buumuntu kiyi muntu to. Bamwe bantu
kwambabo ne: “Yéye kéna bantu basatu to, kadi’s Udi buumunti
busatu.” Kanwena mwa kupandulula aci to, bwalu piikalaYe ne

buumuntu, Yéye’s mmuntu; bikengela ikale muntu bwa kwikala
ne buumuntu’s. Pa nanku Yéye udi Mupersona umwepele,
buumuntu bumwepele; umweumwe awu makeelela, leell, too ne
kashidi; Alpha, Omega; Ewu wakadiku, udiku, ne walwa awu.
Kaa, Yeye s udi anu BYONSO. Méme ntu munange aci’s.

61 Tangiladayi ngiikadilu Wende, nsombelu Wende, byenzedi
Byende. Bivwa ne cya kwikala bimweneéshiibwe mu tabernacle
ewu mene, anu mwakadibi mu dituku Dyénde amu. (Ncyéna
ngamb’eci bwa kuditambisha to; Nzambl mmumanye aci.)
Kabiyi anu apa to, kadi mu buloba bujima. Ndi ne disanka bwa
mudibi nanku. Diba adi tudi bamanye patudi biimanyine bwalu
tudi ne Nyuma umweumwe awu munda mwetu, utentemuka
neett ne Uuleeja ne Yéye udi kaaba aka. Ki ntwétu to,
n’Yéye, katwena mwa kwenza bintu abi to, n’Nzambi. Pa
kuumusha aci, mu beena maalu & mamanya, Yéye mmwanyishe
bwa cimfwanyl Cyendé kukwaciibwaci foto. Neetl, munda
mwetlu, mu nyungulukilu wetli, pamutu peetl, munda mwetu,
ukwata mudimu munda mwetu ne pambelu peetu. Kaa, bilenga
kaayipu’s we!

62 Bavwa ne ciibidilu cya kwimba kaamusambu kakese ne:

NDI wakaakula ne Mo6sa mu cipuka cilakuka
Kapya awu,

NDI Nzambl wa Abraham, Mutooto udi
Ukenka wa mu Dinda awu.

NDI Cilongo cya Shalona, kaa, udi mwambe ne
Ndi mulwile penyi?

Nutuku bamanye Taatl wanyi, anyl nudiku
mwa kuteela Dina Dyendé anyi?

Kaa, nudi nwamba ne Ndi nganyi, anyi nudi
nwamba ne Ndi mulwile penyi,

Nutuku bamanye Taatu wanyi, anyi nudiku
mwa kwamba Dina Dyende anyi?

NDI Alpha, Omega, mbangilu ne ku ndekeelu,

NDI bufuki bujima, ne Yesu ki Dina adi.

63 Kaa, mushindi mwine udibi bilenga bilaya’s we, Dibuulula
adi! Mpindyewu, vulukayi ne, kwéna mwa kuDipetela kudi
beena teoloji to, kaDitu dilwa mushindu awu to. NeDilwe anu
bu dibuulula. Dibatiiza dya mu mayi, dyenzeka mu Dina dya
Yesu Kilisto, didi mwa kufidiibwa anu bu dibuulula. Yesu ne
Nzambi biikale Muntu umweumwe awu didi mwa kulwa anu bu
dibuulula. Bible mujima mmwibakila pa dibuulula. Ekeleeziya
mujima mmwibakila pa dibuulula. Maataayi 17 udi wamba ne:
“Bwalu méme Ndi mwambe ne: ‘Pa lubwebwe elu (dibuulula
dya nyuma) Nengubakﬂepu Ekéleeziya wanyi, ne biibi bya iferno
kabyena mwa kuMutamba bukoleé to.”” Tudi beela muntu kana
yonso kadyombo bwa kutuleejaye, mwaba kana woénso, mu
maalu-malonda anyl Mifundu, muvwaku muntu mubatiijitbwe

mu dina dya “Taatt, Mwana, Nyuma Mwimpe” pakuumusha
ekeleeziya wa Katolike too ne ku dituku dya Martin Luther.
Pashiishe ekeleeziya wa Mishoonyi, uvwa. . .

642 Ne bwalu bubi bwoénso, teelejaayi, patudi tubwela
mu bikondo bya eékeleeziya apa, bubi bwonso buvwa mu
ekeleeziya wa dyambedi abu, mbudifinde mu tivwa ulonda awu.
Kutungunuka anu ne kuya too ne ndekeelu wa byonso cikafika
too ne ku ditombokela Nzambi mu dituku dya ndekeelu. Bubi
bwo6nso kacya anu bwatungunuka ne kudifinda mu ekeleeziya
yonso, dina kasumbu kakese kwonso kaakabanga aku. Byenze
bu mu Genese, mwoonji wa mvinyo awu, kubangawu kwenda
kukola, kukonyangalawu munda mwa ekeleeziya ne kupatuka
mu matuku a ndekeelu aa. Kabyena bikemesha to padi Bible
mwambe ne: “Baa disanka ng’aba baapanduka mu dituku adi.”
Eyowa’s, mukalenge, baapanduka bintu byonso ebi.

65  Mpindyewu lombaayi Nzambi bwa...patudi twakula pa
Dibuulula apa, Mulombaayi bwa kunupeesha dibuulula dya
Cyoci eci. Bwalu Cidi mwa kumanyika anu ku dibuulula, ne nudi
mwa kusungidiibwa anu ku dibuulula. Wéwe udi ne dimanya
dya Cybci aci, mu mushindii wa mamanya a mu mutu, kadi
kwéna mwa kusungidiibwa to padiCi kaciyl cikubuulwibwe
nansha. “Muntu nansha umwe kéna mwa kubiikila Yesu ne
n’Kilisto to, anu ku Nyuma Mwimpe.” Aci’s ncidi Bible wamba.
Muntu nansha umwe kéna mwa kwamba ne Yesu udi Kilisto
padiye kayi mupete Nyuma Mwimpe nansha. Mmufwanyine
kwamba ne: “Mpaasata ngudi wamba nanku, Bible ke udi
wamba nanku.” Abi’s mmalelela. “Ekeleeziya ngudi wamba
nanku.” Aci’s ncilelela. Kadi kwéna mumanye wéwe mwine
to padi Nyuma Mwimpe kayi mukubuulwileCi wéwe to, ne
Yéye mulwe munda mwebe. “Muntu nansha umwe kéna mwa
kubiikila Yesu ne n’Kilisto to, anu ku Nyuma Mwimpe.” Ki nku
dimanya to, ki nku mamanya a mu mutt nansha.

66  Mmunyi mwikalabo mwa kwenzeja Bible bwa. . .Bateeta
kuMukama, kuMuvwija wa beena Yuda, wa beena Katolike,
ne beena Mishoonyi, paabo bashiilangane anu mudi muunya
ne bufuku. Mvwa ngeela meeji ne beena Yuda bavwa bamanye
cya cimpe kutamba aci; ngeela meeji anu ne pamwapa ndiba
dyaci bwa kulwa, mwaba udici ne cya kubwela cyénso mu
ditombokela dinéne dya Nzambi edi. Pa nanku, ne bintu byonso
vulukaayi anu ne, twétt katwéna mwa kuciimanyika to, kadi
cintu cimwepelé citudi mwa kwenza nkumwangalaja Bukénke
pambelu paapa, pamwdapa kudifila twétu biine bu bafwile
diitabuuja ne kukwata njila kuya, nanku ke mushindu umwepele
utudi mwa kucyenza. Kadi baablingi nebiikale ne cya kwenza
nanku. Nanku awu’s ki mushindu awu udi Bible muteekiibwe ne
bintu bitudi tukabwelamu abi’s. Mémeé nciyi mutangile bimpe to,
némbwelemu.

67  Mpindyewu, cintu cya kumpala mu Mukanda wa

Bwakabuulwibwa, udi ubanga ne Cidi n’Dibuulula dya Yesu
Kilisto, cidiYe aci. Mpindyewu, Yesu Kilisto udi Nzambi wa
Bukole bwodnso. Bwa aci’s tudi bamanye. Mbanganyl badi
baciitabuuja‘? Ambaayi ne: “Amen.” [Disangisha didi dyamba
ne: “Amen.”—Muf.] Yéye udi Nzambi wa Bukole bwo6nso, ne
Udi ne Dina dlmwepele Dina adi ki dina dimwepele didi
difidiibwe mwinshi mwa Dyulu kunudi ne cya kusungidiibwa,
Yesu Kilisto. “Badi baDiclina bwa cinyi ku ciina cya mayi?” ki
cidi cinkemesha méme aci’s. Uh-huh. Nwamonu anyi? Mbwalu
nyuma awu wakadifinda lwa mu Cikondo cya Seemuna aci; ne
kudifindadi buludi too ne mu cikondo cinéne cya midima aci,
ne kucivwija dilongesha, kutungunuka ne kulwa naaci too ne
dituku dya ndekeelu edi. Mpindyewu, tangilaayi anu maalu-
malonda ne Bible patudi twenda tulonga lumingu elu apa,
mudici—mudici cipatula bintu abi.

68 Mpindyewu cintu cidi cilonda. Cyakapeebwa Yone kudi
Kilisto, ku mwanjelo, bwa kufidiibwa kudi (cinyi) Cyende?
ekeleeziya, bwa kuCibuulwila ekeleeziya Yende. Nenku mitooto
mwandamutekete mu cyanza Cyende yivwa baamisanjeela
mwandamutekete baa ekeleezlya mwandamutekete. Ne muntu
yonso wikaleku ne Mukenji, neacipete, Mukenji mulelela
umweumwe wakabanga ku cibangidilu awu.

69  Ne byobi biine kabidi, patudi tufika mu myaba ya ndondo
ayi, bwa kumona mushindu udi Nzambi mubweje bintu ebi,
s'mbilenga bya dikema. NeCikweleshe anu mbila’s. Mvwa
ngenza, ncibala, ne pashiishe nyunguluka katanci kakese ne
ndila mwadi, ngalukila ne nsombela kabidi panshi, pashiishe
nyunguluka katanci. Mwikale ne disanka dikole pa kumanya
ne: Mmunyi muvwaku Nzambi mwa kwikala ne luse kutudi
bwa kutufikisha ku dimona cintu aci mu diba ditudi ne mwoyi
edi? Mona’s, mbyenze anu bu mwakamba Yesu ne: “Muntu
wakapanyisha byonso bivwaye naabi bwa kusumba dibwa dya
mbongd kampanda.” Udi upanyisha maalu a buloba, ne bintu
bya pa buloba, ne byénso bidi bya cintu cikwabo kana cyonso,
bwa kupeta Eci. Ncya bushuwa, ela Iwongo Iwebe lujima anu pa
Cy6ci aci. Cintu’s n’lwongo lwa mustuuka bwa kumona dibuulula
Dyende dya Diyi Dyende.

70 Mpindyewu, ewu yonso udi uCibala awu mmubéneshiibwe.
Ncya bushuwa anyi? Kabidi tuvwa bambe mu dinda emu
ne, pawikala kuyl mwa kubala to, ewu yonso udi umvwa
baCibala awu, mmubeneéshiibwe. Mpindyewu, Cidi cibanga
ne dibenesha kudi aba biikala mene basombe ne baCiteeleja
cibadiibwa, ne mmulawu kudi ewu yonso wadidinga kuteeta
bwa kusakidilaKu kantu kampanda anyl kuKuumushila kantu.
Diba adi piikala Bible ubuulula bitooke t00 ne Yesu uvwa
Nzambi wa Bukole bwonso, diba adi dyakabi kudi ewu
wikala mwa kucyumushaku. Eyo. Ndibuulula. Ewu yonso
wadidinga kusakidila cintu kampanda. . . Nsangilu mujima wa—

wa Bwakabuulwibwa; m’Mukanda wa ndekeelu wa Nzambi,
Méyl Ende a ndekeelu, Dyendé dya ndek-...Ne dibuulula
dy6nso didi dilwa bibengangane ne Cydci aci, ndya ciprofeta cya
mashimi; ki n'Nzambi to, bwalu eci m’Buleléla.

71 Nenku, vulukaayi ne, ewu s’ke mukanda umwepele mu Bible
wakaleeja Kilist0 ne mmwitabe, Yéye mwine. Anji eladyibi
meeji pa bwalu abu’s! Mukanda umwepele, ndibuulula dya Yéye
mwine. Mukanda umwepele uvwaYe mutwepu citampi Cyende,
ne muteeke mabenesha Ende ne milawu Yende. Mabénesha kudi
aba biikala mwa kuWakidila, mulawu bwa aba biikala kabayi
mwa kuWakidila.

72 Mpindyewu—mpindyewu tudi tukafika ku cisanga cya
Paatéemo mpindyewu bwa kubanga, mvensa wa 9. Cya kumpala,
tudi baswe kwamba ne cidi...Mutu wa bwalu wa eci udi
ne: Cikeena-kumona cya Paatémo. Byakenzeka panyima paa
lufu Iwa Yesu, pankacli paa cidimu cya 95 panyima paa
lufu lwa Yesu ne cya 96. Mwaba wuvwa mu cisanga cya
Paatéemo. Cidi cisanganyiibwa mu kilomeéta makumi anaayi
ne mwandamukulu ku mpenga kwa Asie Mineure, ku wesete,
bitangilangane ne ekeleeziya wa Efeso, mu Mbl wa Egée ku
mikaltu ya Méditerranée. Ki mwaba udici cisanganyiibwa awu.

73 Elaayibi meeji’'s! Mpindyewu, kaacisanga kakese
kasanganyiibwa mu ntanta wa kilomeeta makumi anaayi
ne mwandamukulu ku mpengd kwa Asie Mineure, mu Mba
wa Egée. Anu bitangilangane ne ekeleeziya wa Filadele-. ..
anyl ekeleeziya wa Eféso, mwaba wakafidilbwa Mukenji wa
kumpala, muvwa Yone mpaasata amu ciine cikondo aci. Mu
ngaakwilt mukwabo, wakatangila buludi ku esétée ne yéye
uvwa utangila buludi ku ekeleeziya wende, kuumukila mwaba
ﬁvwéye usanganyiibwa awu. Nenku Mukenji wa kumpéla
uvwa mutumina ekeleeziyd wende, uvwa uleeja cikondo cya
ekeleeziya. Eyo, cikééna-kumona aci cyakafidiibwa kudi Yone
Munsantu wa Nzambi, yéye uvwa mpaasata wa ekeleeziya ku
Efeéso pa ciine cikondo aci.

74 Ngiikadilu kaay1 uvwa cisanga aci diba adi’s? Civwa
cisanganyiibwa penyi, ne mu ngukadllu kaayi? Eyo, ncimanyike
mu maalu-malonda bu cisanga cya mabwe cytle tente ne nyoka,
tuminyiminyi, misodya, ne bikwabo. Kudi kilomeeta makumi
anaayi ne mwandamukuli mu nyungulukilu waci, ne cytle
tente ne mabwe. Mu matuku a Yone amu, bavwa bakwata
naaci mudimu bu Alcatraz. Mwaba uvwa Mfumu wa bukalenge
bwalabale bwa Loomo wutuma benzavi, benzavi beebe baa
menemene abu, bavwabo kabayl mwa kulama mu buloko ne
bikwabo to, bavwa mwa kubeela muntwamu mu cisanga aci bwa
kufwabo; babalekela muntwamu too ne muvwabo bafwa.

75 Lukonko: Civwa cyenze ne Yone asanganyiibwemu ncinyi?
Muntu wa difwana dya Nzambi, muntu mwakane, muntu wa

luumu lwimpe, wa ngiikadilu mwimpe, kayi mu ndululu ne
muntu to, bwa cinyli muntu ewu uvwa muntwamu? Bible
mmwambe ne: “Bwa Diyi dya Nzambi ne bujaadiki bwa Yesu
Kilisto.”

6 Mpindyewu tudi ne mmwenekelu awu. Cisanga cya Paatemo,
mu Mbl wa Egée, mu ntanta wa kilomeeta makumi anaayi ne
mwandamukull ne cote, kilomeeta yamba kutwa ku makumi
anaayi ne mwandamukultt mu nyungulukilu waci, ne mabwe,
cylle tente ne misodya ne tuminyiminyi ne bikwabo, kadi cishiya
nzubu wa lukanu (bu mudi Alcatraz). Padibo bapeta mwena
lukanu udibo kabayi mwa kulamina mu buloko emu, badi. ..
nanku mwenzavi wa wenza bwoéwa wa mushindu awu, badi
bamwela mu Alcatraz.

" Ki mpindyewu kwangatabo Yone munsantu wa Nzambi
ewu...wa ndekeelu ku bayiidi abu, ne umwepele wakafwa
lufu Iwa kaluyi lwa ku byanza bya muntu awu. Yone, kumpala
kwa kuyaye mu cisanga amu, badkamufunda ne “mmuloji,”
ne kumusabishabo mu cipanza cya mafuta munda mwa méba
makumi abidi ne anaayi, kadyl amwenzela bwalu to. Kwena
mwa kupatula Nyuma Mwimpe mu muntu mu dimusabisha
péku nansha...?...Kumusabisha munda mwa méba makumi
abidi ne anaayi mu cipanza cya mafuta, kaayl amwenzela bwalu
nansha bumwe to. Ki bobo ne, kabingila kadi beena—beena
Loomo bafila, kavwa ne: “Yéye uvwa muloji, ne wakakika
mafuta awu.” Cidi meeji a musunya mwa kudifwanyikijila’s we!
Mpindyewu, nudi numona’s, padibo batubiikila ne “babadi baa
meeji a bantu, ne batempi baa mbuku, ne Beelezebula,” nudi
numona mwaba wudi nyuma wa kale awu ufumina anyi? Kadi
nudi numona kudi Nyuma muleléla ufumina anyi? Mbikondo
bya ekeleeziya. Nwamonu anyi? Méba makumi abidi ne anaayi,
usaba mu mudilu mukole, mafuta atutuka, kadi kaayiku
nansha amulenga to. Kaa, mushindi mwine uvwa Nzambi
mumunyungulukile mu Yéye ne Nyuma Mwimpe Wende’s.
Mudimu Wende kawuvwa mujike to.

8 Baakamuteeka mu cisanga amu munda mwa bidimu
bibidi bulubulu. Nenku pavwa Nzambi mumupatule mu yéye
mwine apu, kufundaye Mukanda wa Bwakabuulwibwa anu
muvwa Mwanjelo wa Mukalenge mumubuulwileci. Ne pashiishe
mbyenze anu bijika, yéyé kwalukila mu musoko wabo ne
kushaala mpaasata wa ekeleeziya mu Eféso. Ne wakafwa ne
wakajiikiilbwa mu Efeso, Yone wa Nzambi.

7  Kaa, mmwenekelu kaayipu mpindyewu’s we! Eyo, ékéleeziya
diba adi mu bukookeshi bwa Yone, anyi mu dikengeshiibwa
dineéne, Yone udi ufunda mvensa wa 9:

Méme Yone, udi  kabidi mwaneénu...mu
dikeéngeshi-...ne nyaaneenu mu makengeshiibwa,
ne mu bukalenge ne mu lutunlu lwa Yesu Kilisto,

mowa nsanganyiibwa mu cisanga cidi cibitkidiibwa ne

Paatemo, bwa diyi dya Nzambi, ne bwa bujaadiki bwa

Yesu Kilisto.
80 Mu ngaakwilu mukwabo, yéye wakangata Diyi dya Nzambi
ne uvwa UDijaadika, ne Divwa n’Diyi dya Nzambi, ke Kilisto
kwalukidila mu yéye ne kujaadika ne yéye uvwa mu bulelela.
S’ki bwalu mbwoébu abu. Diyi dya Nzambi munkaci mwa
kumweneshiibwa munda mwende, dijaadika ne yéye uvwa
musadidi wa Nzambi. Diba adi kabavwaku mwa kuvila Aci
to, ki kukengelabi bwa b6bo kumwambila ne yéye “mmuloji.”
“Wakakika mafuta ne kaavwa mafwanyine kumwenzela bwalu
to, ne wakakika bantu ne kabaakondapiibwa nansha, ne yéye
uvwa mutempi wa lubtuku uvwa kayi mwa. .. Muntu kampanda
wa mubi, nyuma mub-...nyuma wa cikisu.” Nenku ki bwa
cinyl baakamwela pambelu apu, beela meeji ne ngwa njiwu
bwa kwikalaye munkaci mwa kasumbu kaa bantu kasunguluke
aku’s. Kadi yéye ivwa anu mutungunuke ne diswa dya Nzambi,
ne Nzambi uvwa ne kiipacila mu ngiikadilu yénso awu.
81 Kavwa mwa kukwata nende mudimu to, ne makengeshiibwa
onso awu ne bikwabo, bwalu bansantu bavwa balwa ne: “Kaa,
Mwaneetu Yone, netwénze cinyi bwa cikampanda? Ne netwénze
cinyi?”
82 Yone uvwa muprofeta, tudi bamanye aci. Ne muvwabo beela
nkonko eyi, ki Nzambi kwenza anu ne Bukalenge bwalabale bwa
cyena Loomo bumwangate ne bumwele pambelu apu mu cisanga
amu. Ki yéye ne: “Mpindyewu, lwaku, Yone, ndi muswe nkuleeje
cintu kampanda ciikalda mwa kwenzeka.” Wa ndekeelu wa ku
bapostolo, kakucivwaku kabidi mukwabo wa kuCifunda to pa
kuumusha Yone. Ki kumwelabo pambelu apu mu cisanga cya
Paatéemo kutwadijila panyima pa lufu lwa Yesu ku cidimu cya
95 too ne ku cidimu cya 96 panyima pa lufu Iwa Yesu. Néenku
yéye KuWufunda, ne kwambaye ne:

Méme. . .ndi mwaneenu, nyaaneenu mu

dikengeshiibwa, . . .
83  Mpindyewu, yéye kaakaakula bwa Dikénga Dinéne to.
Aci kacivwa Dikenga Dinene to, ne kadyéna dilwa kudi
Ekelee21ya to. Dikenga Dinene nedilwe kiidi beena Yuda, ki
nkudi Ekeleeziya to. Pa nanku kacivwa Dikeénga to, leenga
Dinene adi.

8¢ Mpindyewu mvensa wa 10:
Mvwa mu Nyuma mu dituku dya Mukalenge, ki méme
kuumvwa paanyima paanyi apu. . .diyi, . . . dya mpungi,
Mvwa mu Nyuma mu dituku dya Mukalenge, . . .
8 Mpindyewu, kwéna mwa kwenza cintu cimpe nansha cimwe

paudi kuyl mwanji kubwela mu Nyuma to; Nzambi kéna mwa
kukwata neebe mudimu to. Udi—udi—udi—udi. . .Diditacisha

dyebe dydnso didi—didi anu mu cijeengt paudi kuyl mucyenze
mu Nyuma to. “Méme ngimba, néngimbé mu Nyuma. Méme
nsambila,” mwakamba P6l0, “nénsidmbile mu Nyuma.” Ne
pashiishe kwoko cintu kampanda cidi cilwa kindi cya cimpe,
bikengela ciikale cimbuulwila kudi Nyuma ne cishindika kudi
Diyi (cimweneshiibwe ku bipeta bidici cifila).

8 Mpindyewu bu mudi, mu ngaakwilu mukwabo, méme
mwambe ne, Yesu Kilisto W{Elkalaya mu Diyi Dyéndé ne mémé
némpete dipa dya Nyuma Mwimpe. Cintu cya kumpala cya mémé
kwenza nkunyingalala. Mbacimbuulwile ne mbulelélél Dibé adi

Méme némpete Nyuma Mwimpe.

87 Piikalabi ne ndi nsaama, ne Yéye wakalaya ne bu méme
mwa kwitabuuja ne kulombaku bakult baa ekeleeziya bwa
kundaababo maanyi, bansambidila, disambila dya diitabuuja
nedlsunglle mubeedi. “Mukalenge, ndi ngiitabuuja. Ndi ndonda
méyi Ebe 4 kulonda, mukili ansambidile, andaabé maanyi.”
Aci’s ncikose bwalu, tungunuka anu cyanaana, nkujike—nkujike
menemene.

88  “Kaa,” midi wamba, wéwe “kwena muumvwe dishiilangana
to, nansha nanku.” Yesu kaakalediibwa, padkaMushipa Nzambi
kumpala kwa difuka dya dyulu ne buloba, pavwaYe—pavwaYe
Mwana wa mukooko wa Nzambi, mushipa kumpala kwa difuka
dya dyulu ne buloba to. Kadi mu meeji a Nzambi Yéye mwine,
Yéye ukaavwa mumane kwenza. Ne méme ncivwaku diba adi
to, anyl wéwe kuvwaku to; kadi mu mukanda wa Nzambi,
piikalabi ne ména etu avwamu, avwa mateekiitbwemu kumpala
kwa difuka dya dyulu ne buloba.

89 Padi Nzambi wamba cintu kampanda, cidi ne cya kwenzeka.
Diba adi panudi nukuumbaja mishinga ya Nzambi, vulukaayi
anu ne, Nzambi neaDimweneshe ne neatangile bwalu bwa
bikwabo bidi bishaala abi, tungunuka wéwe anu ne kuya,
mmudimu mumana kujikija. Kaa, aci ki ncilenga anyi? Kaa,
ekelekele, elanganaayibi meeji! Ambila anu Nzambi...Ne
Nzambi mmwambe ne: “Enza cikampanda, ne Néngénze
cikansanga.” E&, méme mukenze cikampanda, bikengela Yéye
kwenza czkansanga

9  Mpindyewu, dyabulu udi wamba ne: “Wamonu’s, Yéye’s udi
unengesha.”

Aci kacyéna ne cidici cishintulula to. Danyele wakasambila
musangu kampanda ne kupitaku matuktu makumi abidi
ne dimwe kumpala kwa Mwanjelo kufikaye kudiye, kadi
kaakateketa mu maboko nansha, uvwa mumanye ne Yéye
nealwe nansha bya munyi, ki kwindilaye anu cyanaana too
ne paakafikaYe kuntwaku. Ki mmwenenu nyéye awu. Kaa, ki
paudi upeta diitabuuja mpopo apu. Mpindyewu bidi bikéngela

bwa twétu kuumuka mu cybel aci, tudi bafwényine kuditwa
lukasa mu disangisha dya dyondopa ki mmw6émo anyi? Ncya
bushuwa. Eyowa, dya diitabuuja’s. Kadi tudi baswe disangisha
dya dyondopa dya musuuka, bwa kwondopa cidi munda, bwalu
dy6di adi ndidi dinenga, udi upeta Mwoyi wa Cyendéléélé.
Mwoyi wa Cyendeleele kawutu ujimina anyi ukulakaja nansha,
udi ushaala, ushaala wa mwomumwe.

91 Mpindyewu, yéye wakabwela mu Nyuma kumpala kwa
ni ncinyli kwenzekaci. Cintu cya kumpala cyakenzaye, yéye
uvwa mu cisanga cidi cibiikidiibwa ne Paatemo (bintu byénso
byakenzaye ebi), ke yéye ne: “Méme kuumvwa Diyi,” ne bintu
bikwabo byonso ebi. Kadi kumpala kwa ni ncinyi kwenzekaci,
uvwa mu Nyuma. Nenku bu nwénii mwa kumona aci mu Bible
wenu, Nyuma ne dileeta dinéne, Nyuma Mwimpe’s. Amen! Yéye
wakabwela mu Nyuma. Kaa, ndi ngeela anu meeji ne abi’s
mbilenga bya dikema:

Mvwa mu Nyuma mu dituku dya Mukalenge,. . .

92 Mu dituku kaayi? Dituku dya Mukalenge. Mpindyewu, kudi
dikokangana dinene. Twanjaayi anu kutuuyishaku cilunji, bwa
katanci kakese cyanaana.

9 Mpindyewu, bu mutwambi mu dindd emu ne, bamwe
mbambe ne dibuulula, dya Maataayi Munsantu 17 divwa
“Peetelo.” Ekelee21ya wa Katolike wakamba ne: “Yeye
wakiibakila Ekelee21ya Wende pa Peetélo; yéye nguvwa paapa
wa kumpala.” Mmunyl muvwaye mufwanylne kwikala paapa
kadi muselangane? Nwamonu anyi? Ki yéye ne: “Peetelo wakaya
ku Loomo, wakajiikilbwa kwaka.” Pashiishe ngambilaayi
mwaba uUmwepele, mu maalu-malonda anyi mwaba kana
wonso, uvwaku Peetelo kacya muye ku Loomo. Nwamonu anyi?
Po6lo Wakayaku kadi ki m’Peetélo to. Eyo.

9% Pa nanku tudi tusangana ne tusumbu twonso etu ne
bikwabo, bikaadi anu bidifindemu. Nwamonu anyi? Kadi, ne
bantu leelu ewu badi...kwonso klyaaya, badi. Ekelee21ya
munene kampanda 21di ne musonso kampanda fvwa mu cyanza
Cyende awu. Nudi bamanye ne mmisonso blingi kaayi yidibo
naayi, misonso myena diina eyi, leeli ewu yivwa mu. . .? Dikumi
ne citeema. Badi ne mifuiba, badi ne—badi ne tupese twa mizabi,
nenku yidibo balenga ne bambula mu byanza. Nenku katwena—
katwena ne bintu abi to, katwena naabi dijinga to. Kilisto udi
ne mwoyi! Yéye udi munda mwett, ki mmusonso kampanda to,
anyl kapese kaa nkuruse, anyl kapese kaa mufuba, anyl cintu
kampanda nansha. Yéye udi Nzambi udi ne mwoyi, mwikale ne
mwoyi munda mwetu mpindyewu, uDimweénesha Yéye mwine.
Tudi ne kantu kamwepele kaa civulukilu, s’ke Didya dya meesa
a Mukalenge, bu civulukilu cya lufu Lwende. Kadi bwa Kilisto
Yéye mwine, Udi neetll ne munda mwetii mene. Nenku s’ki cintu

citudi baswe kuleeja (butumbi bwa Nyuma Mwimpe) kudi baa
pa buloba. KuMuleeja too ne padi Bukénke buya. Eyo.

9% Mpindyewu, kudi...Pa nanku, nudi numona’s, twétu
kwangata luseke lukwabo lwa njila alu. Nudi bamanye ne ntu
misangu yonso anu nteeta kwikala eci, ne Mukalenge wetl
utu misangu yonso mucimbuulwile; kudi luseke lumwe luya ne
mwa naka, ne lukwabo luseke luya ne mwa naka, kadi anu lwa
munkacinkaci mwa njila amu’s ke mudi Bulelela. Nukaavwaku
bamone Yeshaayi, mwaba udiYe mwambe ne nekwikale cibeeba
anyl? Yeshaayi 35. Nenku nudi bavuluke muvwa bana beetu
baa mushinga mukole ba-Nazarées ne ciibidilu cya kwimba
musambu awu, nudi bamanye’s, “Cibeeba cya Cijila. Cibeeba
cya Cijila.” Mpindyewu, bu nwénu mwa kubala Bible wenu
bimpe, ki mmwambe ne “cibeeba cya cijila to.” Mbambe ne:
“Nekwikale cibeeba ne njila, ne nebamubiikile,” ki nne ncibeeba
cya cijila to, kadi “njila wa cijila.” Ne mmutwangaji udi ujikija
cyambilu cyebe aci. Nwamonu anyi? “Neciikale cibeeba ne njila,
ne nebamubiikile ne njila wa cijila,” ki ncibeeba cya cijila to.

9% Nwamonu’s, njila utu wibakiibwa, njila kampanda. . .Njila
mwimpe utu wibakiibwa, citupa cya citambe kutumbuka citu
munkacinkaci, bwalu bidi bikoka bucyafu bwoénso ku nseke
yonso yibidi. Ki cy6ci aci. Padi muntu ulwa bulelela kudi Kilisto,
udi ne mésu ende mabangameena pa Kilisto. Yéye mwikale
ndambu ne disaluka, neikale mukoleshi wa maalu. Yéye mwikale
ndambu ne mashika, neadisangane ku luseke lukwabo elu ne
kwikala anu cipendansupu cyetu eci, lwalwa luseke; nwamonu’s,
byende bya mu mutl abi. Kadi cintu cya mushinga cidi anu
munkacinkacl mwa njila amu, ne Nyuma mukumbane munda
mwebe, ukulama ne luuya ne ku mudimu. Amen! Ne mwikale
mumanye bikumbane mwa kwikala mudilame mu dikookela dya
Nyuma, bwa kutentemuka anu mudi Nyuma wenda uya amu,
ki nkumudyanjidila anyi kushaadila paanyima to, anu mudi
Nyuma utentemuka amu.

97 Ekeleeziya wa Katoliké mmwambe ne: “Dibuulula adi divwa
m’Peetelo.”

Ekéleeziya wa Mishoonyi mmwambe ne: “Uvwa n’Kilisto.”

Kadi Bible udi ulongesha ne: “Civwa n’Dibuulula
dyakapeeshaYe (Nzambi mumupeesha’s) dya Kilisto.”

“Wéwe udi Kilisto, Mwana wa Nzambi udi ne mwoyi.”

“Udi mubéneshiibwe wéwe Simona, mwana wa Yona, ki
mmusunya ne mashi bidi bikubuulwile eci to, muntu nansha
umwe, seminére nansha umwe, anyi cisombedi cya badyambike
balume nansha cimwe, cintu nansha cimwe, ki ncikulongesheCi
to. Kadi Taatu Wanyi udi mu dyulu ngudi mukubuulwileci. Wéwe
udi Peetelo, pa lubwebwe elu Néngiibakilepu Ekeleeziya Wanyi,
ne biibi bya iferno kabyéna mwa kuMutamba bukole to.”

98 Mpindyewu tudi tukafika mwaba mukwabo apa udibo ne
mmwenenu yibidi. Mpindyewu, ndi mwa kwikala mutupakane;
byobi nanku, Nzambi amfwileku luse. Kadi némbengangane
ne ba-Adventistes du Septiéme jour badi bamba ne: “Divwa
ndituku dya mwandamutekete divwayemu adi, dituku dya
Mukalenge adi” Bana beetu baa ba-Adventistes du Septieme
jour, ne baabingi baa kudibo, badi bamba ne civwa ndituku dya
nsabatu dyakabiikilaye ne ditiku dya Mukalenge. Ekeéleeziya
wa beena Kilisto udi udibiikila, dituku dya Mukalenge adi ne:
“Dya—dyalumingu, dituku dya kumpéla.” Nenku tudi tumona
misangu yablngi ne—ne eékeleeziyda wa beena Kilisto, leelu
ewu, beena Mishoonyi abu, badi baleedilaku bu “Dituku
dya Mukalenge, dyalummgu’ 7 Aci kacyena mu mifundu to.
Dyalumingu divwa dituku dya kumpala dya lumingu mu Bible,
ki ndituku dya Mukalenge to. Nenku kadivwa dituku dya
mwandamutekete, dya nsabatu to. Ki mbifwanyine kwikaladi
dimwe dya ku matuku awu to bwalu byakangata Yone bidimu
bibidi bwa kufunda Dibuulula. Divwa ndituku kaayi adi’s?
Nkufwanyine kwikala matukt a mwandamutekete awu blngi
cyanaana ne matuku a kumpala mu cikondo aci’s.

99 Bible, Dibuulula adi dyakafundiibwa mu cidimu cya 95
panyima paa lufu lwa Yesu too ne ku 96, bidimu bibidi.
Divwa nditukt dya Mukalenge. Dituku dya Mukalenge didi
menemene anu cididi dyamba aci, nenku’s ki civwadi. Yone
wakangaciibwa mu Nyuma mu dituku dya Mukalenge. Edi
ndituku dya muntu, kadi dituku dya Mukalenge nedilwe. Patudi
tulondesha Mifundu nettijandule ne yéye uvwa mu dituku dya
Mukalenge, mwambwibwe mu Nyuma ne mwangaciibwe mu
dituktu dya Mukalenge. Amen! Ncya bushuwa. Nwamonu'’s, yéye
uvwa mu dituktu dya Mukalenge. Bible udi wakula bwa dituku
dya Mukalenge. Tudi tufikaku mu katanci kakesé emu, ne
Mifundu yablngi.

100 Cintu cya kumpala, dituktu dyu nsabatu, mutudi twakula
bwadi, dituku dya nsabatu ki nkulama dituku kampanda to.
Katwena ne mukenji bwa kulama diisambombo bu nsabatu
to. Katwena ne mukenji wa kulama dituku dya kumpala bu
nsabatu to, mu Dipungila Dipyadipya. Bible mmwambe, mu
Ebelu nshapita mwi4 ne: “Bu Yesu mwa kwikala mubapeeshe
diikisha, Kavwa mwa kwikala mwakule paanyima bwa dituku
dikwabo nansha.” Ncya bushuwa. Kadi kuicidi kushaale diikisha,
anyl dilama dya nsabatu, bwa cisamba cya Nzambi. Bwalu twétu
badi biitabuuje, kabidi, tudi babwele mu diikisha Dyéndé; tudi
101 Tangilaayi’s we! Kaa! Mukalenge atumbe. Nd1 mubange
kudyumvwa anu bimpe be, ndi nya mutangile kumpala méme
mwine.

102 Monaayi, mu dituku dya nsabatu. Nzambi wakafuka buloba
mu matukl asambombo, ne dituku dya mwandamutekete

Wakabwela mu diikisha ne kaakapinganaku kabidi bwa
kufwimba buloba nansha. Pashiishe kucipeeshaYe bantu bu
civulukilu. Bwalu kanwéna mwa kucilama mpindyewu to, bwalu
panudil nulama nsabatu kunweku apu, luseke lukwabo lwa
buloba ludi cyakabidi mu dyalumingu. Nwamonu anyi? Pa
nanku civwa cileeja ne civwa bwa cisamba kampanda, cipoodlo
ne cikondo bwa Izaleela. Kadi diba adi kucidi kushaale dilama
dya nsabatu bwa cisamba cya Nzambi.

Bwalu twétn badi. . . baakiitabuuja bwa kubwela mu
diikisha Dyeénde,. . .nansha muvwa byenzedi. . .(Ndi
munkaci mwa kuteela Ebelu, nshapita mwi4). . .nansha
mukaavwa midimu mijike kacya ku difuka dya dyulu ne
buloba.

Bwalu yéye wakaakula mu mwaba kampanda. . .mu
ngaakwilu ewu, . . .dituku dya mwandamutekete. . .

Nenku kabidi, yéye wakakosa dituku kampanda,
wamba mu Davidi,. . .(nwénu badi bafunda, Ebelu 4)

Kabidi, yéye wakateeka dituku kampanda, wamba
mu Davidi ne, Leelu ewu, paanyima paa ntanta mule;
mudibi byumvwika ne, Paudi umovwa. . . anyl mwambe
ne: Paudi umvwa diyt dyende, kupapishi mwoyi webe
to.

Bwalu bu Yesu mwa kwikala mubapeeshe diikisha
adi, (dituku). . .yéye kavwa kwikala mwakule pashiishe
bwa dituku dikwabo to.

Kadi kucidi kushaale. . .diikisha (anyl dilama dya
nsabatu). ..

103 Mwaku ewu “diikisha.” Nsabatu mmwaku wa pabwawu
kutudi, udi umvwija ne “diikisha.” Mmwaku wa cyena Ebelu
udi uswa kwamba ne dituku dya “diikisha”, dituku dya nsabatu;
kwenji mudimu to, ikisha.

Bwalu bu Yesu mwa kwikala mubapeeshe diikisha,. . .
yéye kavwaku mufwinyine. . .kwikala mwakule bwa
dituku dikwabo to.

Kadi kucidi kushaale. . .diikisha (anyl dilama dya
nsabatu) kudi cisamba cya Nzambai.

Bwalu twétu badl babwele mu diikisha dyende
abu,...tudi  twikisha ku...midimu yétu, bu
mwakiikisha Nzambi ku yende amu.

104 Katwénaku tukupingana mu dituku dya lumingu didi
dilonda bwa kudibangulula kabidi to, tukaadi babwele mu
Diikisha. Pavwa Yesu wakula pa masanka, Wakamba ne:
“Nwakuumvwa baa kale bamba ne: ‘Kushipyanganyi.” Méme ndi
nnwambila ne, ewu yénso, udi ukwacila mwanaabo ciiji kakuyi
bwalu to, ukaadi mumane kumushipa. Nwakuumvwa bamba,
kudi baa kale abu ne: ‘Kwendi masandi.’” Aci’s mmukenji. Kadi

Méme ndi nnwambila ne, ewu yénso ukaatangidi mukaji bwa
kumwalakana wamanyi kwenda nende masandi munda mwa
mwoyi wende.” Mmwomo anyi?

105 Pa nanku bintu byonso ebi bivwa mbivulukilu, anu
bimanyinu patupu, maalu a kukema, bindile cikondo cilelela

(masanka), Wakamba ne:

Lwayi kaNdi, nwénu boénso badi bakwata mudimu
mukole, bacyoke, ne bambule majitu makole, nenku
Méme nénnupeeshe diikisha dya misutuka yenu.

Ambulaayi cikookedi cyanyi pa méme, ne
nungeyemene; bwalu Méme ndi mupole ne
mupwekele. . .(mmwOomo anyi?)

Lwayi kindi, nwénu bonso badi bakwata mudimu
mukole ne...bambule majitu makole, ne méme
nénnupeeshe ditkisha dya musuuka wenu. (“Pawikala
mukwate mudimu dituku dimwe, matuku dikumi,
bidimu bitaanu, bidimu makumi asatu ne bitaanu,
bidimu makumi ataanu, bidimu makumi citeema,
ne ukaadi mucyoke ne muzengele, lwaku kGNdi,
Nénkupeeshe Diikisha. Nénguumushe bujitu
bwoénsd bwa mpekaati abu pa wéwe, ne kubwela
munda mwebe, ne kukupa diikisha dipwangane ne
disankishiibwa.”)

106 Mpindyewu, diikisha adi ncinyi? Twanjibi—twanjibi
kutangila eci kakese, tumone ne bwalu budi cinyl. Bamwe
baa kudibo badi bamba ne: “Mona’s, nda ukashaale wa mu
ekeleeziya.” To! “Funda dina dyebé mu mukanda.” To! “Ee,
dibatiiza dya mu mayi dya mushindu kampanda.” To! Twanjibi
anu kubutangila bwa kumona ne bwalu budi cinyi. Nudiku
basweé kwenza aci mwab’ewu mene patiudi bindile apa anyi?
Netumone kwakaya Yone. Mmu dituku dya mushindu kaayi
mwakayaye?

107 Paakafwa Yesu pa buloba apa, ne mudimu Wende kujikawu,
Yéye wakabwela mu mwaba kampanda.

108 Mpindyewu twalukilaayi ku Yeshaayi nshapita wa 28,
ku mvensa wa 8. Ngeela meeji ne mmwomo, mpindyewu,
Yeshaayi 28:8. Nenku tubalaayi, Yeshaayl 28, muprofeta
mwikale wakula bidimu nkama mwandamutekete ne dikumi
ne bibidi kumpala kwa kwenzekaci. Mpindyewu, mbanganyi
badiku basweé kumanya cidi nsabatu mulelela, cidi diikisha
dilelela? S’ki cybcl eci. Mpindyewu, mwaba wudi muprofeta
mucyambeé ngwdédwo ewu, nenku méme nénnuleeje mwaba
wakenzekaci. Tangilaayi, Yeshaayi 28:8:

Bwalu bonso. ..(mupofeta wamba ciprofeta cya
matuku aa)

Bwalu meesa o6mso mmile tente ne bilushi ne
bukooya, (bantu bangata meesa a Mukalenge, biikale
banwa mfwanka ne maala ne bashima ne biiba)...mu
mushindu wa ne kakwena mwaba mukezuke to.

Nganyi wdlongeshaye dimanya?. . .
Nganyi Gdi mwa kulongesha dimanya leelti ewu’s?

109 Mbanganyi bavwa bumvwe Billy Graham leelt ewu? Civwa
diyiisha dilenga divwaye muyiishe pa ne, mmunyi mudi bantu
mwa kwitabuuja dishima ne kutungunuka anu mu dishima adi
ne—ne kudibingisha mene ne beela meeji ne bavwa benza civwa
cijaalame. Bantu baa beena Ameérike bangata, mwakambaye
bamba ne: “Kasengulu kaa muntu wa lungenyi, ne muci wa
mfwanka wa munu wa mfwanka,” biitaba dimwe dya ku
mashimi a dyabulu, kadi pamutt paa kumuvwija mukutakane,
cyonso cidiye aci, bwa kunwa cintu bu nanku kadi kuteeta
kumuvwija muntu wa lungenyi. Yéye’s mmupale anu bwa
kumunwa aku, padi...padiye mile tente ne luft ne kansére
bisulustulu byende amu. S’'mmukittakane. Ki—ki— kasengulu kaa
muntu wa lungenyi to, ne cintu bu nanku kacituku to. Muntu wa
lungenyi katu ulenga cintakanyi aci to.

110 “Kakuyi Oertel 92, s’'nduft,” anyl cintu bu nanku. Pambelu
paa Kilisto kakwena Mwoyi nansha wa kana to, s’ki Mwoyi
mulelela wa cya bushuwa ngwowo awu. Cidi cifikisha balume
ne bakaji ku dinwa cintakanyi aci ncinyi? Mbwalu badi bateeta
kusankisha nyoota yidi munda amu yivwa Nzambi muteekemu
ayi bwa kwikala ne nyoota Yende, kadi badi bateeta bwa
kuyisankisha ne maalu a pa buloba. Nenku ki bwa cinyl tudi
ne bintu abi. Ki bwa cinyi bantu batu benza maalu mushindu
awu, bwalu badi bateeta kumana nyoota yidi munda mwabo bwa
Nzambi ayi, nénku dyabulu udi ubapa lufu pamutu paa Mwoyi.

. .meesa 6nso mmiile tente ne bilushi. . .
111 Balombodi baa ékeleeziya, bikwabo bydénso, badi baakula

bwaci ne: “S’ mbimpe bwa kupicishaku anu diba dilenga
ndambu.” Cintu bu nanku kacituku to!

Nganyi wadlongeshaye dimanya? ne nkudi nganyi
kwikalaye mwa kwenza...kuumovwija dilongesha?
kudi aba bacidi bafumina ku dilekela dyamwa mabeele,
ne bafumina ku dyumuka ku mabeele. (Mpindyewu
katucyena kabidi bana baa mu maboko to.)

Bwalu bidi ne cya kwikala kanungu pa kanungu,
kanungu pa kanungu; kalongo pa kalongo, kalongo pa
kalongo; ndambu apa, ne ndambu papa:

Bwalu ku mishiku yidi yikukumina ne mu myakulu
mikwabo nkwakwilaye ne cisamba eci.

Cyakambilaye mne: Edi s’ki...(cinyi? dilama
dya mnsabatu!)...diikisha munudl mwa kufikisha
bazengele...(“Lwayi kGNdi nwénu bonso badi
bazengele ne bambule majitu makole.”) ...mwa
kufikisha bazengele bwa kwikisha; nenku eci’s ki
cyashima: nansha nanku kabaakaswa kuteeleja nansha.

12 Aci  cyakenzeka  diba  kaayi? Bidimu  nkama
mwandamutekete ne dikumi ne bibidi paanyima paakashikama
mishiku yivwa yikukumina pa bantu mu Dituku dya Mpenta ne
bonso baakuujiibwa tente ne Nyuma Mwimpe ne kubangabo
kwakula mu myakulu mikwabo ne, Nyuma Mwimpe kwangataye
myoyi yabo ku bokookeshi, ne kulekelabo bintu byabo bya pa
buloba abi. Pashiishe kubwelabd mu Diikisha ne Kilistd. P6lo
wakamba, mu Ebelu nshapita mwi4 ne: “Twétu badi babwele
mu diikisha Dyende tukaadi bamane kulekela byenzedi byénso
bya pa buloba bu mwakenza Nzambi mu dituku dya bufuki
Bweénde, Yéye wakabwela mu diikisha Dyeénde, ne twétu tudi
tubwelamu Nende paanyima paa byenzedi byetu bya pa buloba
bimane kujika.” Ke Nsabatu webe wa cya bushuwa, ne mulelela
nyéye awu’s.

113 Pa nanku P61o wakambwibwa ne wakabwela mu Nyuma wa
Nsabatu awu, ne wakatuntumunyiibwa kudi Nyuma Mwimpe
too ne mu dituku dya Mukalenge.

114 Tudine mvita bwa cinyi? Tudi ne ndululu bwa cinyi? Ditunga
didi dilwishangana ne dittinga bwa cinyi? Yesu wakalwa, Mfumu
wa Mwoyi, ne baakaMushebeya.

115 Mu mbingu mikeseé emu, anyli mene anu mpindyewu,
nekwikale milongo ya ngulungu ne Baataatu Noél ne—ne
tungonga twa tudila ne bintu bya mishindu yonso bilembeleja,
biine abi s'mmushinga wa cimpangaanu. Ncintu cya ekeleeziya
wa Katolike. Bantu biikale bafuta mishinga minene ne
bashintakajilangana matabishi ne bintu bya mushindu awu,
s'mbumpangaanu! Noél’s ndituku dya dikuukwila.

116 Nenku byo6bi mene, Kilisto kaakalediibwa mu dituku dya
makumi abidi ne ditaanu dya ngondo wa ciswa-munéne to.
Kabivwa mwa kwikala nanku to. Bu nwénu bafwanyine kwikala
mu Yudaaya, tukuina ntile tente ne néje, bibi bitambe ne mudibi
kunweku eku. Mulela mu ngondo wa cisanga nkasu padi bufuki
bwonso butoloka.

117 Mpindyewu, kadi’s ncilele cyabo bobo. Kadi bwa cinyl—
bwa cinyi tudi twenza bintu abi’s? Bwalu tudi tulonda
bilele bya bantu pamutu paa mikenji ya Nzambi. Bobo. ..
Cintu bu nanku ki ncifwanyineku kwikala ne bwalu to, kadi
mbadivwije anu dituku dya bungendaamushinga cyanaana’s.
S'mbundu be, bundu bwabu bébo bwa kwenza bintu bya
mushindu awu. Mushinga wa cimpangaanu’s we! Ndiba kaayi
dikaatuku Taatl Noél ne cya dyenza ne Yesu? Ndiba kaayi

dikaadiku kalulu kaa Paasaka anyi nzoolo anyi...kafiita
mpenci wa diikala dya mushindu kampanda anyi cikampanda,
anyi kalulu kakeseé kaa mushindu kampanda katooke kiikaleku
ne dipetangana kampanda ne dibiika dya ku lufu dya Yesu
Kilisto? Kanwenaayiku numona mudi bangéndaamushinga. . .?
118 Ki bwa cinyl badi basumbisha mikanda ya kale ya
bidundadunda eyi, ne fot6 ya manyaanu, ne ya bushaadile, ne
bintu bya mushindii awu, mbwalu ngiikadilu wa bantu udi
ujinga bikole bintu bya lukutukutu bu nanku awu. Mbwalu kudi
cintu cidi kaciyi mu cy6ci mu mwoyi, kacya kabatuku babwele
mu Diikisha adi ne Nzambi ne biikishe ku bintu ebi to. Padibo
babwela mu cyo0ci aci ne bapeta Nyuma Mwimpe, diba adi kwabo
nkujike ne maalu a pa buloba ne bintu bya pa buloba.

119 Nzambi kumutuntumunaye. Kaa, mpindyewu, ncyéna
ngeela meeji ne wakangaciibwa bu P6lo nansha, mubande
mu dyulu disaatu ne mumona bintu. Eyo, Nyuma Mwimpe
wa mushinga mukole awu wakenza kukaadi ndambu wa
mbingu, mwaba ewu, tumonebi’s...Mu ngaakwilu mukwabo,
Mvwa ne bwoéwa bwa lufu, ki Nyuma Mwimpe kungangata e
kundeeja ne civwalu. Nukaadi bimvwe bujaadiki abu. Pashiishe
pangaakalukila ne: “Diba adi, lufu, kalonda keebe kadi penyi?”
Mutuntumuna bwa kumona anu civwa dyamwamwa dya
rid6. Wakangaaluja bwa kunwambila ne dyamwamwa adi
katwakwikala mikishi ne nyuma to, tudi bantu balume ne
bakaji, nsonga, katuyi tufwa, katuyi tusaama, anu dyamwamwa
dya cilulu cikudika aci. Lufu kalweéna ne cinga cya kukwenzela
to anu kukupulumuna ne mu Mwaba awu.

120 Mpindyewu, Yone wakatuntumunyiibwa mu cisanga cya
Paatemo aci, mu Nyuma, too ne mu dituku dya Mukalenge. Edi
ndituku dya bantu, bantu badi balwangana mvita, kadi dituku
dya Mukalenge nedilwe piikala makalenge aa mwa kuvwijiibwa
makalenge a Mukalenge wett ne a Kilisto Wende, pashiishe
nekulwe Bukalenge bunene bwa bidimu cinunu. Dituku dya
Mukalenge, dituku dya dilwa Dyende, cilumbulwidi Cyende, ki
ciikala dituku dya Mukalenge adi.

121 Edi ndituktu dya bantu, ki bwa cinyi badi banudyula ne
banwenzela bidibo baswe kwenza abi, kadi nekulwe cikondo. . .
Bakubiikila. . .badi bakubiikila mpindyewu ne, “munsantu
mubunguluki wa mu malaba ne mukoleshi wa maalu,” kadi
kulwalwa cikondo, nwamonu’s, ciikalabo kabayi mwa kwenza
nanku to. Nebeele mbila batwa mikemu ne bapona ku makasa
ebé. Bible mmwambe, mu Maalaki 4 ne, nenwéndele mene neé pa
butu paanyima paa bobo bamane kwoshiibwa; kabwakubashiila
nansha muji anyi ditamba to. Ki cy6ci aci menemene cidi
Bible wamba ne: “Baakane nebendelé pa butu bwa beena
lwonji.” Ncya bushuwa menemene. Kakwakubashaadila muji
anyl ditamba to, cintu nansha cimwe cya kwalukidilapu.
Kwabu nekwikale kujike. Mpindyewu edi ndituku dya muntu

(midimu ya muntu, byenzedi bya muntu, ekeleeziya wa muntu,
mmwenenu ya muntu), kadi dituku dya Mukalenge dilwalwa.
122 Mpindyewu, yéyé uvwa mu Nyumad mu dituku dya
Mukalenge. Eyo, nenku cintu cya kumpala cyakuumvwaye
pavwaye mu Nyuma mu dituku dya Mukalenge. . . Mpindyewu
tudi ku mvensa wa 10:

..mu Nyuma mu dituku dya Mukalenge, ki yéye

kuumvwa. . . diy?, bu. . .mpungsi,
123 Mpindyewu, katupicishiku lusumwinu nansha lumwe to.
Byobi bikéngela bwa twétu kulwangata maalaba, tudi mwa
kucimonna, nwamonu’s. Muntu kampanda watangilaku diba,
bwa ncilu kujikija pashiishe nansha.
12¢ Eyo, mpindyewu: “...Uvwa mu Nyuma mu dituki dya
Mukalenge.” Mpindyewu vulukaayi ne, cintu cya kumpala cidi
cikéngela bwa wéwe kwenza ncinyl? Kubwela mu Nyuma.
Mmunyi mwikala mabuulula aa mwa kulwa kunudi? Bwelaayi
mu Nyuma. Mmunyi munwapeta Nyuma Mwimpe? Bwelaayi mu
Nyuma. Bwelaayi mu Nyuma!
125 Patvwa ngenzampekaatt ne uya ku dija dya maja, s'uvwa
ubwela mu nyuma awu. Kaa, ekelekele, s'uvwa utwadija kutuuta
bikashi ne utuuta makasa panshi, ne udyela udyakidila, ne
wela cifulu cyebé panshi apu, ne unyunguluka eku ne eku,
wenza maalu a lukutukutu’s. S'uvwa mu nyuma waci. Nudiku
mwa kudifwanyikijila muntu wetli ewu, munangi wa maja wa
kalandaamusénga, uya ku dija dya ma]a wamba ne: “Ee, nénku’s
nudi bénso nupicila mu cikondo cimpe be, ngeela mee]1’ 7

“Kaa!” mudibo bafwanyine kwamba. “Wéwe kuyi muswe
kuja to, patuka mwab’ewu!” Nwamonu anyi?

126 Ndabi ku dinaya dya ndundu, muntu kampanda adidingebi
obeshe, anyi cintu kampanda cikwabo, wéwe kushaala musombe
mutangile, kadi kwamba ne: “Ke, ngeela meeji ne abi’s
mbimpe be.” To, kwéna mufwanyine kwikala munangi wa
ndundu to, kwéna mufwanyine kwikala wa cya bushuwa. ..
kwéna mufwanyine kwikala mu nyuma wa ndundu to. Padi
anu muntu wobesha, udi ulandapuka kadi kwela cibingu ne:
“Yoyoyo! Ekelekelée! Twobeshi’s we!” Ubakula cifulu cya
muntu kampanda ku mutt kweénde aku mushindu ewwu, kaklyi
muntu nansha umwe ukwela diyi to.

127 Diba adi mu ekeleeziya paudi ubwela mu Nyuma, ujuuka
wela lubila ne: “Buttimbi’s we! Aleluuyah! Mukalenge atumbe’s
we!l”

Muntu kampanda ukudimuka, wamba ne: “Munsantu
mubunguluki wa mu malaba.” (Kaa, Mwaneetu Wood. . .)

128 Nénnweleku lukonko. Patwikale bansantu babunguluki baa
mu malaba ne mbwalu tudi twenza nanku, diba adi bobo
abu’s mbabunguluki baa mu malaba bakooyike mwab’awu.

Mbipiciibwe ne méme mwikale munsantu mubunguluki wa
mu malaba (Ki mmwomo anyi?) pamutu paa kwikala muntu
mukooyike’s. Ekelekele! Cya bushuwa’s! Babunguluki bad mu
malaba bakooyike abu.

129 Mpindyewu, yéye ivwa mu Nyuma. Ukaavwa mubwele mu
Nyuma, diba adi maalu adi abanga kwenzeka. Ne pashiishe
mmwenze anu ubwelamu, kuumvwaye mpungi. Mpindyewu,
mpungi Utu misangu yoénso anu Umanyisha diseemena dya cintu
kampanda. Byenze bu panudi nulwa...Mfumu kampanda—
kampanda wenda useemena, nebadidishe mpungi. Paaseemena
Yesu, Yéye neadidishe mpungi. Ncya bushuwa anyi? Pavwa
Yozefu upatuka, bavwa badidisha mpungi. Nenku mpindyewu
cintu kampanda cidi munkaci mwa kulwa kumpala eku, Yone
kubwela mu Nyuma ne kuumvwaye mpungi. Kuumvwaye
mpungi, ki kukudimukaye bwa kutangila civwa paanyima
pende paakuumvwaye mpungi awu; paanyima paa yéye mumane
kubwela mu Nyuma.
130 Pamwapa Uuvwa munkaci mwa kuja maja, utupika,
unyeemakanangana eku ne eku kwa cisanga cy6nso aci aku.
Uvwa munkacl mwa kupicila mu cikondo cimpe, Gvwa mu
Nyuma. Pa nanku, ki yéye...Aci cidi mwa kuumvwika cya
cinyangakaja cijila, kadi ncyéna ncyamba mu mushindu
awu to, nwamonu’s. Uvwa mwa! Aci’s cidi. . .ee, yéye’s uvwa
mufwanyine kwikala wenza nanku. Ngeela meeji ne Uvwa
munkaci mwa kupicila mu cikondo cimpe mu Nyuma, anu
utumbisha Nzambi, bwalu aci’s ke cyakenzeka menemene
paakabatuulukila Nyuma bwa musangu wa kumpala.
Paakabapwekela Nyuma Mwimpe, baakatetuka bu balume
ne bakaji bakwacike maala, ne kwenzabo maalu bu bakwacike,
ne bakukumina. Nenku kubiikil-. . .batungunuka anu nanku
awu mu mushindi wa ne bantu baakamba ne: “Bantu aba
mbiile ne mvinyo mupyamupya.” Mushindu awu ngwakenzabo
musangu wa kumpala, pa nanku Nyuma kulwa cyakabidi,
pamwapa uvwa mwenze mushindu umwetumwe awu. Nwamonu
anyi? Kakwena cintu cipyacipya pa bwalu ebu—ebu to, eci
nnténdeleelu wa kale. Eyowa.
131 “Mu Nyuma mu dituku dya Mukalenge.” Mpindyewu,
tudi tucyumvwa. Mpindyewu ncinyi? Mpindyewu, civwaye
wenza ncinyi? Yéye wakatuntumunyiibwa mu cisanga amu
mpindyewu, mu Nyuma, too ne mu dituku dya Mukalenge
00. Nenku mmwenze anu ubwela mu dituku dya Mukalenge
anyl, kuumvwaye mpungi. Ncinyi ciine aci? M’'Muntu kampanda
wenda useemena. Munéne kampanda munkaci mwa kuseemena.
Mpungi udila, Kampanda nyéye awu ulwa! Kutangilaye!
Aleluuyah! Mpungi:
Wamba ne: Méme ndi Alpha ne Omega, wa kumpala
ne wa ndekeelu:... (kabiyli dimanyisha dya muntu
mwibidi anyi muntu mwisatu to, kadi Muntu umwepele

awu)...Ndi byonso bibidi Alpha ne Omega,...
(“Bangabanga ne Méme kukuleeja ni ncinyi ni ncinyi,
Ndi muswe kukumanyisha ne Ndi nganyi!”)

132 Dibuulula dya ditambe bunéne ku 6nso m’Bunzambi,
Bunzambi bwa Kumutu kwa bénso bwa Mukalenge wetu
Yesu Kilisto. Kwéna mwa kufika pa cishimikidi cya kumpala
paudi kuyl mwitabuuje aci to, kupatukila apu. . .Ki cyakamba
Peetelo ne: “Nyingalalaayi, bwa nushiishe kumona Bunzambi.
dya mpekaatu yénu, ne diba adi udi pabwipi ne kubwela mu
Nyuma.” Cintu cya kumpala cidi cikengela bwa wéwe kumanya
m’Bunzambi bwa Kilisto. “Méme ndi Alpha ne Omega! Ndi
A ne Z, kakwena mukwabo pakuumusha Méme to. Mvwa ku
cibangidilu, Néngiikalé ku ndekeelu. Méme ki Yéye wakadiku,
udiku, ne walwa awu, wa Bukolé bwénso.” Anji elaayibi meeji
pa Cybcl aci! Ki cyakamba mpungi ncydci aci.

133 Watapa ntaala wadimuka Yone! Udi mubwele mu Nyuma,
cintu kampanda necikubuuludiibwe. Ncinyl ciine aci? Mpungi
udi udila, cintu cya kumpala ne: “Ndi Alpha ne Omega.” Dya
kumpala dya ku mabuulula 6nso. (Kaa, ngenzampekaatu,
inama, nyingalala mpindyewu kumpala kwa diba kwikaladi
dimane kupita.) “Ndi Alpha ne Omega.” Ki cintu cya kumpala
cyakamumanyishaYe, ne Yéyé uvwa nganyi. (Udi wenda
useemena ewu nganyi’s? Ewu m’Mfumu Yesu anyi? M’Mfumu
Nzambi anyi? M'Mfumtu Nyuma Mwimpe anyi?) Yéye ne: “Ndi
Cy0nso aci! Ndi A ne Z. Méme ki cibangidilu ne ndekeelu. Méme
ki Udi kayi ufwa to, Wa Cyendeleele awu!”

134+ Anu paanyima ndambu tudi tuMumona mu mmwenekelu
Yende mwandamutekete, tangilaayi cidiYe diba adi’s. “Méme ndi
cibangidilu ne ndekeelu. Ndi Alpha ne Omega, wa kumpala ne
wa ndekeelu. Mvwaku bangabanga ne kwikalaku wa kumpala;
ne paanyima paa kakuciyi wa ndekeelu, Néngiikale anuku,” mu
ngaakwilu mukwabo. “Wa kumpala ne wa ndekeelu!”

...ne, Cyadi umona aci, cifinde mu mukanda,
ne utume...kudi ekeleeziya mwandamutekete yidi
mu  Asie; ku Efeso,...Seemuna,...Peegamo,. ..
Twatila,. . . Saadi, . . . Filadelefiya, ne ku Laodikiya.

135 Ryo, dya kumpala kwa mabuulula wénsd m’Bunzambi bwa
Kumutu bwa Yesu Kilisto. Udi ne cya kumanya ne Yéye nnganyi
paudi umvwa Diyl adi. Eyo, Diyl dimwedimwe dyakadila
pa Mukuna wa Sinaayi adi, Diyl dimwedimwe dyakadila pa
Muktuna wa Dikudimuka dya mpala, Dyédi dimwedimwe adi:
“Umwe bu Mwana wa muntu.”

136 Mpindyewu tangiladyaaku mu mvensa udi ulonda ewu. Eyo:

Ki méme  kukudimuka...(Nshapita wa 12
mpindyewu.)

137 Netwikale mwa kushiya ekeleeziya eyi bwa katanci kakese
cyanaana, bwalu lumingu lujima lulwalwa elu mpa ekeleeziya
eyi. Nwamonu’s, pa nanku netwikale anu mwa kupicilapu.

138 Kadi Yéye kwamba ne: “Aba. . .Nénnulombole bwa kutuma
Mukenji windi nnuleeja ewu.” Nganyi? “Méme ki wa kumpala
ne wa ndekeelu. Méme ki Wa Kumutu kwa bénso awu. Méme
ndi Wa Bukolé bwénso awu. Ne ndi mulwe bwa kunwambila
ne ndi nnupa Mukenji mutumina ekeleeziya mwandamutekete.
Ndi muswe bwa nwénu kuWufunda, kuWulongolola.” Nwamonu
anyi? “Ne ekeleeziya mwandamutekete yidi mu Asie.”
Mpindyewu, yivwa ng’ekeleeziya cikondo aci miikale ne
ngiikadilu munda mwayi uvwa uleeja bikondo bya ekeleeziya
bivwa ne cya kulwa.

139 Mpindyewu:

Ki méme kukudimuka bwa kumona diyt divwa
dyakula naanyi adi. Nenku mumane kukudimuka,
méme kumona tundeyt twa ngolo mwandamutekete;

140 “Tundeyl twa ngo6lo mwandamutekete.” Mpindyewu,
cidi. . .Nkudimwinu wa Roi Jacques, unudi nende pamwaéapa
anyi mu Scofield anyi—anyi pamwidpa mu Thompson Chain,
anyi yimwe mikwabo, ki mmu ybyi mwab’awu to. Kabyena
byamba ne biteekedi bya myéndu to, bidi byamba ne
byambudi bya myéndu; biimanyinyi bya myéndl, ngeela
meeji, ki mwaku mujaalame, mwimpe udi mwamba mu
nkudimwinu wa mbangidilu. Nwamonu’s, mu ngaakwilu
mukwabo, biteekedi bya myéndu mwandamutekete bya ngblo
ebi bivwa ng’ekeleeziyda mwandamutekete. Yéye udi wamba
pashiishe ndambl, mwandamu-...mu mvensa wa 20 emu,
“Biteekedi bya myéndu mwandamutekete byldi umona
ng’ékeleeziyd mwandamutekete.” Pa nanku, nudi numona’s,
bu cyoci kandeyi, kavwa mwa kwikala kabutuke lukasa ne
kwoshike kwonso, anu mu katancl kakese cyanaana. Kadi ki
ntundeyli to, cidi nci—nciimanyinyi cya mwéndu. Cidi cicipatula
bu ciimanyinyi cya mwéndu. “Mumane kukudimuka méme
kumona muntu mufwanangane ne Mwana wa muntu mwimane
munkaci mwa...munkaci mwa biimanyinyi bya myéndu
mwandamutekete.”

141 Mpindyewu—mpindyewu tangilaayi. Kandeyi nkafwanyine
kubutuka, nkafwanyine kwenguluka, kakuvwaku kufwanyine
kushaalaku kantu to, mu méba makesé kavwa kafwanyine
kwikala kapye kabutuke. Kadi ciimanyinyi cya mwéndu,
ciimanyinyi cya mwéndu cyoci’s cidi nunku ewu,. . .

142 Mwab’ewu, twangataayi—twangataayi Mufundu mwab’ewu,
twa—twangataayl Zekaayl 4:1, diba adi tudi pamwdipa mwa
kupeta mu Zekaayi amu citudi baswe aci’s. Zekaayi 4.1, ne
ndi ngeela meeji diba adi ne pamwapa mu cyoci eci netwikale
mwa—mwa kupatwilamu pamwe citudi tujinga aci. Ncyéna mwa

kupeta Zekaayl mu Sefanya to, mmwoémo anyi? Eyo. Eyo. Bible
wanyl wa kale ikaadi musunsuke yonso. Zekaayi 4:1, teelejaayi
ne ntéema mpindyewu, angataayi cimfwanyi cilenga mwaba ewu:

Nenku mwangjelo. . .

143 Muprofeta, mpindyewu, anu bidimu nkama yitaanu ne
dikumi ne citeema kumpala kwa Kilisto:

Nenku mwanjelo wakaakula naanyt awu kulwaye
kabidi, ne kumbiishaye, bu muntu udibo babiishe ku
tulu, (Mpindyewu muprofeta udi mu cikeena-kumona.)

Ki yéye kungambila ne: Udi umona cinyi? Ki
méme ne: Ndi mutangile, kadi kumona citeekedi
cya mweéndu (Mpindyewu, mwaku Uumwelumwe awu
mmukudimuna ne “ciimanyinyi cya mwéndu.”) cyénso
cya ngolo, ciikale ne nzaba kwinshi...ku mutu
kwaci, (Aci’s civwa mwéndu.) ne myéndu yaacipu
mwandamutekete, ne mbungu mwandamutekete ku
myéndu mwandamutekete eyi, yidi pamutu paa nzaba
awu: (Nwamonu’s, bikondo bya ekeleeziya bimwebimwe
bidi munkaci mwa kulwa abi. Nwamonu anyi?)

Ne mici yibidi ya oleva ku luseke Ilwact,...
(Mpindyewu, mmushindu kaayi wa...Civwabo beela
mu myéndu ayi bwa kulamayi kadilu mu cikondo cya
Bible ncinyi? Kudiku muntu mumanye anyi? Maanyi.
Maanyiia mushindu kaayi? Maanyl a oleva.)
mict yibidi ya oléva...(Ncinyi ciine aci? Dipungila
Dipyadipya ne Dikulukulu; mbibidi bidi biimane ku
luseke kwaci aku’s.) . . .umwe ku dyabalume dya nzaba
aku, ne mukwabo lwa ku luseke lwa ku dyabakaji aku.

Kiméme kwandamuna ne kwakula ne mwanjelo uvwa
wakula naanyi, kwamba ne: Mbinganyi ebi, mukalenge
wanyi?

Ki  mwanjelo wvwa wakula naanyt awu
kungandamuna kungambila ne: Kwéna mumanye
cidi—cidi bintu ebi anyi? Ki méme ne: To, mukalenge
wanyi.

Nenku kungandamunaye ne kwakula naanyi, wamba
ne: Eci n’diyi dya MuraLENGE kudi Zeelubabela, dyamba
ne: Ki nku bukole, ki nku dikanda to, kadi nku nyuma
wanyl, mudi MUkKALENGE wa bilwilu wamba. (Yéye
nealujulule Yelusalema.)

144 Mpindyewu, citéekedi cya mwéndu ncinyi? Nciimanyinyi
cya mwéndu. Kadi monaayi mudibi bilenga’s we. Mwab’ewu,
paakakudimukaye, wakamona Ewu uvwa mufwanangane
ne Mwana wa muntu mwab’ewu mwimane munkacl mwa
biimanyinyi bya myéndu mwandamutekete bya ngblo,
bidi byumvwija bikondo mwandamutekete bya ekeleeziya

bicilwalwa. Ne lubungu lwoénso, anyi—anyi ciimanyinyi cya
mwéndu, civwa citwa mu lupanza lunene lwa maanyi alu.
Neénku mu maanyi awu’s ke muvwa mubanda too ne ku
kaamwéndu kakese kaa mwenekelu wa pabwaku kavwa
kashikika ne mukaba munda amu ne mukaba awu uvwa
mulembeleja mu maanyi amu. Nenku mu ntanta yonso. . .Bavwa
bapongolwela maanyi lwa ku lusongo lwa ciimanyinyi aci, avwa
Uja lushibashiba lunene lwa munkaci alu, ne dyapa dinene adi,
nenku avwa apongoloka too ne mu nshibashiba, mushindu ewu.
Neéenku mwéndu udi ne mukaba mulembelejamu awu, lubungu
elu—elu munda mwa. . .utungunuka ne kuteema kapya muunya
ne bufuku. Kabivwaku bikukengela kuwuteemesha nansha,
kawenaku ujima nansha; badi batungunuka ne kupongolwela
maanyl mu lubungu lunene alu. Nenku biimanyinyi bya myéndu
bidi bipatukila pambelu mushindu ewu abi, bivwa ne myéndu
miteekela lwa ku lusongo kwabi aku’s. Mukaba wa mu mwéndu
udi upweka mushindu ewu, upatwila mwoyi wawu eku. Kaa,
mushindi mwine udibi bishiilangane ne kandeyi’s. Mushindu
mwine udibi bishiilangane’s! Ncimanyinyi cya mwéndu, ne cidi
munkaci mwa kukoka maanyi.

145 Mpindyewu, biimanyinyi bya myéndu ebi, kapya kavwa
pa biimanyinyi bya myéndu ebi mu Dipungila Dikulukulu.
Pavwabo bateemesha mwéndu umwepele, kabavwa mwa
kuteemesha mwéndu uvwa ulonda ne kapya kavwabo naaku
mu cyanza to. Bavwa bateemesha mwéndu umwepele, pashiishe
bawangata bwa kuteemesha naawu mwéndu mukwabo,
pashiishe bawaluja panshi. Nenku bateemesha ewu mwéndu,
ne pashiishe bawangata bwa kuteemesha ewu mwéndu ne
kapya kamwekamwe kavwabo babangile naaku ku ntwadijilu
aku. Kaa, ndi ntekemena ne kacyéna cinupita mutu to. “Yesu
Kilisto umweumwe awu makeelela, leell, too ne kashidi,” kapya
kamwekamwe aku (Nyuma Mwimpe) kateemesha yonso wa ku
maekeleeziya awu munda mwa bikondo.

146 Yesu kaakambaku mu Yone Munsantu 15 ne: “Méme ndi
mwonji wa mvinyo, nwénu nudi matamba anyi”? Mpindyewu,
Yéye ke Mwonji wa mvinyo munene, twétt tudi matamba.
Mpindyewu, mwonji wa mvinyo kautu ukwama mamuma to. . .

147 [Katupa kaa mukaba wa méyi munda mutupu—Mufl]. ..
udi mwa kwangata muci wa madima, mwenze bu muci wa
orange, ne udi mwa kwapulaku—kwapulaku di—ditamba, ee,
ndi mufwanyine kwamba ne, muci wa mboma, kadi kwondola
kaaba kakesé mu muci wa orange nenku kusomekamu muci
wa mboma awu, newukole. Udi uye Ilwa eku wangata ditamba
dya muci wa didima dya mpusu bwa kudisomeka mu muci
wa orange, nedikole, anyi wangata muci wa grenade, nenku
uwangata, anyi, cimuma cya didima kana dybénso eci, anyi
mandeleenyi a matwile mbidi anyi mandeleenyl manéene, cyonso
cya ku bimuma bya madima abi, kadi kubisomeka mu muci

ewu, nenku nebiikadile ne mwoyi ku mwoyi wa muci wa
orange awu; kadi kabyakukwama bimuma bya orange nansha.
Nebikwame bimuma bya mboma, nebikwame mandeleenyi a
manene, nebikwame bimuma bya mpusu, kadi bidi bitancila ku
mwoyi wa muci wa mvinyo mulelela, kadi mwonji wa mvinyo
awu woéwo mwa kupatula mwonji mukwabo wa mvinyo. ..
ditamba dikwabo, nebiikale ne mwoyi umweumwe udi munda
mwawu awu, nebikwame cimuma cya orange. Bwalu, kwonso
kwonsd eku, mu muji wawu amu mmucli wa orange, kadi
mikwabo yidi mwa kupetela mwoyi ku wowo awu padibi anu ne
nngiikadilu wa didima. Kadi kabyena mwa kukwama mamuma a
ku muci wa bangabanga awu to, bwalu kayéna ya ku cibangidilu
to.

148 Mushindu awu ke udi ekeleeziya. Mbondole mwonji wa
Mvinyo ne basomekemu ba-Presbytériens, ba-Méthodistes, ba-
Baptistes, ne bikwabo bya mushindu awu. Wudi wukwama
mamuma a ba-Baptistes, mamuma a ba-Presbytériens, mamuma
a ba-Méthodistes, kadi bu wowo mwa. . .muci awu wOwoO anu
mudidinge mupatule mwonji mukwabo wa mvinyo, newikale
mwonji wa mvinyo wa mushindu umweumwe wakaputulaWu mu
Dituku dya Mpenta: Mwonji wa mvinyo wa ku cibangidilu awu!
Newakule mu myakulu ne newikale ne bukole ne bimanyinu bya
Kilistdo mubiishiibwe ku bafwe mu wowo. Bwa cinyi? Bwalu udi
unwina ku mushimi wa ku cibangidilu mudiwu mukunyiibwe.
Mu bulelela, ki nne mukunamu to, kadi mmulediibwemu!
Mukalenge atumbe’s we! Kaa, ekelekele! Ncivwa mukweleku
meeji to piine apu.

149 Nwamonu’s, bakwabo aba mbasomekamui; badi babasomeka
mu muci, pa nanku badi bakwama mamuma a mushindu wabo
bbébo biine. Kabéna mwa kwangata Eci to. Kabéna biitabuuja
Aci to, bwalu kacya kabatuku bamanyePu kantu nansha kamwe
to. Kadi bobo balediibwe mu Mwoyi umweumwe wakapatuka
mu mucl awu, ki cintu cimwepele ncyoci aci cidibo mwa
kukwama, m’Mwoyi wa ku muji awu’s.

150 Ntakt myéndu yonsdo eyi yidi yikumbana mu nzaba
umwepele munene bikole awu, cikwacidi cinene menemene
cimwepele, ne citéema bishiilangane...anyi byambudi bya
myéndu mwandamutekete bishiilangane bipatukilamu. Nenku
padibi bipatukamu apu, bénso bwa ku makénke awu buvwa
busunyina mu mushimi munene wa mwoyi wawu. Nenku
bukénke bwawu budi nanku bwalu kandeyi kaabu nkatukija
mu cipanza cinéne aci. Kaa, cimfwanyi cilenga kaayi cya
umwe wa ku mitootdo mwandamutekete ayi (civwa cileeja cybcl
aci’s) ne mwoyi wende mwikale ulakuka kapya ne Nyuma
Mwimpe mwab’ewu. Neénku cidi. . .Ku diitabuuja udi ulakuka
ne kapya kaa Nyuma Mwimpe, ne mwoyi wende nkandeyi,
anyi ki nkandeyi nansha, kadi mmukaba udi mubweja mu
Nyuma Mwimpe (mu Kilisto), ne ku mukaba awu aku udi ukoka

Mwoyi wa Nzambi bwa kupeesha ekeleeziya wendée Bukénke.
Kaa, cimfwanyi kaayipu’s cya mwena kwitabuuja muleleld’s we!
M’Bukénke bwa mushindu kaayi budiye ufila’s we? Bukénke bwa
mushindi umweumwe buvwaku pavwa kandeyi kaa kumpala
kateema apu.

151 Paakabanga cikondo cya kumpala cya ekeleeziya, civwa
ng’Efeso. P0lo, mwanjelo wa ekeleeziya awu, umwe wa ku
mitooto. Kudi mitooto mwandamutekete yidi yumvwija banjelo
mwandamutekete, “misanjeela mwandamutekete.” Lumingu
elu ndi mwa kwangata Mufundu ne maalu-malonda ne
kunujaadikila ne cintu ne cintu cya ku bybdbl ncilelela
mu mwanjeldo yénso, ne mwanjeldo yoénso uvwa ne Bukénke
bumwebumwe abu. Ncya bushuwa. Ne pashiishe anu pankacl
paa bikondo ebi, Kampanda munéne udi ne cya kulwa awu.

152 Monaayi, mpindyewu badi bakokela ku cipanza cinene
cya Maanyi eci, Bukénke...mwoyi mmutukija munda mwa
Kilisto. Udi mufwe, ne mwoyi webé mmusokoka mu Kilisto
kupicila ku. . .anyl musokoka mu Nzambi kupicila ku Kilisto,
ne mutwibwe citampi kudi Nyuma Mwimpe. Kakwenaku
mushindii nansha mukese wa kukuumushaku to. Mmunyi
midi mwa kucyenza? Kakwena muntu nansha umwe udi mwa
kukwenzela bibl to. Ditengu dya mwoyi webe didi dilakuka
kapya ne Nyuma Mwimpe; kaa, dilakuka kapya, difila Bukénke.
Ditengu dikwabo dya mwoyi webe ndizabika penyi? Munda
mwa Kilistdo. Udi mufwe ne musokoka mu Kilistdo, Nyuma
Mwimpe, mwikale Ujika mwaba awu bwa ne. . .dyabulu kéna
mwa kukulengaku to. Amen! Yéye udi mwa kwela nshiba ne
kwenza mutooyi. Nansha lufu lwine kalwéna mwa kukulengaku
to: “Weéwe lufu, kalonda keebe kadi penyi? Bucimunyi bwebe
budi penyi’s? Twasakidila kudi Nzambi udi utupa bucimunyi mu
Mukalenge wetu Yesu Kilisto.”

153 Ndekeelu wa mvensa ewu, tumubalaayi:

Nenku mumane kukudimuka, méme kumona biteekedi
bya myéndu bya ngélo mwandamutekete;

Ne munkaci mwa biteekedi bya myéndu bya ngolo
mwandamutekete bu . . . Mwana wa muntu, . . .

154 Ekelekele! Nuvwaku bamone anyi? Mitooto, biteekedi bya
myéndl, myéndu. Cidi cyumvwija cinyi? Eci cidi cyumvwija
cinyi? Bwa ne cipungu citudimu ne mwoyi eci ncikondo cya
bufuku, tundeyi ne makénke ne mitootd bidi byumvwija ne
mbufuku. Kadi mutootd wutu weénza cinyi? Wutu wuleeja
bukénke bwa diba too ne padi diba dipingana. Dina dya
Mukalenge dibéneshiibwe’s we! Nenku mwambi muleléla wa
Nzambi katu uleeja bukénke bwa torche, kaci kaa alameeta
kampanda anyl cizubu kampanda cyosheka to; udi ulee]a
nsésa ya Kilistd kudi Ekeéleeziya, ne “Yéye udi umweéumwe
awu, ne Udi ne mwoyi, ne Yéye udi unkenkeshila.” Amen! Ki

Bukénke budiye uleeja abu. Mutootd wudi wuleeja bukénke
bwa diba, nwamonu’s, pa nanku tudi tuleeja Bukénke bwa
Mwéana wa Nzambi. Wenza cintu cimwecimwe cyakenzaYe aci,
ufila Bukénke. Bukénke bwa mushindu kaayi? Bukénke bwa
Evanjeeliyo kudi bobo abu.

155 Mpindyewu twanjaayi kuMujooja kabidi ndambu, patudi
twangata mvensa wa 13 ewu apa:

Nenku munkaci (amu’s ki munkacinkacl) mwa
biteekedi bya myéndu bya ngbélo bu...Mwadna wa
muntu, muvwale muzabi mutwe too ne ku makasa, ne
musenyena lwa pa cyadi ne mukaba wa ngélo.

156 Mpindyewu s’ki cingd cijaadiki eci cya ne dilongesha
edi ndilelela dya ne civwa mmu dituku dya Mukalenge.
Nukaavwaku baMumone anyi? Kavwa mwakwidi mu ciine
cikondo aci to, anyl Kavwa mfumu to, Uvwa nzuji. Monaayi,
mwakwidi, mwakwidi munéne, pavwaye ubwela mu mwaba
wa cijila anyil ubwela bwa kwenza mudimu, ku mudimu, uvwa
udiswikila lwa mu cimonu. Muswikile mukaba wende awu
Ilwa mu cimonu, byumvwija ne ivwa munkaci mwa kukwata
mudimu; kavwa muwuswikile lwa pa makaaya nansha. Kadi s’ki
Yéye udi upatuka ewu, wenda upatuka ne mukaba muswikila
lwa kuulu eku, mwikale ne cibwikilu cya pa makaaya Ende
apu; cisenyena lwa pa cyadi, pa mabeele, ne mukaba wa ngolo,
cisenyena lwa kuulu eku. Ncinyi aci’s? Ndumbulula, nzuji. Nzuji
ne cibwikilu cyendé cya pa makaaya, cisenyena lwa kuulu eku,
kaciyi lwa kwinshi bu mwakwidi nansha. Nwamonu'’s, aci’s cidi
cileeja ne Yéye kacivwa mu bwakwidi Bwende mpindyewu to,
Yone wakaya too ne mu dituku dya Mukalenge ne kuMumona
ulwa bu nzuji.

157 Nudi nwitabuuja ne Yéye n’nzuji anyi? Tubalaayaaku
Yone Munsantu 5.22, ne lukasa lwo6nso, netumone ne Yéye
mmulumbulwishi anyl ki mmulumbulwishi. Yone Munsantu
5:22:
Bwalu Taatu kéna ulumbulwisha muntu nansha umwe

to, kadi wakafila dilumbulwisha dyénso kudi Mwdéna:
158 Ncya bushuwa anyi? Yéye’s ki nzuji, Nzuji wa Kumutu
kwa bénso. Ne Yone udi uleeja ne Yéye kavwa mu dituku
dya ciprofeta Cyendeé to, bu muprofeta, anyi Yéye kavwaku
mubwele mu matuku a bumfumu Bwende abu to, kadi Yéye uvwa
mu dituktu dya Mukalenge bu Mulumbulwishi. Mpindyewu,
mbanganyl badi bamanye ne mwakwidi yéye ne mukaba, ne
mwonji mulembeleja mu cimonu cyende bidi byumvwija ne
uvwa ku mudimu? Muntu kana yénso udi ubala Mpungila
ayi, udi mumanye Dipungila Dikulukulli, mmumanye aci.
Padi mwakwidi musenyene mukaba lwa apa, udi ku mudimu,
mmusadidi. Kadi Yéye uvwa musenyene lwa kuulu eku, nzuji.

159 Tutungunukaayi ndambu ne kubala:

.mukaba wa ngélo. . .uvwa. . .lwa pa cyddi. . .
160 Neya bushuwa, lwa kuulu eku, Uvwa Nzuji.

Mpindyewu netubale mishindi mwandamutekete ya
butumbi bwa Mupersona Wende. Kaa, ekelekele! Eci’s cidi
cingelesha mbila kumpald kwa méme kufikaku. [Katupa kaa
mukaba wa méyl munda mutupu—Muf.] Monaayi! Kaa, eci’s
ncintu cilenga cya dikema. Teelejadyi anu cyanaana:

Ne mutu Wende.

161 Mpindyewu tangﬂaayl Udi ne bintu mwandamutekete,
bidiye uteela mwab’ewu: Mutu Wende, nsuki Yende, mésu Ende
makasd Ende, Diyi Dyende, bintu mwandamutekéte bidiYe
fitedla mwab’ewu ebi, mishindi mwandamutekete ya butumbi
bwa Yesu Kilisto. Nganjibi kuCibala:
Mutu wende ne nsuki yende bivwa bitooke bu myésa

ya mukooko, mitooke bu néje;...mésu ende avwa. . .

ndimi ya kapya,

.makasa ende bu mudzi. . .cyamu cya kabanda cya
cifinunuke, bu ne avwa mwoshiibwe mu cikutu cya
kapya; ne diyi dyende. . .bu diyi dya mayi abingi.

Nenku mu. . .Nenku uvwa ne mitooto
mwandamutekete mu cyanza cyende cya dyabalume:
ne mukana mwende muvwa mupatuka mwele wa
moita mutwisha ngwengwengwe nseke yibidi, ne kwisu
kwende kuvwa bu mutu diba dikenka mu bukole bwadi
amu.

162 Cikeena-kumona kaayipu’s we! Civwaye mumone
mwab’ewu ncinyi? Mwana wa Nzambi mutumbishiibwe,
ne cimfwanyi. Mpindyewu, twikalaayi—twikaladayi anu
badilongolole mpindyewu.

163 Kaa, ekelekele, mvwa ngeela meeji ne tukaavwa diba
mteemas kadi’s tucidi anu diba mwandamukuli’s. Ncyéna
nansha mwanji kubanga to. Eyo. Mbimpe’s. Mpindyewu, ndi
nguumvwa bibi be bwa mudi bana beetu aba kacya biimana
kuulu’s, bidi bimbindulula bwa kubamona biimane, nudi
numona’s, bwalu ndi mumanye ne mikolo yabo’s yidi munkaci
mwa kusaama. Bu ne mvwaku anu ne mushindit mukwabo bana
beéetu wanyi, wa cintu kana cyénso cindi mufwanyine kwenza,
nunku’s ndi mucyenze bushuwa. Mpindyewu, ndi muswe bwa
eci cinufike menemene’s. Nenku nwimaneku ndambt mukese wa
diba ne Nzambi anufuteku bibanjike, ki disambila dyanyi adi.
164 Mpindyewu—mpindyewu monaayi, cintu cya kumpala aci,
mpindyewu tudi tumona ne, mutu Wende ne nsuki Yende
bivwa bitooke bu myo6sa ya mukooko. Mutu Wendeé ne nsuki
Yeénde bivwa bitooke bu myédsa ya mukooko. Mpindyewu, aci
ki mbwena kwamba ne mbwalu Yéye uvwa muntu mukulakaji,
ki cyakenza nanku to. Aci ki ncivwa cyenzeje ne biikale

nanku to. Kavwa mutambe kukulakaja bwa kwenza nanku
to. Yéye uvwa. . .Civwa mbwa dilabula ne dikumbana Dyeénde
ne lungenyi Lwende. Bwalu Yéye ngwa Cyendeeléle, ne wa
Cyendeleele kéna mwa kwikala ne cikondo to. Nudi bumvwe
anyi?
165 Twanjaayibi kukudimuka, nenku nétwi—métwikale mwa
kuMumona mwab’ewu mu nunku, nenku netujandule cidiYe
wikalangana. Mpindyewu, tubuululaayi mu Danyele 7.9, bwa
katanci kakese cyanaana, nudi numona cimfwanyi cimwecimwe
aci mu Danyele mudiYe ulwa bu. . .mwab’ewu kudi Mukulumpe
wa bikondo. Ne pamwe ne bantu bénso, bamanyi baa mabala
baa Bible, mbamanye menemene mwaba wutudi tuya batangile
bwa mpindyewu mene. Danyele 7, ku mvensa wa 9; némbangile
ku wa 8:
Nenku méme kutangila lusengu alu, ne, monaayi

ne, kwakapatuka. . . kaalusengu kakwabo kakese,

kumpala—kumpala kwaku kuvwa nsengu yisatu ya

kumpala yakajoomodiibwa; mnenku, wmonaayi, mu

lusengu elu amu muvwa mésu bu...a muntu, ne

mukana mwikale mwakula maalu manéne.

Kiméme kutangila too ne mwakaadijiitbwa nkwasa ya
butumbi panshi,. . .

166 Mpindyewu teelejaayi. Teelejaayi ne ntema, mpindyewu.
Nudiku mwa kungumvwa lwa paanyima paapa anyi? Ambaayi
ne “Amen,” panwikala ne mushindu. Méme kwebeja mukajaanyl
paanyima paapa. Ngeela meeji ne cikolokolo eci cidi. . .cidi
cyumvwika bikole apa, kI mmwomo anyi? Mpindyewu, ndi
ngeela lubila lukolé be, ngeela meeji, ku eci nunku’s.

167 Eyo, mpindyewu Danyele 7.9:

Kiméme kutangila too ne mwakaadijiitbwa nkwasa ya
butumbi panshi, ne Mukulumpile matuku kushikamaye,
mwena bilamba bivwa bitooke bu mnéje abi, ne
nsuki ya mutu wende yivwa bu...mydsa mikezuke:
(Mukulumpile matuku.) nkwasa wende wa butumbi
uvwa bu ludimi lwa kapya lukole, ne nkata yende yivwa
yilakuka kapya.

Ne misulu ya kapya—ya kapya yivwa yipweka ne
yipatukila kumpala kwende: ne binunu ne binunu bivwa
bimukwacila mudimu, ne dikumi...misangu binunu
dikumi bitmane kumpala kwende: ne cilumbuwidi
kutwadijaci, ne mikanda kukangudiibwaysi.

168 “Nsuki mitooke!” B6nso...muntu yénsd ewu mmumanye
ne ki banzuji baa kale mu matuku a kale. Anu muvwa banzuji
baa cyena Anglais ne ciibidilu cya kuvwala kafulu kaa nsuki
katooke. Mbanganyi badi bavuluke aci? Banzuji baa kale
bavwa bavwala kafulu kaa nsuki katooke bwalu bavwa. ..
Kadi’s ki Yéye ewu, uleeja cyakabidi ne Yone ukaadi mu dituku

dya Mukalenge, yéye kuMumona bu nzuji. Amen! Kayi bu
mwakwidi to, kayl bu mfumu to, kayl bu muprofeta to, kadi
bu nzuji. Taath (N’Yone Munsantu 5:22) mmufile dilumbulwisha
dybénso kudiYe. Nenku Yéye ngudi nzuji mpindyewu, mmulwe
bwa kulumbulwisha matunga. Kaa mutudi tujinga dituku
ditwaMumone mushindu awu’s we! Nsuki Yende yivwa mitooke
bunéje, Danyele wakaMumona ulwa kudi Mukulumpile matuku.
Mutangilaayi mudiYe utuutakaja bibidi ebi pamwe’s. Eyo:

...ne cilumbulwidi kubangaci, ne mikanda
kubuuludiibwaysi.

Ki méme kutangila diba adi bwa...Ki méme
kutangila diba adi bwa diyi dya myaku minene—
minene yivwa lusengu . . .(To, méme ndi mu mwaba udi
kawlyl woéwo to, ki mmwoémo anyi?)

169 Danyele 7:9, eyowa, ki twétu bafikipu aba:
...ne nkata yende. . .

Ne musula wa kapya upwekelamu ne upatukila. . .
mu. ..yéye: ki makumi a binunu kulwawu bwa
kumukwacila mudimu,. . .

Ki méme kutangila diba adi bwa diyr dya myaku
minene yiwwa lusengu alu lwakula: ki méme kutangila
mene too ne mwakashipiibwa nyama wa lwonji awu,
ne mwakabutudiibwa mubidi wende, ne kufidiibwawu
mu—mu ndimi ya kapya. (Uhm!)

Nenku bwa cidi citangila nyama mikwabo ayi,
Yoyt yonso baakayinyenga bukookeshi bwayi, (aci’s ki
makole 6nso ne makalenge a Bisamba bya bendé ikala
mwa kubutudiibwa) kadi myoyi yabo yakaleepeshiibwa
bwa cipoolu kampanda cya cikondo.

Ki méme kumona mu cikeena-kumona cya bufuku,
nenku, monaayi, muntu mufwanangane ne Mwdna
wa muntu Ulwa mu...mavuba a mu dyulu,...
(Tudi baMumone ulwa munyi mu dinda emu, mu
mvensa mwi3? Ulwa mu mavuba a dyulu, Mwéana
wa muntu.) ...muntu mufwanangane ne Mwdna wa
muntu ulwa mu mavuba a dyulu, ne yéye wakalwa kudi
Mukulumpile matuku awu, ki kumuseemejabo pabwipi
kumpala kwende.

Nenku kwakafidiibwa bukookeshi kampanda, ne
butumbi, ne bukalenge, ne bantu bémso, matunga,. . .
myakulu, byakakengela bwa kumukwacilabi mudimu:
bukookeshi ebu mbukookeshi bwa kashidi, bwikala
kabuyi mwa kupita to, ne bukalenge bwende
nebwikale. . .bukalenge bwende bwikala kabuyi mwa
kubutudiibwa.

170 KulwaYe kudi Mukulumpile matuikt uvwa ne nsuki mitooke
bu myoésa ya mukooko awu. Ki Yone kukudimuka e kumonaye
muntu mufwanangane ne Mwana wa muntu mwimane munkaci
mwa biteekedi bya myéndu bya ngolo mwandamutekete,
mwikale ne nsuki mitooke bu néje, Nzuji awu’s! Kayl musenyene
lwa mu cimonu nansha, kadi musenyine lwa pa cyadi, lwa
kuulu eku, nzuji’s we! Mwikale ne cibwikilu cya makaaya
cya nzujl pa makaaya Endeé apu, kwimanaYe ne mukaba wa
ngolo, mukezuke, wa cijila, mukezula, tvwa mukwate bwakane
Bwendé. Cibwikilu Cyende! Uvwa mubwikila too ne ku makasa.
Tangilaayi mishindi mwandamutekete ya dimweneshiibwa dya
buumuntu Bwende ne butumbi.

171 Mpindyewu, ngeela meeji ne, mvensa wa 14:

Yende nsuki...Mutu wende ne nsuki yende bivwa
bitooke bu mydésa ya mukooko, mitooke bu néje; ne mésu
ende avwa . . .bu ndimi ya kapya;

172 Muttu, nsuki; “mésu avwa bu ndimi ya kapya.” Anji
elaayibi meeji’s! Mésu avwa musangu kampanda mavwijiibwe
bitaayitaayi ne binsonji bya buntu, mpindyewu mmashaale
ndimi ya kapya. Mu ciiji n’Yéye awu mwimane mwaba awu bu
nzujl ne ciiji. Bwa cinyi udi muMubenge? Kaa, ngenzampekaatu
wa yaaya, anji elabi meeji bwa bwalu ebu! Anji elabi meeji
pa bwalu abu, wéwe cidimba cya ekeleeziya cya civumvu! Anji
elabi meeji pa bwalu abu, wéweé mwena Katolike, Baptiste,
Presbytérien, mwena Mpenta! Anji elabi meeji pa bwalu abu,
wéwe mwena Katolike! Byakakengela bwa virgo Mariya webe
awu kubandaye ku mpenta ne kwakidilaye Nyuma Mwimpe, ne
kutetuka ne kwenza maalu bu muntu mukaji mukwacike maala.
Mamweénde mene wa Kilisto byakamukengela bwa kupetaye
aci kumpala kwa yéye kwanyishiibwa mu Dyulu. Mmunyi
munwikala nwénu bakaji mwa kufikaku ne cintu kampanda
cishaadile ku aci? Anji elaayi meeji pa bwalu abu, nwénu
balime, muntu ne muntu wa kunudi!

173 Nsuki Yende, ne mésu ende avwa musangu kampanda
mavwija bitaayitaayi kuidi binsonji bya buntu, kadi ndi muswe
bwa nwénlu kumona cintu kampanda bwa mésu awu. PacivwaYe
pa buloba, avwa mavwijilbwe bitaayitaayi kudi binsonji bu
muntu, bwalu Yéye wakadila ku lukita lwa Lazar6. Cya
bushuwa' Mile tente ne dyumvwilangana dya luse; luseke
Lwende lwa buntu. Uvwa muvwale, Uvwa Nzambi muvwale
buntu, bwa kuumusha mpekaatu. Kadi nansha nanku paanyima
paa buntu abu, Uvwa ne cintu kampanda paanyima Pende apu
civwa mwa kutanglla buludi mu mwoyi wa muntu ne kumanya
byonsd bidl bimutangila. Bwa cinyi? Kuvwa cintu kampanda
paanyima Pende apu, nansha muvwaYe muvwale mubidi wa
cifwaka.

174 Kadi kabavwa bamanye ne uvwa nganyl to. “Wéwe kuyi

mwitabuuje to,” mwakambaYe, “ne Méme ki Yéye awu, neufwe
mu mpekaatu yebe.” Ncya bushuwa. “Méme nclyl ngenza
byenzedi bya Taatu Wanyl to, diba adi kanuNgiitabuuji
to; kadi Méme ngenza byenzedi bya Taatui Wanyi, diba adi
itabuujaayi byenzedi panwikala kanuyi mwa kungiitabuuja
Méme.” Kaa, mushindu mwine uvwaYe uteeta kubatwadila
Mukenji, dibuulula’s we! Mufwanyine kupwekesha mésu
mu mwoyi wa muntu, kumanya byonso biwa bimutangila.
Mushindu Gndi ngeelapu meeji’'s we! Mésu avwa musangu
kampanda matangile too ne dyamomwa dya mikuna awu,
makungamangana ne lutatu, ne mafwanyine kudila bu muntu,
kadi nansha nanku mafwanyine kwangata Nyuma wa Nzambi
paanyima paa cikeéena-kumona cya buntu aci mwaba awu
ne kumona bintu byonso; bintu bivwaku, bintu byakadiku—
byakadiku abi, ne bintu bivwa mwa kulwa abi. Kudyanjila
kwamba ndekeelu kacya ku cibangidilu, mbwalu Nzambi uvwa
paanyima paa mésu a buntu awu. Lekelabi Nzambi abwele
mu nsombelu webé ne akukontononebi, nenku Yéye neakuleeje
maalu acilwalwa. Bwalu kacyena kabidi wéwe to, n’Nyuma
Mwimpe munda mwa nsombelu webé amu utangidila mu mésu
a cifwaka awu bwa kubakula bintu.

175 Kaa, butumbi kudi Nzambi’s we! “Mémeé némpongolole
Nyuma Wanyl pa musunya woénso, ne bana beenu balela
balume ne bakajl nebambe biprofeta, bansongaalume beéénu
nebamone bikeena-kumona, bakulakaji beenu nebaloote
biloota.” Aleluuyah! Misangu mikwabo bivwa bikengela bwa
Yéye kukulaadika tulu bwa Wamona mwa kutangidila ku
wéwe aku, kadi’s Yéye neakuleeje bushuwa misangu yablngi.
“Bansongaalume béénlu nebamone bikeena-kumona, bakulakaji
beenu nebaloote biloota; pa basadidi Baanyi balume ne bakaji
Méme némpongolole Nyuma Wanyi.” Ki ne: “Pa balami Baanyi
ne bampaasata to, kadi pa Baanyi...” “Pa ewu yonso udi
muswe, pa mubidi woénsd, Méme némpongololéepu Nyuma
Wanyi.” Nudi nudikonka ne mbwa cinyl ndi ncyamba ne mbila
mushindu ewu, kadi’s cilwalwa mu bikondo bya ekeleeziya ebi.

176 Kaa, s’ki Yéye awu mwaba awu, mésu awu. Kadi, vulukaayi
ne, dinga dituku, mésu avwa mavwija bitaayitaayi ne binsonji
awu, mésu awu nelmane ku cilumbulwidi. Mpindyewu
mmenze bu ndimi ya kapya yitwa eku yitwa eku pa buloba
bujima, ne kakwena cintu nansha cimwe cidi cyenzeka cidiYe
kayl mumanye to. Kaa, ekelekele, mbikwata pa mikaba ya
méyi. Abanda apweka pa buloba atangila munyungakeenu
woOnso, ajingulula meeji 6nso, mamanye kantu ne kantu kaudi
munkaci mwa kwenza, mapangadika & mu mwoyi, cyldi ujinga
kwenza aci. Yéyé mmucimanye cyonso. Yéyé mmumanye ne udi
muMunange. Yéye mmumanye ne meeji ebé mmajalame, bwa
kuMukwacila mudimu. Yéye mmumanye byénso pa bwalu abu.
Nenku ciikaleku ncinyi pawimana dituku adi piikala mpekaatu



CIKEENA-KUMONA CYA PAATEMO 45

yonso mwediibwe patooke kumpala Kwende, ne Yéye mwimane
mwaba awu ku Cilumbulwidi cya ku Nkwasa Mutooke?

177 Nzambi, ungeepuleku ku mwaba awu! Ncyéna muswe
kumona aci to. Péépatuka Nzambi mukwate ciiji awu ne midilu
yipenya mu mésit Ende, ne bwakane, kafulu katooke kaa nsuki
kumutti Kwende mishindd awu, ne mésu Ende apenya ne
kapya adl mamanye meeji 6ns0 a mu mwoyi webe, ne cyénso
cytkaadiku mupangadike bwa kwenza aci. Nsokokeku mu
Lubwebwe lwa Bikondo lupanda bwanyl méme! Mukulumpe
awu uvwa ne ciibidilu cya kwimba ne: “Paakwata buloba
bwonso ebu kapya, imana ku luseke lwanyi. Imana ku luseke
lwanyl, ne ulekeleku cyadi Cyebe ciikale musaamu wanyi.
Nsokokeku mu Lubwebwe lwa Bikondo.” Nzambi, ncyéna
muswe cilumbulwidi Cyebe to. Méme ncyéna muswe bwa
Cyebe. . .Cindi nkeba n’luse Lwebe, Mukalenge. Mpeesheku luse
Lwebe, ki ndilomba Dyebe dya bujaalame to. Mpeesheku anu
luse Lwebe cyanaana. Ki mmikenji Yebe to, nansha umwe. ..
Mpeesheku anu luse cyanaana, Mukalenge, ki cy6nso cindiku
mwa kulomba ncybécl aci. Ncyéna ne cya kulwa naaci mu
maboko aanyi to (Ncyéna mwimpe to, ncyéna ne pa bwasa
to), anu ku Nkuruse Webe cyanaana nkindi kacya ngakulama.
Mukalenge, ki cybénso cindl paanyl mumanye ncybcl aci:
Kampanda waakalwa bwa kwangata kaaba kaanyi.

178 Tangilaayl mmwenekelu mwandamutekete ya buumuntu
Bwende mpindyewu ya mupersona Wende, nenku nenumone
cyakenzaVYe.

Mutu wende. . .Uvwa mutooke anu bu néje; bu myobsa
ya mukooko, ne nsuki mitooke; ne mésu ende avwa
bu. . .(twanjibi kumona tung)...Mutu wende. ..uvwa
mutooke bu mudi. . .néje; ne mésu ende avwa . . .ndimi
ya kapya;

Ne makasa ende avwa bu. . .cyamu cya kabanda pa
cyoci, bu cydosha mu cikutu cya kapya;

179 Tangilaayi mpindyewu. Twafumu ku dimona mudiYe
mubwikila, nudi bamanye’s. Mpindyewu tangilaayi. Mutu
Wende, mésu Ende, mplndyewu udi upweka mutangile
ku makasa Ende aku bu cyamu cya kabanda. Tangilaayi
dipangakana dya cimfwanyi aci mwaba awu cyakamona Yone
cya Yesu aci, ne cyakamona Danyele cya makalenge maalabale
a buloba, mutu wa ngdlo ne bikwabo.

180 Tangilaayi numone civwa eci mwab’ewu, ciimane
mwab’awu, cyamu cya kabanda. Cyamu cya kabanda cidi
cyakula bwa cinyi? Cyamu cya kabanda cidi cyakula bwa
cilumbulwidi, cilumbulwidi cya Nzambi. Bidi bileeja ne
kiipacila Kende mu kaabujima nkaa kulwa pa buloba apa bu
Nzambi, bwa kuvwijilbwa mubidi, ne Yéye wakatufwila ne
kwangata manyooka a Nzambi, cilumbulwidi cya Nzambi,

ne mmupete Bukalenge bwikale bwa cyamu cya kabanda, ne
bukolakane, ne kabwena mwa kunyungishiibwaku to. Kakwena
cintu citambe kupapa bu cyamu cya kabanda nansha, ne kacya
kabatuku banji kupeta cidi kabidi mwa kucitekesha nansha.

181 Cilumbulwidi! Cyamu cya kabanda cidi cyakula bwa
cilumbulwidi cya Nzambi cidi cyenzeke. Tangiladyi nyoka
wa cyamu cya kabanda mu cipeela. Nyoka wa cyamu cya
kabanda awu uvwa uleeja cinyi? Nyoka uvwa uleeja mpekaatu,
kadi, bu muvwaci cyamu cya kabanda, mpekaati mumane
kulumbulwisha.

182 Mpindyewu, monaayi kabidi mu matuki a Eliya,
paakabengabo Eliya bu muprofeta, kaanshinga kaa bwanda
kakese aku, cikondo cya ékeleeziya cya kale. Dimwe dya ku
matuku adi panshi a4 méme néndwe bwa kunuleeja ne Izaleela
uvwa ne bikondo mwandamutekete bya ekeleeziya, yéye pénde,
ne bivwa cifwanyikijilu anu menemene cya ebi nunku. Ne mu
cikondo cyabo cya ekeleeziya, mu matuku a Eliya, kumubengabo
nenku ke kulwaku bidimu bisatu ne ngondo yisambombo ya
kakuyikli mvula nansha wa kana to. Ki muprofetd wa kale
awu kwambaye ne “maulu avwa ne mmwenekelu wa cyamu cya
kabanda,” Cilumbulwidi cya Nzambi pa matunga bwa dibenga
Nzambi ne diteeleja Izabela.

183 Cyamu cya kabanda kabidi cidi cileeja cilumbulwidi cya
Nzambi ku cyoshelu kuvwa mulambu ushipiibwa, cyoshelu cya
cyamu cya mitaku, ushipiibwa. Nshindameenu menemene yivwa
ya cyamu cya kabanda, cilumbulwidi. Wakadyata cikaminu cya
ciiji cikole cya Nzambi ne kwambula cilumbulwidi cyetu
pambidi Pendé. Buululaayi mu Bwakabuulwibwa 19.15,
bwa katanci kakesé cyanaana, tumonaayibi cyakenzaYe aci.
Bwakabuulwibwa 19.15, tubalaayibi katanci kakese cyanaana
bu méme mwa kucipeta. Eyo, tubangilaayi lwa ku. . .twanjibi
kumona tling, lwa ku mvensa wa 12:

Mésu ende avwa. ..bu ndimi ya kapya, ne pa mutu
wende pavwa cifulu cya butumbi, bifulu bya butumbi
bungibi; ne wvwa ne dina difunda, divwa muntu nansha
umwe kayi mumanye to, anu. . .yéye mwine.

Ne wuwvwa muvwale cinkutu cizabika mu mashi,
ne dina dyende divwa dibiikidiibwa mne Diyi dya
Nzambi. (Mpindyewu, vulukaayi ne, Dina Dyénde
kavwa Diyi dya Nzambi to, Dina Dyende divwa
dibiikidiibwa nanku. Nwamonu anyi?). . .dina dyende
divwa dibiikidiibwa ne Diyi dya Nzambi.

Ne bilwilu. . .bya mu dyulu. . . bilwilu bivwa mu dyulu
bivwa byenda bimulonda pa tubalu tutooke, bivwale lina
mufinunuke, mutooke ne mukezuke.

Ne mukana mwende muvwa mupatuka mwele
musakisha, bwa wamona mwa kutuuta naawu ditunga:

ne wabakookesha ne dikombo dya cyamu cifitke: ne

yéye neadyate. . .(Ncinyi ciine aci?). . .adyate cikaminu

cya mvinyo wa lwonji wa ciiji cikole cya Nzambi wa

Bukole bwonso.
184 CyakenzaYe ncinyi? Ciiji cikole cya Nzambi civwa pambidi
peetu bwa mutuvwa bangenzampekaatu. Ncya bushuwa anyi?
Muntu nansha umwe kavwa mwa kudisungila to. Kakwena
cintu nansha cimwe citudi bafwanyine kwenza to, tudi bonso
“Balela mu mpekaatu, bafwimba mu bubi, balwe pa buloba
apa biikale twakula mashimi” Kadi cyakenzaYe ncinyi?
Wakalwa pa buloba, Aleluuyah ne kudyata mu cikaminu
cya mvinyo! Ciiji cikole cyonso cya Nzambi wa Bukole
bwonso cyakapongolodiibwa pambidi Pende. “Wéwe udi
mukumbanyine, Eyl Mwana wa mukooko wa Nzambi, bwalu
Wakashipiibwa.” Kwangata mpekaatu ya baa pa buloba
pambidi Pende, ne Yéye wakambula mpékaatt wetli, mmumwa
ne Nzambi waakapongolola Iwonji lwa ciiji Cyendeé cikole aci
pambidi Pende. “Ne Yéye wakatapiibwa mputa bwa dishipa
dyetu dya mikenji, muzaajiibwe bwa bubi bwetl, ne dinyooka
bwa ditalala dyetu pambidi Pende, ne ku mibundabunda
Yende twakondopiibwa.” Muntu nansha umwe kaakafwaku bu
Muntu awu to! Wakakenga mu mushindu wa ne mashi ne mayi
byakatapuluka mu mubidi Wendeé. Ne mamata a mashi apatuka
mu mpala Wende kumpala kwa lufu Lwende.

..cikaminu cya. . .ciiji cikole. . .lwa lwonji. . .lwa
Nzambi wa Bukole bwoénso.

185 Dinga ditukt makasa a cyamu cya kabanda awu (Butumbi’s
we!), paalwaYe bu nzuji, Yéye neadyate mufwilakanyi ne Kilisto,
ne beena lukuna Béndeé bonso. Aleluuyah! Yéye neéndele pa
buloba ne dikombo dya cyamu mu cyanza Cyénde. Amen! Kaa,
nyingalala, wéweé mulunda wanyi ngenzampekaatu, paflcidi
ne mpunga wa kunyingalala apa. Udi uteeta, kuciladikija
ne weéle meeji ne cidi anu kaabwalu kakese kiikala kakayl
mwa kwenzeka. Nebyenzeke! “Kabyakungenzekelaku méme to.”
Nebikwenzekele!

186 Makasa a cyamu cya kabanda, udyatakaja beena lukuna
Bénde. Bwalu Yéye wakakenga ne wakadyata mu cikaminu
cya lwonji lwa Nzambi bwa kufuta mpekaatu yetu. Nenku
diba adi twétu, bapiishiibwe aba, bapele, misanda mikengeledi
mutudi emu, tujuula kaadyulu keetu kakese aka muulu ne
tubala kaamukanda kakese kaa bavidi baa Nzambi ne kuteeta
kwela meeji ne “Nzambi katuku to,” kadi kwamba ne “kakutu
cintu nansha cimwe cya mushindu ewu to, ne cilumbulwidi
kacyena mwa kulwa to.” Yéye neangate makasa a cyamu cya
kabanda awu ne neazaaze mwena lukuna Wende. Yéye neadyate
ku makasa mufwilakanyi ne Kilisto. Neangate ekeleeziya mividi
ya diitabuuja ne neayikupe mu Cyendeléelée mwamwa, mwaba
kampanda mu kapya kadi kwésha mwikalaye mwa kwdéshika

ne kubutudiibwa. Ne Yéye neakookeshe pa buloba, Yéye ne
Ekeleeziyad Wende kashidi. Butumbi’s we!

187 “Mutu, mutooke bu myésa ya mukooko,” bwakane, dilabula,
ne ngaakwilu wa kapelu, dikumbana, lungenyi. Bukulumpe,
butooke, bidi byakula bwa lungenyi, bukulumpe. Mmumanye
cidiYe wenza. Yéye’s ke—Yéye’s ke Mpokolo wa lungenyi. Yéye’s
ke Mpokolo wa dilabula. Yéye’s ke Mpokolo wa cintu cimpe
cyonso, ki bwa cinyi Yéye mmuleejiilbwe mu eci nunku bu
Mwana wa muntu, uvwa muvwale mwikale ne nsuki mitooke
milembelele. Danyelé wakaMumona kukaadi nkama ya bidimu,
bidimu nkama mwandamutekete, ne kwambaye ne: “Yéye uvwa
Mukulumpile matuku. Ne muntu bu Mwana wa muntu kulwa
mu bukole ne kudisanga ne Mukulumpile matuktu ewu, ke
cilumbulwidi kubanga.”

188 Mpindyewu ndi njinga anu kunukonkaku cintu kampanda.
Ndi nnwambila nwénu ekeleeziya wa civumvu. Virgo dikumi
yakapatuka bwa kutwilangana ne Mukalenge, yitaanu ya ku
yoyl yivwa ya lungenyi, yitaanu mikutakane; bu mutwacyangaci
mu dinda emu, muci musomeka awu. Mpindyewu, vulukaayi ne,
paakapatukayi bwa kutuutakeena ne Nzambi. ..Mpindyewu
tangilaayi, Bible mmwambe ne: “Mikanda yakabuuludiibwa.”
Danyele 7:9: “Mikanda yakabuuludiibwa.” Ki mukanda wa
ngenzampekaatu ngwowo awu. “Ne mukandd mukwabo
wakabuuludiibwa.” Wakalwa Nende ngany1‘7 Ekéleeziya uvwa
muya mu Dyambwibwa awu. Kaa! “Makumi a binunu kuvudija
ku binunu kuvudija ku binunu ne binunu baakalwa Nende
ne baMukwacila mudimu,” Mukajende, Mukaji-musela. Kaa,
butumbi’s we! Mukajende wakalwa Nende, Ekeleeziya awu.

189 Cilumbulwidi cyakabanga, ne mikanda yakabuuludiibwa.
Ne mukanda mukwabo wakabuuludiibwa, uvwa virgo
mukutakane awu, ne muntu yénso wakalumbulwishiibwa
bilondeshile mukanda awu. Newikale mwenzejiibwe bwa
kufila kabingila kaa cylvwa kuyl mucyenzele, nénku diba
adi newambe cinyi’s? Udi mumanye cidi citambe bwimpe
mpindyewu, udi mumanye cidi citambe bwimpe. Uvwa
mufwanyine kwikala kliyi muCimanye kumpala to, kadi udi
muCimanye mpindyewu’s. Nwamonu anyi? Ambaayaaku tiung
piikala mwakane usungidiibwa ne lutatu, ngenzampekaatu ne
muntu mubi nebiikale penyi? Ewu udi ubenga awu, mmumanye
cidi citambe bwimpe kadi pashllshe kuClbenga Nebiikale
penyi? Makasa Endé bu cyamu cya kabanda, cilumbulwidi cya
Nzambi.

190 Mpindyewu, twanji tumonebi, abidi aa netwikale. . .too ne
ku ndekeelu kwa dibeji mpindyewu:

..nsuki bu myébsa ya mukooko,...ne mésu ende
avwa . . .ndimi ya kapya;

Ne makasa ende bu—makasa bu...cyamu cya
kabanda,...mwésha mu cikutu cya kapya; ne diyi
dyende. . .bu diyi dya mayl abingi.

191 “Diyi dya mayl ablngl.” Mdy: adi aleeja cinyi? Nwénu
baswe kucifunda, buululaayi mu Bwakabuulwibwa 17.15, nenku
nenusangane ne Bible mmwambe ne: “Mayl awidmonu awu
mmintuta, ne misumba, ne bantu, ne myakulu.”

Eyo, Diyi. Ncintu kayipu cya cyenza bwowa bwa mustika
munkaci mwa kupambuka pa mbG wa mwoyi, kayl mwendeshi
wa kumulombola, mupambuke, mupulumuna kudi nkwaka,
bwa kuumvwa dikungula dya bisabasaba, bibila! Ncintu kaayi
cya cyenza bwowa cidi cifwanyine kwikala bwa musuuka
munkaci mwa kupambuka’s! “Diyi dya mayl ablngi.” Diyi
Dyendeé ncinyi? Ncilumbulwidi, diyl dya bambi, ku Nyuma
Mwimpe, didi dikobola kudi bantu mu cikondo cyénso, biimane
mwab’awu, Diyl dya mayl ablngl dyakakobola, mintuta ne
misumba, diyi dya mitooto mwandamutekete mu cyanza Cyende
ayi, bwa cikondo cyb6nso cya ekeleeziya, bayiisha dibatiiza dya
Nyuma Mwimpe, dibatiiza mu Dina dya Yesu, dyakula dya mu
myakulu, bukole bwa Nzambi, dibiika dya ku lufu dya Kilisto,
Dilwa Diibidi, Cilumbulwidi cya Nzambi. Diyi dya mayi ablngi
dyakapatuka kudi ewu uvwa mufwanangane ne Mwana wa
muntu, mayi ablngi.

192 Ciikalacl bwa kumanya ne udi musombe mu masangisha
ne umvwa ne udi ne cya kuditeeka mu bulongame ne
Nzambi bwa upete Nyuma Mwimpe, ne mustuka munkaci
mwa kupambuka bwa kuumvwa diyl adi dyakula patooke mu
disangisha midi musombe adi amu, ne muumvwe manyooka
a Nzambi ayiishiibwa, kadi kuCibenga. Cibila cinéne cidi anu
pabwipi neebe apu, bisabasaba binene biikala mwa kuya neebe
ku kabutu keebe kaa Cyendeleele.

193 Diyl dya mayl ablngl, buumuntu Bweénde bwinaayi. Diyi
dya mayi ablngi. Nenucyénze bishi padidi dikwaciibweé mu
Butumbi, padi diyi diloolo edi dikwaciibwe pa mukaba wa
meéyi? Diyl dyebeé ndikwata pa mukaba. Meeji ebe mmakwata
pa mukaba. “Anu mudi muntu wela meeji munda mwa mwoyi
wende amu, ki mudiye.” Monaayi, diyl dyebe didi ne mwadi
mukole mu Dyulu kutamba dyebe...Ndi nswa kwamba ne,
meeji eébe adi ne akula bikole mu Dyulu kupita diyi dyebe pa
buloba. Ncya bushuwa, ke mudibi’s. Nzambi mmumanye meeji
ne mapangadika a mu mwoyi, Yéye mmumanye byénso abi’s.

194 Wakambila Bafaalesa ne: “Nwénu beena lubombo aba,
mmunyi munudi mwa kwakula bintu bimpe, padibi ne bidi
byule tenté mu mwoyi ke bidi mukana mwakula? Numbiikila
ne: ‘Mulongeshi, mwimpe,’ kadi ndi mumanye ne, ndi mwa
kutangila anu munda mwenu mene amu ne kumona ne nudi
beena lubombo. Ki ncinudi nuswa kwamba to.”

195 Kaa, aci neciikale cinyi mu ditukl adi paakungula Diyi dya
mayi ablngi adi, bikondo byablingi bya ekeleeziya munkaci mwa
kudifwimba?

196 Mpindyewu ndi njinga kunukonkaku cintu kampanda
cikwabo. Lekelaayi nnwambileku cintu kampanda nwénu badi
basungidiibwe, anyishaayi nnwambilé bwalu ebu.

197 Mpindyewu, wéwe musuuka mupambuke, wéwe
mupambuke mukwate ne bya luse udi munkaci mwa
kupambuka mutangile ku cisabasaba cinéne kwaka wawa,
wadimuka’s. Neciikale cintu cya cyenza bwéwa patdi mumanye
ne kakwakwikala disungidiibwa bwebe diba adi to. Kwena
mwa kusungidiibwa diba adi to, udi mumanye ne kabutu
keebe kadi anu kumpala kwebe aku’s. Pebe mumanye ne
mu tusunsa tukesé cyanaana neumvwe Diyl adi dyakula ne:
“Ngumukilaayi apa, nwénu beena mudimu baa bubi, mu kapya
kaa kashidi kadi kalongolwela dyabulu ne banjelo bénde aku.”
Neumanye patmvwa bibila binéne abi bikungula ne méyi a
masangisha awu, pawikala munkaci mwa kupicila ku cintu
aci. Kaa, ncintu kaayipu cya cyenza bwowa, ncilootaloota
kaayipu’s we! Kanwitabiku bwa cinwenzekele to, nwénu
cisamba. Nyingalalaayi, diteékaayi mu bulongame ne Nzambi
mpindyewu, pantcidiku mwa kuditeeka mu bulongame apa.

198 Mpindyewu ndi njinga kunukonkaku cintu kampanda
cikwabo. Ncinganyi cidiku citambe kusheema bwa muntu
udi mwele lwongo, bu kudyadija lwa mwinshi mwa muci
mubishi, bwa kuumvwa mudi kasulu kakese kasaba? Kaa! Ki
Ekeleeziya awu musombele mu myaba ya mu dyulu ne Diyi dya
Nzambi munkaci mwa kusaba ne kalolo konso ne dyakulangana
naabo diba adi. Nudi numona cidi bwalu anyi? Ndipiisha dya
ngenzampekaatu, ne dibénesha dya musungidiibwe. Muntu udi
mwele Iwongo lwa bwatu bwende pa Lubwebwe Kilisto Yesu,
ne musombe anu cyanaana ne uteeleja, mushindu mwine udiye
mwa kwikisha’s we! Kubwela mu diikisha adi’s.

199 Mushindu mene Untu njinga kufika mwaba utu mayl
apweka’s. Twétl bayé mu diloba anyi ni ncinyi cyénso, ntu anu
nteeta misangu yonso bwa kupeta mwaba utu mayi asaba, bwalu
bidi anu bikwikishisha. Nudi nucyumvwa anu cyakula bufuku
bujima. Kaa, ekelekele!

200 Ki mbilenga anyi paudi bulelela mwa kwela lwongo lwa
mustuuka webe munda mwa Kilistdo, mu mwaba bu nanku too
ne paudi mwa kushaala mupuwe kumpala Kweénde? Nenku
kuteeleja Diyl Dyende dyakula neebé ne: “Méme ki Mukalenge
udi ukwondopa. Méme ki Mukalenge udi ukupa Mwoyi wa
Cyendeleele. Ndi mukunange. Mvwa mukumanye kumpala kwa
difuka dya dyulu ne buloba. Ndi mufunde dina dyebe mu
Mukanda, wéwe udi Wanyl. Kuciinyi to, m'Méme. Kuumvu

bwowa to, Ndi neebé.” Pashiishe ndi ngimba ne:

Ndi mwele lwongo lwa mustuuka wanyl mu
mwaba wa diikisha,

Ncyakwendela kabidi pa mbi ya lwonji to;

Cipeepele cikole cidi mwa kutuuta eku ne eku
cya lwonji, cya cipupu cikole;

Kadi mu Yesu ndi mu dikubiibwa kashidi ne
kashidi.

201 Vulukaayi ne, Diyi mene didi dyakula neebe ne kalolo,
nedipiishe ngenzampekaatu. Mvula wa cipupu mene
wakasungila Noa awu, wakabutula ngénzampekaatu. Nudi
buumvwe cindi muswe kwamba aci anyi? “Diyl dya mayl
ablngi.”
202 Tangilaayi mpindyewu ne: “Nsuki bu mydsa ya mukooko, ne
meésu bu ndimi ya kapya, makasa bu cyamu cya kabanda, ne Diyl
dya mayi ablngi.”
Ne wwvwa ne mitooto mwandamutekete mu cyanza

cyende cya dyabalume:. . .
203 “Mitootd mwandamutekete.” Mpindyewu twangataayi
mvensa wa 20 mwaba ewu mene:

Ne bwalu busokoka bwa mitooto mwandamutekete
yiwamonu mu cyanza cyanytr cya dyabalume
ayi, mne Dbiteekedi bya myéndu bya ngdlo
mwandamutekete. Mitooto mwandamutekete ayi
yidi banjelo mwandamutekete (anyi misanjeela
mwandamutekete, bambi mwandamutekete) baa
ekeleeziya mwandamutekete: ne biteekedi bya myéndu
mwandamutekete byldi mumone abi bidi ng’ekeleeziya
mwandamutekete.

204 Udi umuumvwijaci bwa kakwikadiku ntupakanyi nansha
mikeseé to. Mwanjelo bwa cikondo ne cikondo cya ekeleeziya.
Kaa, aci’s neciikale cilenga be, lumingu elu, patwalukila mu
maalu-malonda mwamwa bwa twétu kwangata banjelo abu ne
kumona mudimu mwine wa bwambi uvwabo naawu awu. Bavwa
ne mudimu wa bwambi umweumwe awu. Bya mwomumwe
anu menemene munda mwa cikondo cijima aci mu Ekeleeziya
mukese awu.

205 Kukaadi cikondo kampanda, muntu mukwabo kwamba ne:
“Udi mumanye’s, ekeleeziya wa Katolike, kutu kasumwinu
kimpe, kaa ne: ‘Ng’'ekeleeziya mulelele bwalu mmutwe makasa
panshi munda mwa bikondo byonso.””

206 Méme ne: “Aci ki mbwalu busokoka to, pavwayi ne
bukalenge bwonsod ne bikwabo byonso abi paanyima apu,
nenku’s ki mwakatwayi makasa panshi ne kutamba bipupu
bikole. Kadi bwalu busokoka kiindi méme mmushindu uvwa
kasumbu kakese, kancing aku mwa kutamba cipupu cikole aci,
bobo bavwa basaaya ne nsi, ne bakupila nyama ya ntambwe,
ne basunsulula, ne badya, ne bwosha, ne kudi nyama ya

ntambwe. . .ne bashebeya ne bikwabo byonso, ne mushindu
wakapandukaboku.” Bidi bileeja ne cyanza cya Nzambi civwa
naabo. Kwajiki. Kadi nansha leeli ewu Bukénke bwende bucidi
anu buteema. Amen! Eyowa’s, mukalenge!

207 Mpindyewu: “Mitooto mwandamutekete yivwa mu cyanza
Cyanyi cya dyabalume ayi.” Uvwa ne mitootd mwandamutekete
mu cyanza Cyendé cya dyabalume, cidi cyumvwija bambi
mwandamutekete baa bikondo mwandamutekete. Kaa, abi’s—
abi’s mbilenga be. Mushindu utudi twalukila bwa kwangata
mwambi awu—awu wakatwadila ekeleeziya wa Eféso Mukenji
awu’s. Nenku mwambi wakatwala Mukenji ne kuWambula too
ne ku lufu, too ne ku ekeéleeziya wa Seemuna mwamwa, ne kudi
ekeleeziya wa Peegamo, wa Twatila, anu nanku mu bikondo
byonso, nansha ne mu cikondo eci patudi twakulangana apa.
Bambi baakalama ne kutwala Bukénke abu, ne kuBulama anu
muvwabu bwa ku muji ku cibangidilu amu, ne kutwalabo
Bukénke mu yéye amu.

208 “Uywa mubakwate mu cyanza Cyeéndé cya dyabalime.”
Elaayibi meeji’s! Cyanza cya dyabalume ki mbwena kwamba
menemene bu ne Kilistd mmusombe ku cyanza cya dyabalume
cya Nzambil nansha. Ki mbwena kwamba ne Nzambi udi ne
cyanza cya dyabalume to, bwalu Nzambi n'Nyuma. Kadi Kilisto
nguvwa cyanza cya dyabalume cya bukolé. Muntu udi ku cyebé
cyanza cya dyabalume, mmukwenu—mukwentu udi mwimane ku
luseke lwebeé aku, udi mutambe kwikala pabwipi neebe awu’s.

209 Nenku, vulukaayi ne, mitootd mwandamutekete ayi yivwa
mu cyanza Cyende cya dyabalume. Anji elaayibi anu meeji,
bavwa basunyina nzembu yabo, Bukénke bwabo kudiYe. Bavwa
mu kaabujima mu bukontononyi Bwende, mu cyanza Cyende cya
dyabalume. Kaa! Musadidi yonso mulelela wa Nzambi ewu udi
mushindui umweumwe awu. Mukwata mu. . .Nganyi udi mwa
kubenzela bibi? Nganyi udi mwa kubenzela bibi? Bu mwakeela
umwe wa banjelo lubila kale ku cibangidilu aku. Vulukaayi
ne mwanjelo udi umvwija ne “musanjeela.” Tudi tubwela mu
maalu a ndondo awu pashiishe mu lumingu emu. Mwanjelo
mbwena kwamba ne “musanjeela.” Ki yéyeé ne: “Ncinyi cidi
mwa kutupandulula ne dinanga dya Nzambi didi mu Kilisto?
Ke disaama anyi? Ke njiwu anyi? Ke butaka anyi? Ke mwele wa
mvita anyi? Ke lufu anyi? Ndi mutwishiibwe” mwakamba P6l0,
“ne kakwena cintu nansha cimwe cidi mwa kutupandulula ne
dinanga dya Nzambi didi mu Kilisto to,” bwalu tudi badilambule
mu kaabujima ku cyanza Cyende cya dyabalume.

210 Muntu kampanda wamba ne: “Munsantu mubunguluki wa
mu malaba! Munsantu mubunguluki wa mu malaba!” Aci
kacyena cimutacisha to nansha kakese. “Wéwe’s udi mukoleshi
wa maalu wa mu nténdeleelu!” Kabeena nansha baciteeleja to.
Mbadilambule mu kaabujima ne basunyina Mwoyi wabo ku
diboko Dyende dyabalume dya bukole, uleeja Bukénke Bwende

mu kalolo, ne musangeelu, ne bupole, ne lututlu; bimanyinu,
ne maalu a kukema, ne bishima. Baa pa buloba baCibiikile
ne “mmupongo,”’ cydonso cidibo baswe aci, kabyena ne cidibi
bishintulula to, bwalu tudi bamanye ne tudi badilambule ne tudi
mu cyanza Cyende cya dyabaltme. Abi ki mbilenga bilaya anyi?
Ekelekele!

211 Mpindyewu tulwijakajaayaaku, bwalu katwena baswe
kunticyokesha to. “Mu cyanza Cyendé cya dyabalume, mitooto
mwandamutekete.”

212 Mpindyewu cimfwanyi cya mwandamutekéte ne cya
ndekeelu cya mupersona Wende:

.. .ne mukana mwendeé muvwa mupatuka mwelé wa
muita mutwisha nseke yibidi:. . .

Mvwa muswe kwamba ne, aci ki ciisambombo.

...mukana mwende muvwa mupatuka mwele wa
muvita mutwisha nseke yibidi:. . .
213 Mpindyewu, Diyi dya mayl ablngi, ne mukana Mwende. . .
Mu cyanza Cyende cya dyabalume Uvwa ne mitooto.
.. .ne mukana mwende muvwa mupatuka mwelé wa
muoita mutwisha nseke yibidi:. . .

214 Mpindyewu, nudi bamanye cidi mwele wa mvita musakisha
nseke yibidi wa mu Bible awu anyi? Twénji tucibakulaayi anu
bwa nwénu kumanya. Twangataayi Ebelu 4.2, alukilaayibi
anu dibeji dimwe paanyima anyi abidi nenku nenucipete,
nwamonu’s. Ebelu udi uUsanganyiibwa anu paanyima paa
Bwakabuulwibwa apa; Yuda, ne pashiishe ng'Ebelu’s.
Mpindyewu, cyumvwaayi bimpe mpindyewu. Anyi...Ebelu,
nshapita mwi4 wa Ebelu, ki cyoci eci. Eyo, Ebélu nshapita mwi4
ku mvensa wa 12:

Bwalu diyi dya Nzambi didi ditamba kuya lukasa

ditambe bukole, ne nditamba kusakisha kupita mwele

wa moita kana wa nseke yibidi ewu, dibwela mene too

ne ku ditapulula dya mustuka ne nyuma, ne manungu

ne bwoéngu bwa mifuba, ne didi dijinguludi dya meeji ne

mapangadika a mu mwoyi.
215 Nenku diba adi badi bakubiikila ne “mubadi wa meeji.”
N’'Diyl dya Nzambi dimweneshiibwe mu Ekeleeziya Wende’s
we! Ditamba kusakisha kupita mwele kana 6nsd0 wa mvita
wa nseke yibidi ewu. Amba tlng, s’nyewu ngédi meeji ku
cintu cikwabo mwab’awu. Ncyéna mumanye ni ndi mufunde
Mufund-. . . Twangataayi Bwakabuulwibwa 19, bwa katanci
kakese cyanaana. Twangataayi cyakabidi eci, ngeela meeji ne
ncya bushuwa. Ndi pamwaépa. . .Bwakabuulwibwa 19, lwa ku 11
aku:

Ki méme kumona maulu munzuluke, ne monaayi
kabalu katooke;...(Ki katooke kalwalwa aka

cyakabidi, cilumbulwidi.) ...nme ewu uvwa
mushikamepu wvwa ubitkidiitbwa ne Wa lulamatu ne
Mulelela, ne mu bwakane ke mudiye. . .ulumbulwisha
ne wenza mvita. (S'nudi bamanye ne nganyi mwine
awu, ki mmwoémo anyi? Eyo.)

Mésu ende avwa . . .bu ndimi ya kapya, . . . (Yéye uvwa
nganyi?)...ne pa mutu wende pavwa...bifulu bya
butumbi;. . .(Ah-kaa. Yéye ukaadi mumane kubwela mu
bukalenge mpindyewu.) . ..ne yéye uvwa ne...ne—ne
uvwa ne dina difunda, divwa muntu nansha umwe kayi
mumanye to, pakuumusha. . .yéye mwine.

Ne uvwa muvwale cinkutu cizabika mu mashi, ne dina
dyende didi dibiikidiibwa ne Diyi dya Nzambi.
216 Cyakapatuka mukana Mwende ncinyi? Cyakapatuka ncinyi?
Mubandi wa pa kabalu katooke awu. Ne Bwakabuulwibwa,
kabidi, 7, pavwa. . .ngeela meeji ne 8. Pavwa kabalu katooke. . .
to, m'mwi6. Paakapatuka mubandi wa kabalu katooke,
Wakapeebwa bu—buta, bwa kukookesha ne kucimuna.

217 Ki mwele wa mvita kupatukawu mukana Mwende. Uvwa
cinyi? Mubandi wa kabalu katooke wa Bwakabuulwibwa awu’s.
Monaayi mwele wa mvita. “Mukana Mwendeé mupatuka mwele
wa mvita musakisha nseke yibidi,” Diyi adi. Nenku, ndekeelu
wa byonso, ku Diyi Dyende, padiDi dimweneshiibwe kudi
bana boénso baa Nzambi, Yéye neadyatakaje ditunga dyonso ku
makasa ne Diyl Dyende, ku mwele wa mvita musakisha ewu’s.
Tangilaayi kuneeku cyakenzeka, patudi tucyangata apa:
Nenku. . .cyanza cyende cya dyabalume. . .ne mukana
mwende muvwa mupatuka mwele wa mvita musakisha
nseke yibidi: ne mpala wendeé uvwa bu mutu diba
dikenka mu bukole bwadi.

218 “Mwele wa mvita musakisha nseke yibidi.” Civwa cipatuka
mukana mwa muntu ewu ncinyi? Diyl dya Nzambi. Mwele wa
mvitd musakisha nseke yibidi. Uvwa wenza cinyi? Ujingulula
meeji a mu mwoyi, mapangadika; ubwela too ne mu ndondo
mene kupita munyiinyi, musunya, tubulubulu twa mashi,
ubwela ne mu mufuba, too ne mu bwongu bwa mufuba, uya
too ne dyamwamwa dya aci, nansha ne ku dijinguludi dya meeji
ne mapangadika & mu mwoyi. Ki cidi Diyil dya Nzambi dyenza
ncyoci aci.

219 “Ne Diyi dyakavwijiibwa mubidi ne dyakasombela munkaci
mwett.” Nenku mpindyewu Diyl ndivwijilbwe mubidi mu
Ekéleeziya Wende, disombe munkaci mwett. Banjelo Bénde
mu cyanza Cyende bakwata mudimu wa bwambi. Nzambi
mmutangidile Ekelee21ya Wende. Nzambli mmutweyemene
twétu baa cikondo eci bwa kutwala Bukénke bwa Evanjeeliyo
ebu kudi bukwa panu budi bupunga ne lufl, buswikiibwe ku
cimpangaanu, ne ku bilelé ebu’s. Nzambi mmutwambike bujitu

abu wéwe ne méme. Dyakabi dyetlu piikala bampangaanu mwa
kufwa kabayi bamanye. Kaa, baakabatwadila dibala, difunda,
ne dilonga dya makumi a bishiferi, ne malooshiile makese a
butendeleedi, kadi’s mbalwe kwenza anu munga mushiki wa
beena kw1tabuu]a baabo. Ndi ngdmba méme Evanjeeliyd’s we!
Evanjeellyd kéna anu Diyl nkaayaadi to. P6lo ngwakamba
nanku. P6lo wakamba ne: “Evanjeeliydo kaakalwa kutudi ku
Diyl nkaayaadi to, kadi ku Diyl adi dimweneshiibwe.” Padi
Diyi, ku Nyuma Mwimpé, diikale. . .Diyi ndikina munda mwa
mwoyi udi ne Nyuma Mwimpe ne didi dipatula cidi Diyi dyamba
ne Dy6di nedipatule. Ne Diyi didi mwa kujingulula meeji 8 mu
mwoyi! Butumbi’s we! Kaa, ekelekele! Kaa! Dijinguludi dya
meeji ne mapangadika a mu mwoyi, s’ki cidi Diyl.

220 Dipatuka mukana Mwende, mwelé wa mvita musakisha
nseke yibidi, utabuluja bampangaanu’s. Bikengela bwa cintu
kampanda cyenzeke dimwe dya ku matuku adi panshi aa.
Eyowa! Diyi dya Nzambi, Dina Dyendeé divwa Diyi dya Nzambl
Diyi dimweneshiibwe. Tangllaayl Yesu wakamba ne: Ndaayl
pa buloba bujima,” Maako 16, Méyi Endé & ndekeelu a
dilayangana ne eékeleeziya kumpala kwa kupinganaYe bwa
kuDibuulula mu cikondo cya ékéleeziya. Wakatima Ekeleeziya
ne mudimu ne: “Ndaay1 pa buloba bujima nukayiishe cifukiibwa
cyonso Evanjeeliyo.” Clnyl? Kuyiisha Evan]eehyo Maako 16:
“Nuyiishe cifukiibwa cyonso Evanjeeliyo.” Ncinyi ciine aci? Mu
ngaakwilu mukwabo ne: “kuleeja patooke bukole bwa Nyuma
Mwimpe,” bivwa bikeéngela biikale nanku’s.

”

221 Mpindyewu tangilaayi, “kudi yonso.. Ki ng’anu
kulongesha Diyi to; Kaakambaku ne: “Ndaayl nukalongeshe
Diyito.” Yéye wakamba ne: “Ndaayi nukayushe Evanjeeliyo.” Ki
nkulongesha Diyi to, kuyiisha Evanjeeliyo. “Ne bimanyinu ebi
nebifile aba b11tabuu]a Evanjeeliyo ewu; mu Dina Dyany1 b6bo
nebiipate badémons, nebaakule myakulu mipyamipya, bobo
mwa kukwata nyoka anyi kunwa cintu cya cishebeyangana ki
ncifwanyine kubenzela bwalu bubi to; bébo batentekele babeedi
byanza, babeedi nebasangale.”

222 “Kj kupatukabo,” mwakamba Mufundu, “bayiisha myaba
yonso; Mukalenge ukwata naabo mudunu ushindika Diyi
ne bimanyinu byenda bilonda.” Ki Evan]eehyo nyéye awu,
Evanjeeliyo dileeja patooke.

223 Bimanyinu ebi nebifile blingi kaayi? Too ne ku ndekeelu kwa
buloba, ku cikondo ne cikondo cybénso. Ki banyaabanya abu
benda batungunuka, balame Bukénke abu. Kabyena bikemesha
to paakamba Yesu ne: “Kanuciinyi to, nwéntu kasumbu kakese
kaa mikooko, ndiswa dimpe dya Taatu wenu bwa kunupeesha
Bukalenge.” Kasumbu kakese kaa mikooko; mbanyaabanya
misangu yénso, ki nciiblingi nansha.

224 Fyo, mpindyewu diyi dyamba dikwabo dimwepele. Nenku

tudi twangata wa 20, nanku mpindyewu twanji tumonaayibi
mwaba ewu ku mvensa ewu mwaba ewu. Mpindyewu wa 16:

Nenku wvwa ne mitooto mwandamutekete mu cyanza
cyende cya dyabalume:. . .
225 Mpindyewu twangataayi. . .ne kudi. . . Mpala Wende:

...mukana mwende muvwa mupatuka mwele wa
muoita musakisha nseke yibidi: ne mpala wende uvwa bu
diba dikenkesha mu bukole bwadi.

226 Nwénu babuululé mu. . .twanjibi kumona ting, Maataayi
17. Twangataayi anu mwaba ewu mene patucidipu apa; pa nanku
tudi anu tucikenketa, ne baablngi baa ku bantu badi bacyangata
abu, tubalekela...anyi bacifunda, netubalekele anu bacibale
bwa twamona mwa kumanya.

227 Maataayi 17, eyo:
.. .paanyima paa matuku asambombo Yesu kwangata
Peetelo, Yakobo, ne Yone...ku mukuna mutumbuke
kule,

Ne wakakudimuka mpala mwisu mwabo: ne mpala
wende wakakenka bu diba, ne civwalu cyende civwa
citooke bu bukénke.

228 Wakashintuluka. CyakenzaYe ncinyi? Kuditwa Yéye mwine
mu dishintuluka, kubwela ne mu dituku dya dilwa Dyeénde.
Mpindyewu tangilaayi, anu méba makesé kumpala kwa cyoci
eci, Yesu wakateela diyl dyamba edi kaaba aka mu nshapita
udi ulonda ewu, “Bulelela Ndi nnwambila ne, bakwabo
badi biimane mwab’ewu aba...” Mbanganyi badi bamanye
cindi njinga kwamba aci? “Bamwe badi biimane mwab’ewu,
kabaakufwa to, too ne paamonabo Mwana wa muntu ulwa mu
Butumbi.” Ncya bushuwa anyi? Ki kwangataYe Peetelo, Yakobo,
ne Yone, bantemu basatu abu, bwalu mu Dipungila Dikulukulu
mu byo6nso, diyi ne diyl dyonso dikese, divwa dijaadikiibwa kudi
bantemu basatu, ne kubanda naabo ku mukuna.

229 Monaayi cyakenzekd dyambedi. Kaa, ncyéna anu
mwa kwimanyina mwab’ewu to, bidi bikengela anu bwa
méme kafika ku eci. Tangilaayi! Cintu cya kumpala
cyakamunabo ncinyi? Baakaya ne Yesu ku mukuna...anyi
Yéye ngwakabanda naaboku, ne Wakakudimunyiibwa mpala
mwisut mwabo, mushintuluke. Civwalu Cyeénde kukenkaci
bu diba munkacinkaci mwa bukole bwadi, ne kudiYe aku
kwakamweneka Mo6sa ne Eliya. Mmu mmwenekelu kaayi
mulwalwa Mwana wa muntu mpindyewu? Nenku dyambedi,
neamweneke, nekwikale Mdésa ne Eliya.

230 Mpindyewu, monaayi, kumpala kwa Yesu kwalukila
pa buloba...Mpindyewu, eci ndambu kumpala kwa diba,
kadi Nyuma wa Eliya neapingane pa buloba bwa kwaluja
myoyi ya bana kudi baataatu. Bible ngudi mwambe nanku.

Yesu wakamumona kaaba aka, bapostolo baakamumona
kaaba aka, dilondanga dya dilwa dya Mwéana wa muntu
mutumbishiibwe. Bikengela Yéye atumbishiibwe ne alukile.
Cintu cya kumpala, bangabanga ne kuMumonabo, civwa
ncinyi? Eliya. Pashiishe cinyi? M6sa; Izaleela munkaci mwa
kwalukila kuntu kwaka, balami baa mikenji. Ne pashushe
Mwana wa muntu mutambishiibwe. Aléluuyah! Nudi numona
dilondangana dya dilwa Dyende anyi? Nyuma wa Eliya, anyil
bujaadiki bwa cikondo cya ndekeelu cya ekeleeziya. Nwamonu'’s,
ulwa mu bukole bwa kuMumwenesha.

231 Pashiishe beena Yuda binunu lukama ne makumi anaayi
ne binaayi bwa kudisangabo pa Mukuna wa Sindayi, mwaba
udi Izaleela mushaala ditunga yéye mwine; ditunga dya kale
ne kaleele pa buloba, dibéndela dya kale ne kaléele ku wonso
a pa buloba; badi ne ditunga dyabo sungasunga, dibendela
dyabo sungasunga, cilwilu cyabo sungasunga, mfranga yabo
sungasunga, ne bikwabo byonso. Bakaadi cimwe cya ku bidimba
bya nsangilu ya matunga bwalu bakaadi ditunga. Yesu wakamba
ne kabivwa bikengela bwa kwikalabo biimanshiibwe too ne
piikala bintu byonso byfle to.

232 Bwalu busokoka bwa mushindu uvwa musumba wa beena
Yuda, mukengeshiibwe myaba yoénso, ne bupacubwe ne
beedilbwe mbilu ne biimanshiibwe, bu muvwa Ekeleeziya
munda mwa bikondo bya dlbengubwa ebi, kadi Yesu wakamba
kabidi ne: “Panwamona muci wa mfigi Wela ntonga, ditunga
adi dyalukila cyakabidi bwa kwikala ditunga, cikondo cikaadi
pabwipi, nansha ku ciibi mene. Bulelela Ndi nnwambila
ne, lukongd Elu kalwakujimina bintu byonso ebi kabiyi
bylle to.” Dilubakana edi...Bantu aba kabaakujiminaku to.
Hitler wakateeta kubashipa, Mussolini wakateeta kubashipa,
Stalin wakateeta kubashipa, bantu bakwabo boénso, kadi
kabaakwikala ne katoba to, anyi babutula pa buloba nansha,
nebiikale cisamba ne ditunga biimane kuntu kwaka. Amen!

233 Nekulwe Mo6sa ne Eliya. Kaa! Ndi ntekemena ne nudi
bacyumvwe.

234 Ryo, “Diba dikenkesha mu bukolé bwadi,” mpala Wende,
mushintuludiibwe, mukudimuke. Mpindyewu cikwabo cintu,
mu Bwakabuulwibwa 21:23, panwikala baswe kucifunda. Mu
Yelusalema Mupyamupya, 21:23, Yéye m’Mwana wa mukooko
udi mu Cimenga, udi Bukénke bwaci, bwikale bukenka;
bwalu kabavwa dijinga ne bukénke mu Cimenga aci to, diba
kadyakujuukamu to, bwalu Mwana wa mukooko udi munkaci
mwa Cimenga awu ki wikala Bukénke bwaci. Ne matunga
adl masungidiibwe neendele mu Bukénke bwa Mwana wa
mukooko! Amen! Yéye ki Bukénke bwa Mwana wa mukooko.
Kaa, kanwenaayiku ne disanka bwa bwalu abu anyi?

235 Kaclyi anu aci to, kadi Yéye udi kabidi, mu dilwa adi

(Yone wakaMumona mu dituku dya Mukalenge), Diba dya
bwakane. Tuyaayi ku Maalaki. Maalaki, muprofeta wa ndekeelu
wa Dipungila Dikulukulu. Maalaki, nshapita mwi4.

236 Mvwa ne kaabwalu kakese kaa kulonda bwa mukajaanyi
wa mushinga mukole udi musombe paanyima paapa wawa.
Ngakamunwishila mayl ku lusona kumpala kwa twétu
kuselangana, ngékateeta bwa kucilongolola paanyima paa
bamane kuselangana. Nenku ncivwa mumanye ne mvwa muswe
kusela kabidi anyi to, ki nanku awu yéye kucibuluka yéye
yonso. Nenku mvwa ndyambidila ne uvwa mwéana wa bakaji
mwimpe bikole bwa kumulekela aye, bwa mulume kampanda
mwimpeé kumuselaye uvwa mufwanyine kumukowelela. Nenku
méme kudyambidila ne ncivwa mene mucikumbanyine to;
ne ncyéna anu mukumbanyine to, bwa bwimpe bwende abu,
mu mishindu yonso. Pa nanku yéye wakacibuluka yonso ne
kaakamanya cya dyenza to. Eci’s nkukaadi bidimu, kukaadi
bidimu bitwe ku makumi abidi. Wakatamba kucibuluka bikole,
kubangaye kudila butuku ne muunya. Néenku mvwa nteeta bwa
kukosa nendé malanda, kablyi ne mbwalu nclvwa mumunange
to, bwalu ncivwa muswe kumupicishila diba dyende to; bwa,
kumulekela apete muntu kampanda, muntu mwimpe, bwalu
yéye mmwana wa bakaji mutambe bwimpe bikole anu bwa
kutungunuka nanku, nénku méme kwangata...anu bwa
kupatuka nendeé ne bintu bya mushindu awu. Ki méme—méme
kudyambidila ne yéye uvwa munnange, ne mvwa mumanye
ne mvwa mumunange. Ki diba adi méme kudyambidila ne:
“Ee, nénditacishe anu bwa...Nénkebe dituki kampanda
bwa kupatuka ne nsongaakaji mukwabo, bwa kumufikisha ku
dinguumvwila bibi.” S'mvwa kwikala mumushipe, byakantonda
bibi bikolé paanyima paa matuku; yéye wakacibuluka yoénso.
Méme kumwambila, kwamba ne: “Wéwe udi anu mwana wa
bakajl mwimpe be, ncyéna—ncyéna muswe kukupicishila diba
dyébe mushindu awu to.”

237 Ki yéye ne: “Kadi méme—méme ndi mukunange anu wéwe,
Bill, ne wéwe’s ki umwepeleé indi mwa kunanga.” Yéye ne: “Ntu—
ntu anu mukunange misangu yénso.”

Méme ne: “Méme—méme ntu mwanyishe ciine aci. Kadi,”
méme ne, “udi mumanye’s,” méme ne, “méme ntu mudyambike
wa mu cipeela.” Méme ne: “Méme—meéme néngiikale anu ne
nsombelu bu wa mudyambike wa mu cipeela. Wamonu'’s, méme—
méme ncyakuselanganaku to nansha kakese.”

238 Nenku uvwa musuminyinekt bikole, nudi bamanye’s,
mukwacikwetu. Ki kupatukaye kuya ku—ku kaacisaasa aku.
Nenku kufikaye kuntwaku, ne kutwaye binu, ki kwambaye ne:
“Mukalenge, méme ncyéna mumanye cya dyenza to. Ncyéna—
ncyéna muswe kuKushikukila to, kadi paanyl munange Bill, ne
ncyéna mumanye cya dyenza to. Mukalenge, Udiku mwa kumpa
ndambu wa disambiibwa anyi? Udiku mwa kunkwacisha

ndambu anyi? Kacya ncitu mwanji kuKulomba bwalu ebu
kwonsd ne kwoénso eku to kacya bandela, Mukalenge, ne ndi
ntekemena ne kabyakukengela bwa méme kuKulomba kabidi
to,” yéye ne: “kadi bu Wéwe anu mwa kunkwacishaku, ne
kundekela nkangula Bible ewu, ne Wéwe kumpa Mufundu
kampanda. Ntu muumvumvwe bantu bamba ne Wéwe utu
mwenze nanku.” Nenku mmwenze anu uwukangula, civwa
m’Maalaki 4:
Monaayi, Ndi nnupa...anyi nnutumina Eliya
muprofeta kumpala kwa dituku didi—didi dikwacisha
bwowa dya MUKALENGE adi:

239 Yéye ne: “Méme kujuuka mwaba awu mwikale anu
mutwishiibwe ne netuiselangane anu bu cintu kana cy6nso eci.”
Nwamonu anyi?

Bwalu, monaayi, dituku dilwalwa, ditkala mwa
kwosha bu mfuulu; ne baditambishi bénso, éyo,. . .aba
bonso badi beena lwonji, nebitkale nsona: ne dituku
dilwalwa neditkale mwa kuboosha, mudi MUKALENGE wa
bilwilu wamba, ne kadyakubashiilaku nansha muji anyi
ditamba nansha.

Kadi bwenu nwénu badi baciina dina dyanyi. . .
Diba (D-1-b-a) Diba dya bwakane nedijuuke diikale ne
lwondapu mu mapwapwa aadi;. . .

240 “Diba diikale dikenka mu dikanda dyadi” Kaa!
Dikanda dya Mwéana wa Nzambi diikale dikenka munkaci
mwetu diloolo edi. Mwimane munkaci mwa biteekedi bya
myéndu mwandamutekete mu buumuntu Bwende misangu
mwandamutekete mwab’ewu bu nzuji. Bu Ewu wakakenga ne
wakatufwila awu, ne wakambula cilumbulwidi cya Nzambi
pambidi Pénde, ne wakadyata ku makasa cikaminu cya mvinyo,
wa ciiji cikolé cya Nzambi awu. Bwa ngenzampekaatu Yéye
udi cisabasaba cya cikwacisha bwowa, bwebe wéwe musuuka
mujimine udi pa mb wa mwoyi. Nenku bwa Ekeleeziya,
m’Musungidi wa kalolo, mwele lwongo mu diikisha, ne munkaci
mwa kuteeleja kasulu kaa méayi kasaba paudi mudyadije ne
mwikishe musankishilbwe menemene mu Kilisto. Cikondo
kaayipu’s we! Mwikale utukenkeshila ne nsesa Yende ya luuya
ne: “Kanuclinyi to, Ndi Ewu wakadiku, udiku, ne walwa awu.
Ndi wa Bukolé bwénso, pa kuumusha Méme kakwena mukwabo
nansha umwe to. Ndi byonso bibidi Alpha ne Omega, ne kudi
ewu udi ne nyota Méme némmupeeshe mishimi ya mayi a Mwoyi
cyanaana.” Kaa, mulayi kaayipu’s ne mwanda wa dinanga
kaayipu’s we! Ne Mwana wa mukooko munkaci mwa Cimenga
cidi kaciyi cikengela bukénke aci, ne Yéye udi Diba dya bwakane
ne dyondopa mu mapwapwa Ende.
Yéye ke Mbata wa mu Cibanda, Mutooto udi
ubalakana wa mu Dinda,

Yéye ki udi mutambe bulenga mu binunu
dikumi bwa musuuka wanyi;
Mu tunyinganyinga Yéye ke bwanyi busambi,
mu lutatu Yéye ke cisokomenu cyanyi,
Mmungambile bwa mmupwile ntatu yanyi
_yonso.
Aleluuyah!
Yéye ke Mbata wa mu Cibanda, Mutooto udi
ubalakana wa mu Dinda,
Yéye ki mutambe bulenga ku binunu dikumi
bwa musuuka wanyi.
241 Eyowa’s, mukalenge! Kaa, Miitootd munéne wa mu Dinda
awu padiwu wupatuka bwa kukenka, usekeleela dituku
dilwalwa adi, wakula ne civuma, wamba ne: “Dituku didi
abwipi ne kumweneka, Mwana awu watambi kuseemena,” ne
Udi uDikokela paanyima paa mitooto mikwabo yonso (Kaa,
ekelekele.) ne dyondopa mu mapwapwa Ende.

242 Mpindyewu twalukilaayi ku mukenji wett. Nenku tukaadi
tujikija mpindyewu, bwa kudilongolola bwa maalaba diloolo,
bwalu nkushaale tusunsa dikumi ne tutaanu bwa diba citéeema,
katwena baswe kulama muntu nansha umwe ntanta mupitepite
bule to, anu bwa twamona mwa kwikala kaaba aka.

243 Kyo, Diba dya bwakane ne dyondopa mu mapwapwa
Aadi. Mpindyewu mmwenekelu Yeéndeé. Yéyé uvwa nzuji, anyi
cintu cikwabo bwa kuleeja ne ivwa mubwele mu dituku dya
Mukalenge. Nudi nwitabuuja nanku anyi? Wakaya kabwela mu
dituku dya Mukalenge ne kumonaye Mukalenge bu nzuji; kayi
bu mwakwidi to, kayi bu mfumu to, kadi bu nzuji. Yéye n’Nzuji.
Kanwena nwitabuuja aci anyi? Bible udi wamba ne Yéye n’Nzuji.
Kadi’s ki Yéye ewu muvwale bilamba anu bu Nzuji, uleeja
cyakenzaYe aci; civwaYe aci: civwaYe bwa ngenzampekaatu,
civwaYe bwa mwena Kilisto. Nenku ke Yéyé ewu mwimane
mpindyewu ne Diyi dya mayi ablingi, ne mpala Wende tivwa bu
mudi diba dikenka mu dikanda dyadi.

244 Mpindyewu bipeta, mvensa wa 16. “Nenku...” To,
mfwilaayiku luse, mmvensa wa 17:

Nenku pangaakamumona, ngdkapona ku makasa
ende bu mufwe.

245 Ekelekele! Muprofeta kavwa mwa kutwala kabidi cintu
nansha cimwe to, pakumbna cikééna-kumona bu nanku awu.
Uvwa—Uvwa mumukama anu bukolée bwende bwoOnso, ne
kuponaye anu panshi ku makasa Endé aku bu mufwe.
Mpindyewu tangilaayi:

Ne yéye wakantentekela cyanza cyende cya dyabalume
pambidi paanyi, ungambila ne: Kuciinyi to; méme ndi
wa kumpala ne wa ndekeelu:

246 Kaa, ekelekele! Kayi muprofeta to, Nzambi! “Méme ndi wa
kumpala ne wa ndekeelu. Méme ndi wa kumpala wa Dibuulula,
wa ndekeelu wa Dibuulula. Méme ki Yéye wakadiku awu,
Méme ki Yéye udiku awu, Méme ki Yéye walwa awu.” Twanji
kumonaayibi:

Méme ndi...Ndi. ..

Ne yéye wakantentekela cyanza cyende cya dyabalume
pambidi paanyi, ungambila ne: Kucitnyi to, méme ndi
wa kumpala ne wa ndekeelu:

Ndi ewu udi ne mwoyi, ne uvwa mufwe; ne, monaayi,
ndi ne mwoyi bwa kashidi ne kashidi, (Mpindyewu
mene. Ki diba adi kwelayé lubila lukole ne:) Amen; ne
ndi ne nsapi ya iferno ne. . .lufu.

247 Mpindyewu, kanuumvu bwbéwa to. Mbwa cinyi butudi
bafwanyine kuciina’s? Bwa cinyi Ekeéleeziya mmufwanyine
kupangila bwa kulama Dyeéndé...bwa kwela meeji ku Diyl
Dyende? Twaénji twimanaayi mwab’ewu bwa katanci kakese
cyandand, bwalu tukaadi tujikija. Mbwa cinyi budi Ekeéleeziya
ewu mufwanyineku kuciina’s? Ncinyi cidiYe kacya mulaye
cituYe kayl mumweneshe kumpala kwetu? Bwa cinyi bunudi
bafwanyine kuciina dinyoka anyi cikondo cya pashiishe?
“Kuclinyi to! Ndi Ewu wakadiku, Ewu udiku, ne walwa awu.
Meéme ki wa kumpala ne wa ndekeelu. Méme ndi ne nsapi ya
iferno ne ya lufu kaaba aka mene.” Bwa cinyi? “Ndi mucimune
ne mucimune byonso bibidi iferno ne lufu (Abi’s mby6nso bibidi
lukita ne ngena; lufu lwine, ngena mwine’s.) bwebe wéwe.
Ndi mubicimune byonso’s. Ndi mucimune iferno, lufu, lukita.”
PavwaYe pa buloba, Yéye uvwa anu mutambe bun-. . .

248 Bantu baablngi baakapatuka bwa kucimuna. Nuvwaku
bamanye nanku anyi? Napoléon wakapatuka bwa kucimuna
buloba bujima, ne wakacyenza pavwaye ne bidimu makumi
asatu ne bisatu. Mu bidimu dikumi ne mwandamutekete too ne
makumi abidi ne bitaanu, Napoléon uvwa mukandikyanganyi
wa maala, kavwa witabuuja dinwa dya maluvu anyi ni ncinyi
ni ncinyi to. Wakaya ku France. Kavwa mwena France to,
uvwa mufumine ku cisanga kampanda, kuyaye kuntwaku
bwa kasombwela France mene bwalu kavwa mumuswe to,
kavwa muswe France to. Kadi yéye wakacimunyiibwa’s.
Neénku kutungunukaye ne kucimunaye France, ne kwangataye
beena France abu ne kucimunaye buloba bujima. Neénku
paakakumbajaye bidimu makumi asatu ne bisatu yéye
kusombela panshi e kwasaye mwadi bwalu kakuvwa muntu
mukwabo nansha umwe wa kucimuna to, kadi kufwaye
kanwayi wa maala a kapya. Mucimunyiibwe, kavwa nansha
mwa kudicimuna yéye mwine to. Nwamonu anyi? Nenku
pashiishe kutwilanganaye ne waterloo wende ku Waterloo,
bwalu bwende kudikoselabu ku Waterloo. Ntu mukafike

kuntwaku ne mumone bimanyinu bikulukulu bya kale abi
bya bishaadila ne bintu kuntwaku, patuvwa tusanganyiibwa
mu ditunga amu. Mpindyewu, tudi twangata mucimunyi awu,
wakabanga ucidi nsongaalume ne kwangataye luseke lubi bwa
kucimuna, kadi kufwaye, bu cintu cya bundu.

249 Kadi kwakalwa mukwabo Nsongaalime pa buloba musangu
kampanda. Wakafwa ne bidimu makumi asatu ne bisatu ne
Wakacimuna byénso bivwa mwa kucimunyiibwa abi. PavwaYe
pa buloba Yéye wakacimuna nkuka, budisu, Wakacimuna
bubeedi, Wakacimuna baadémons. PaakafwaYe, Wakacimuna
lufu. PaakabiikaYe, Wakacimuna iferno. PaakabandaYe ke
kucimuna bintu byonso bivwa bilwisha bukwabantu, byakaya
mu cikaminu cyd mvinyo wa Nzambil ne kucizaazaye ne
kucimuna lufu, iferno, lukita, disaama, bintu bya kwisukwisu,
bikwabo byonso, ne kubicimuna by6énso, ne kubiika mu dituku
disaatu ne kucimuna byuluulu byénso bya muulu, ne kukosa
difwima divwa pankacli paa Nzambi ne bantu adi, kadi
kutwangaja Dyulu ne buloba pamwe. Butumbi’s we! Kaa,
ekelekele! Yoyoyo!

250 S’ki Yéye udi mwimane wawa Mucimunyi wa Bukole kacya
anu wapanda cilamba cikudika bipese bibidi, s’ki Yéye awu.
Nsapi ya lufu ne ya iferno yénso milembelele ku luseke Lwanyi
aku: “Kuclinyi to.” KuteekaYe cyanza Cyeénde cya dyabalume
(bukole Bwende) pambidi pende, ne kumubiisha ku bukole bwa
cyanza Cyende cya dyabalume, yéye ne: “Kuciinyi to, Ndi Ewu
wakadiku, ne Ewu udiku, ne walwa awu. Méme ndi wa kumpala
ne wa ndekeelu. Ndi Ewu wakadi ne mwoyi, ne wakafwa, ne udi
cyakabidi ne mwoyi kashidi ne kashidi. Amen!” Kaa!

Monaayi! Monaayi Mucimunyi wa Bukole,

Monaayi! Mumonaayi patooke t00,

Ki Yéye awu mwimane, Mucimunyi wa Bukole,

Kacya anu Wapanda cilamba cikudika aci

bipese bibidi.

251 Amen! Kuumushila bantu cipumbishi cyonso, bwa baamona
mwa kwikala batwangajilbwe bu mu budimi bwa Edeéna.
Mpindyewu, muntu...Nkaavwa muswe kucilama, kadi
néncyambe. Muntu utu wa bukole bwénso. Kanwéna nwitabuuja
aci to, kadi ke cidiye. Muntu mudilekeleele kudi Nzambi mu
byonso ngwa bukole bwonso. Yéye kaakambaku, mu Maako
11.22 ne: “Bintu byonso byldi wamba, ne kuyi wela mpata mu
mwoyi webe to, necyenzeke. Udi mwa kupeta ciwdmbi aci”
anyi?

252 Cidl cyenzeka ncinyi padi baa bukole boénso babidi
batwilangana? Padi Nzambi ne muntu basangila, baabukole
bbénsd babidi, cintu kampanda cidi ne cya kunyukuka.
Cikampa-...Cybnso cylGdi mufwanyine kwamba ne bukole
bufuki bwa bukole bonsdo bwa Nzambi abu, mumanye ne

Yéye mmucilaye, ne mMucyambe mu Diyi Dyende, cidi cifuka
bukole kampanda budi bupatuka kwaka ne bufikisha bintu ku
dyenzeka, bintu bitu kabiyiku abi, budi bubivwija, bu ne bidiku,
bwalu baabukolé bénso babidi mbatwilangane. S'ki Yéye awu
mwimane! Kaa, Yéye ki mmulenga wa dikema anyi!
253 Twanjl tumonaayibi ting ni tudi ne bikwabo bintu bimpe.
Mvensa wa 18, mpindyewu mvensa wa 19. Yone’s; Cyakenzeka
ncinyi paakamonaye mmwenekelu Wende? Cipeta civwa cinyi?
Wakapona ku makasa Ende; kavwaku kabidi mwa kwimana
kuulu to, mwoyi wende wa buntu awu wakuuminyina, kavwaku
anu mwa kwimana to. Yéye uvwa Mucimunyi, Ukaavwa mumane
kucimuna.
25¢ Mpindyewu Yéye udi utuma diyi, ne pashiishe tudi tubanga
kujikija nshapita, mvensa wa 19 ewu:
Funda bintu byidi mumone, ne bintu bidiku, ne bintu

bitkalaku pashiishe;

255 Tudi twangata mvensa wa 20:

Bwalu busokoka bwa mitooto mwandamutekete
iwadmonu mu cyanza cya dyabalame ayi, . . . mbiteekedi
bya myéndu bya ngolo mwandamutekete. Mitooto
mwandamutekete ayi yidi banjelo mwandamutekete
baa ekeleeziya mwandamutekete: me biteekedi bya
myéndu mwandamutekete biwamonu abi ng’ekeleeziya
mwandamutekete.

256 Kaa! Ncya cifwanyine kwimanyika mweyelu’s, mulunda
wanyi. KuMumona mwimane mwaba awu mu butumbuke. . .
butumbuke bwa Bunzambi Bwende’s. Yéye n'Nzuji, Mwakwidi,
Mfumu, Mukanku, Mwéana wa mukooko, Ntambwe, Alpha,
Omega, Taatt, Mwana, Nyuma Mwimpe; Ewu wakadiku, udiku,
ne walwa awu. Mudyatakaje cikaminyi cya mvinyo wa ciiji cikole
cya Nzambi, ne musankishe mu bintu byénso, mu mushindu
wa ne Nzambi (Kwamba ku nkuruse,), paakajuukulukaYe
(KwambaYe ne: “Kwajiki.”), musankishe Nzambi bikole, mu
mushindu wa ne Nyuma wakapatuka mu Yéye awu wakaalukila
mu dinda dya Paasaka ne kuMujuulaye ne kuMubilishaye
cyakabidi bwa dibingishiibwa dyetu.

257 Ki Yone kubandishaye mést e kuMumona mwimane mwaba
awu ne makasa a cyamu cya kabanda, mésu bu ndimi ya kapya
atwa eku ne kwaka pa buloba bujima. Danyele wakaMumona
bidimu nkama mwandamutekete kumpala kwa cyoci aci, mu
mwaba wimwewumwe awu, mushindu wimwewumwe awu,
muntu umweumwe awu mwimane mwaba awu, Mukulumpile
matuku, ne kampanda wa mufwanangane ne Mwana wa muntu
wakadisanga Nende pamwe, ne baakaMoomekela cilumbulwidi
cyonso, mwimane ku Cilumbulwidi cya Nkwasa Mutooke.

258 Pa kumona bintu ebi, bivwa bikengela bwa twétu
kwikala bantu baa mushindu kaayi, balunda baanyi? Nzambi

anubeneshe ki dyanyl disambila. Nwamonu anyi? Nudi
baMunange anyi? Nudi nuMwitabuuja anyi? Nudi beele lwongo
Iwa mustuuka wenu munda Mwende anyi?

259 Twinyikaayaaku mitu yetu bwa katanci kakese cyanaana.

260 Anu bitekeétebitekete ne bituulubitutlu, patwikala mwa
kwimba biteketebitekete ne, Ndi Mwele Lwongo Lwa Musuuka
Wanyir Mu Mwaba Mutalale Wa Diikisha, “Ncyadyakuumvwaku
bisabasaba bidi bikungula abi bwa kuya ne musuuka wanyi kule
to, kadi Cybci necitwadile mustuika wanyi ditalala dya kalolo’s.”
Biteketebitekéte mpindyewu, ne kaneemu konso, muntu ne
muntu.

Ndi mwele lwongo lwa musuuka wanyl mu
mwaba mutalale wa diikisha,

Ncyakwendelaktu kabidi ne mazuwa pa mbl
mutomboke awu to;

Cipeepa cikole cidi mwa kujuuka ne cikisu,
cipeepele cikole cya ndondo,

Mu Yesu méme ndi mu dikubiibwa bwa
kashidi.

Ndi mwele lwongo lwa musuuka wanyl mu
mwaba mutalale wa diikisha,

Ncyakwendelakt kabidi ne mazuwa pa mbl
mutomboke ewu to;

Cipeepa cikole cidi mwa kujuuka ne cikisu,
cipeepele cikole cya ndondo,

Mu Yest méme ndi mu dikubiibwa bwa
kashidi.

Nkenkeshileku, (lekelaku Nseésa ya Butumbi
ayi, Mukalenge,) Mukalenge, nkenkeshileku,

Enzaku bwa Bukénke bwa ku Kaleyi
bunkenkeshileku;

Kaa, nkenkeshileku, Mukalenge,
nkenkeshileku,

Tubandishaayi byanza byetu kudiYe.
Bukénke bwa ku Kaleyi bunkenkeshileku.

Kwikala bu Yesu, (Eyowa’s, Mukalenge.)
kwikala bu Yesu,

Pa buloba ndi njinga bwa kwikala bu Yéye;

Mu lwendu lwoénso lwa mwoyi wanyi pa buloba
too ne ku Butumbi,

Ndi ndomba anu bwa kwikala bu Yéye.

.. .Eyi Mustingidi wa ukemesha,

Pa buloba ndi njinga bwa kwikala bu Yéye;

Mu lwendu lwonso lwa mwoyi wanyi pa buloba
too ne ku Butumbi,

261 Nudiku baswe kwikala ne Mwoyi Wende awu munda mwent,
mwikale uleeja Bwikadi Bwendé anyi? Bu nwénu mwa kuswa,
ne kanuyi banji kuwupeta to, nudiku mwa kujuukila kuulu
bwa disambila anyi? aba badi baswe bwa kubavulukabo mu
disambila. Nzambi anubéneshe.

Mu cidiilu cya Betelehema. . .
Shaalaayi anu biimane mpindyewu, anu biimane’s.

... kupatukamu Mwenyi, (Newikale mwenyi
kudi baa pa buloba.)

Pa buloba ndi njinga bwa kwikala bu Yéye;

Mu lwendu lwénso lwa mwoyi wanyi pa buloba
too ne ku Butumbi,

Ndi ndomba anu bwa kwikala bu Yéye.

Anu kwikala bu Yest, kwikala bu Yest, (Ke
dyanyi dijinga ndy6di adi.)

Pa buloba ndi njinga anu kwikala bu Yéye;

Mu lwendu lwonso lwa mwoyi wanyi pa buloba
too ne ku Butumbi,

Ndi ndomba anu bwa kwikala bu Yeéye.

...wa  mmwenekelu mupwekele, wa
didipwekesha ne wa mmwenekelu
mupwekele.

262 Mpindyewu, Taatu wa mu Dyulu, bantu baablngi badi
baswe kuKupeta mbobo aba biimanyine kuulu. Mbacyoke
ne dipambuka, kabayi bamanye kuyaayabo to, bapulumuna
kudi nkwaka wa mwoyi; ne bamanye ne pamwapa kumpala
kwa kucyabu mwoyi newikale mulekele dituuta, diba adi
cisabasaba cinene, bibila, kumpala kwabo aku, kwa musuuka
mupambuke. Bavwa anu mudibo bébo biine, bavwa bu mudi
baa pa buloba, kadi mbaswe kwikala bu Wéwe mpindyewu,
Mukalenge. Bakidileku mu Bukalenge Bwebe, mbeebe Wéwe,
Taatu, bwalu Wéwe udi mumanye myoyi yabo ne meeji a mu
myoyi yabo. Ne Wéwe udi mucifunde nénku, ne mucyambe
ne mishiku Yebe wéwe mwine ne: “Ewu udi umvwa Meéyi
Aanyl, ne witabuuja Ewu wakantuma Méme, udi ne Mwoyi wa
Cyendeleele.” Mukalenge, Wakamba kabidi, ne: “Wa disanka
ng’ewu udi ubala ne ewu udi uteeleja méyi a ciprofeta cya
Mukanda ewu, bwalu cikondo cikaadi pabwipi.” Baakafika ku
dyumvwa ne cikondo cikaadi pabwipi. Kabeena kabidi mwa
kutungunuka ne kupambuka to, Mukalenge. Pwekesha nshinga
wa disungila, ubabweja Wéwe nkaayebe, Mukalenge. Swaku
bwa kupatukabo kubangila anu diloolo edi, biikale baleeja
Bukénke bwa Yesu Kilisto. Ndi mbalambula kiidi Wéwe, Taatu
Nzambi, mu Dina dya Yesu Kilisto. Swaku bwa balondeku
Mukalenge ne didipwekesha dyénso mu dibatiiza mwab’ewu mu
ekeleeziya emu; bambike Nyuma Mwimpeé mu nsombelu wabo

bwa baamona mwa kwikala bu Yestu matuktu abo 6nso a mwoyi.
Tudi tulomba nunku mu Dina Dyende.
Anu kwikala bu Yesti, kwikala bu. . .

263 Bamwe baa ku nwénu boénso badi biimane pabwipi anyil
basombe pabwipi ne bantu abu, badi biikale beena Kilisto,
ololaayi cyanza nukwateku cyanza cyabo nubalabule ku cyanza.
Nubatentékele cyanza ne: “Nzambi atumbe bwa musuuka
webe.” Byoshedi byétu mbyule byoénso mwab’ewu ne bana ne
bikwabo, katwakukumbana bwa kubatwala kuneeku to.

.. .mu lwendu lwa mwoyi wanyi pa buloba too
ne ku Butumbi,
Ndi ndomba anu bwa kwikala bu Yéye.

Nkenkeshileku, kaa, nkenkeshileku,

Kaa, Bukénke bwa ku Kaleyi,
bunkenkeshileku;

Kaa, nkenkeshileku, Mukalenge,
nkenkeshileku,

Bukénke bwa ku Kaleyi, nkenkeshileku.

264 Nudi badyumvweé bilenga bya menemene anyi?
Kanwenaayiku nudyumvwa bimpe anyi? Kwenaku ne disanka
dya ne udi mwena Kilisto anyi? Labulanganaayi ku byanza ne
muntu udi musombe pabwipi neebé mpindyewu awu, patudi
twimba musambu wa kasala apa, “Netwendele mu bukénke,
Bukénke bulenga ebu,” Bukénke bwa Mukalenge Yesu Kilisto
munkacl mwa kumweneshiibwa mu mubidi.

Netwendele mu Bukénke, Bukénke bulenga be,

Bulwa mwaba wiudi mamata a lumuma a luse
abalakana;

Kenkeshaku mu nyungulukilu weti mwonso
muunya ne butuku,

Yesu, Bukénke bwa baa pa buloba.

Wimbaayi, bantu bénso!

Netwendele mu Bukénke ebu, m’Bukénke
bulenga be,

Bulwa mwaba wudi mamata a lumuma a luse
abalakana;

Kenkeshaku mu nyungulukilu weti mwoénso
muunya ne butuku,

Yesu, Bukénke bwa baa pa buloba.

Lwayi, nwénu bansantu boénso baa Bukénke
kobolaayi,

Yesu, Bukénke bwa baa pa buloba;

Diba adi ngonga ya mu Dyulu neyidile,

Kaa, Yesu, Bukénke bwa baa pa buloba.

Elaayi byanza byént muulu mpindyewu.

Netweéndele mu Bukénke ebu, Bukénke
bulenga be,

Bulwa mwaba wudi mamata a lumuma a luse
abalakana,;

Kenkeshaku mu nyungulukilu wetli mwoénso
muunya ne butuku,

Yesu, Bukénke bwa baa pa buloba.

Netutungunuke ne kwenda mu Bukénke ebu,
M’Bukénke bulenga bwa kacya’s,

Budi bulwa mwaba wiudi mamata a lumuma a
luse akenkesha;

Bukenkeshe mu nyungulukilu weti mwonso
muunya ne butuku,

Yesu, Yéye’s ki Bukénke bwa baa pa buloba.

Netwendele mu Bukénke ebu, (Bukénke bwa
Evanjeeliyo) Bukénke bulenga be,

Bulwa mwaba wudi mamata a lumuma a luse
abalakana,;

Kenkeshaku mu nyungulukilu wetii mwoénso
muunya ne butuku,

Yesu, Bukénke bwa baa pa buloba.

265 Kale ku cibangidilu, ku Mpenta paakapona Nyuma Mwimpe
pa Ekeleeziya. Mukenji kupwekelawu mu Seemuna; ke Irénée
kwimanaye, munsantu munene wa Nzambi awu, wakula mu
myakulu, bukole bwa Nzambi, bubiisha bafwé, bwondopa
babeedi, uvwa wendela mu Bukénke. Paanyima pénde kulwaku
Colomban, munsantu munéne wa bukolé wa Nzambi. Baablingi
baa ku bansantu banene bambule Mukenji benda bapweka,
benda mu Bukénke, Bukénke bwa Evanjeeliyo, Bukénke
bumwebumwe bwakakenkesha mu Dituku dya Mpenta abu,
Kilisto mwimane munkaci mwa cisamba Cyende, ne biteekedi
bya myéndu bya ngélo mwandamutekéete abi bileeja nsésa Yende
anu mutu diba mu nkankald amu’s.

266 S’ki twétu aba mu cidimu cya 1961:

Tudi twendela mu Bukénke ebu, M’Bukénke
bulenga bwa kacya’s,

Budi bulwa mwaba wiudi mamata a lumuma a
luse abalakana;

Kaa, bukenkeshé mu nyungulukilu wetu
mwoOnso muunya ne butuku,

Eyi Yesu, Bukénke bwa baa pa buloba.

Tujuukilaayl kuulu.
Tudi batungunuke ne kwendela mu Bukénke
ebu, M'Bukénke bulenga bwa kacya’s,
Budi bulwa mwaba wiudi mamata a lumuma a
luse abalakana;

Kenkeéshaku mu nyungulukilu wett mwénso
muunya ne butuku,
Yesu, Bukénke bwa baa pa buloba.

Nudi baMunange anyi?
Ndi muMunange, ndi muMunange,
Bwalu (anu bwalu) Yéyeée wakannanga
kumpala,

Ne wakampetela lupandu

Pa muci wa Kalvariyo.
267 Neciyiku kabidi mwa kukudimukila ku maalu a pa buloba to.
Ndi mufwe ku maalu & pa buloba ne maalu a pa buloba mmafwe
bwanyl méme. Méme ndi anu ngendela mu Kilisto, mulombola
kudi Nyuma Mwimpe. Ndi muMunange bwalu Yéye mmunange,
ne ukenkeshila mabenesha Endé pambidi paanyi, undabula ne
cyanza cya dyabalume cya bwobumweé umbweja mu Bukalenge
Bwende. Mpindyewu tudi bana baa balume ne baa bakaji baa
Nzambi, kadi citwikala ku ndekeelu ki ncyanji kumweneka to;
kadi tudi bamanye ne netwikale ne mubidi mufwanangane ne
mubidi Wende Yéye wa butumbi awu, bwalu netutMumone anu
mudiYe amu.

Pashiishe netweéndele mu Bukénke, Bukénke
bulenga be,

Budi bulwa mwaba wudi mamata a lumuma a
luse abalakana;

Kenkeshaku mu nyungulukilu wett mwonso
muunya ne butuku,

Yesu, Bukénke bwa baa pa buloba.

268 Nudi baMunange anyi? Nudi bamanye’s, paanyima paa
diyiisha dya ditapa ne bikwabo byonso, ntu muswe kuumvwa
bantu baditwa mu misambu ya tusala ne batukina mu
dikuukwila ne dimba mu Nyuma. Kakwena cintu nansha cimwe
citambe bwimpe kupita ngimbilu wa kale to. Ncya bushuwa.
Méme ntu munange ngimbilu wa cyena mpenta mwimpe wa
cyena kale awu; ki mméyi matwisha ngwéngwéngwe adibo
balaminyina myeyelu mu mushindu wa beela mikunda kwistu
kwonso kushaala bleu, kadi kabayi bamanye cidibo bimba aci ne
ncinyi to. Ntu munange muntu udi pamwapa kayi mwa kwakaja
cyona cya diyl to kadi nansha nanku mwikale ne Dibenesha dya
Mpenta, mpindyewu mwikale wimba cy6ci aci. Kaa, mushindu—
mushindii mwine udi misambu ya miyenga ya ku nkuruse ayi ya
butumbi’s we! Kaa, ekelekele!
Musambu wetu wa ditangalajangana naawu awu

mpindyewu’s:

Angata Dina dya Yesu wénde naadi,

Wéwe mwana wa tunyinganyinga ne dikenga;

Nedikupe disanka ne busambi,

Nda naaDi kwoénso kiiyaaya.

Maalaba diloolo pa diba mwandamutekete, pa diba
mwandamutekete jaajaaja, masangisha neabange.

Twinamina mu Dina dya Yesu,

Tupona mikookwela ku makasa Ende,

Mfumu wa bamfumt mu Dyulu netuMwasé
cifulu cya butumbi,

Paajika lwendu lwetu.

Twimbaayi bonso mpindyewu.

Angata Dina dya Yesu wénde naadi,

Wéwe mwana wa tunyinganyinga ne dikenga;

Nedikupe disanka ne busambi,

Kaa, nda naaDi kwonso kliyaaya.

Dina dya mushinga, Eyi dya bupoleé be!

Ditekemena dya buloba ne disanka dya Dyulu;

Dina dya mushinga, Eyi dya bupolé be! (Dya
bupole be!)

Ditekemena dya buloba ne disanka dya Dyulu.

.....

269 Mpindyewu, tudi bacijikije diloolo edi. Kudi. . . wakankonka
anu mpindyewu ne: “Ni twikala mwa kwenza masangisha mu
dinda?” To, ki mmaalaba to, ikishaayi bimpé maalaba. Pamwapa
maalaba diloolo, ncyakukumbana mwa kujikija diyiisha adi
to, pa nanku néndyangate dituku didi dilonda. Diba dyénso
dindi mpangila kujikija. . .diyiisha edi dijima, ndi nya naadi
too ne mu ditikd didi dilonda adi. Kadi twajikiji edi, ngeela
meeji ne nukaadi badilongolole bwa Bikondo Bya Ekelee21ya Ki
mmwomo anyi?
Eyo, twinyikadyl mitu yetu patudi twimba bitekeétebitekete
mpindyewu apa:
Twinamina mu Dina dya Yesu, (Ludimi lwonso
neluDijikule.)
Tupona mikookwela ku makasa Ende,
Mfumu wa bamfumu mu Dyulu netiMwasé
cifulu cya butumbi,
Paajika lwendu lwetu
Dina dya mushinga, Eyi dya bupoleé be!
Ditekemena dya buloba ne disanka dya Dyulu;
Dina dya mushinga, Eyi dya bupole be! (Dya
bupole be!)
Ditekemena dya buloba ne disanka dya Dyulu.

Diyi dya bwena-cintu

